
ᔫᐱ ᓄᑕᕋᒃ 
(ᑐᓄᓂᖅ) 

 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ 

(ᓇᑦᑎᓕᒃ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; 

ᒐᕙᒪᒃᑯᑦ ᓯᕗᓕᖅᑎᖓᑦ ᑲᑎᒪᕕᒻᒥ 

ᓄᓇᕘᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᔭᖏᓐᓄᑦ 

ᐃᖅᓱᒃᑎ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᐄᐳᕈ 29, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ 
ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐸᑎᖅ 
ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᓇᑦᓯᖅ ᒪᑐᐃᖅᑕᐅᖁᓗᒍ ᖃᑎᒪᓂᖅ ᑐᒃᓯᐊᓂᒃᑯᑦ. 
 
>>ᑐᒃᓯᐊᕐᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓛᒃᑯᑦ, ᑎᑎᕋᖅᑎ. ᑲᑎᒪᒃᔪᑎᒃᓴᓅᕐᓗᑕ. ᑲᑎᒪᒃᔪᑎᒃᓴᖅ 2. ᐊᖓᔪᖅᑳᑉ 
ᐅᖃᐅᓯᒃᓴᖏᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 113 - 2(2): ᑐᐊᕕᕐᓇᑐᒃᑯ ᐅᐸᓗᖓᐃᔭᖅᓯᒪᓂᖅ ᐱᓕᕆᐊᖅ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓛᒃᑯᑦ. ᑲᒪᒋᔭᖃᖅᑐᖓ ᓄᓇᕗᒻᒥ 
ᑐᐊᕕᕐᓇᖅᑐᓂᕆᓂᕐᒧ ᒪᓕᒐᕐᒥ, ᖃᐅᔨᑎᒍᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ ᒪᐃ 1-ᒥ 7-ᒧᑦ 
ᑲᓇᑕᒥ ᑐᐊᕕᕐᓇᑐᒃᑯ ᐅᐸᓗᖓᐃᔭᖅᓯᒪᓂᕐᒧ ᐱᓇᓱᐊᕈᓯᐅᓛᕐᒃᒪᑦ. ᑕᒫᓂ ᐊᕐᕌᒍᒥ ᐱᓕᕆᐊᖅ ᐊᐱᕆᑐᐃᓐᓇᖅᑐᖅ 
"ᐅᐸᓗᖓᐃᔭᖅᓯᒪᕖᑦ?" 
 
ᑭᓇᒃᑯᑐᐃᓐᓇᐃᑦ ᐃᓅᓯᓕᕆᓂᕐᒧ ᑲᒪᒋᔭᖃᕐᒪᑕ ᑐᐊᕕᕐᓇᑐᒃᑯ ᐅᐸᓗᖓᐃᔭᖅᓯᒪᓂᕐᒥ ᐊᒻᒪ ᐊᑐᐃᓐᓇᐅᓗᑎ 
ᐱᓕᕆᖃᑎᒌᓐᓂᐊᕐᓗᑎ ᐊᐅᓚᑦᑎᔪᓐᓇᓂᖅᓴᐅᓂᐊᕐᒪᑕ ᑐᐊᕕᕐᓇᖅᑐᖃᖅᑎᓪᓗᒍ. ᐃᓄᐃᑦ ᐃᑲᔪᕈᓐᓇᖅᑐᑦ ᐊᒻᒪ 
ᐃᑲᔪᖃᑦᑕᖅᑐᑎ ᑐᐊᕕᕐᓇᖅᑐᓂ ᐅᐸᓗᖓᐃᔭᖅᓯᒪᒍᑎ. 
 
ᓄᓇᓕᒻᒥᑎᒍᑦ, ᐱᒻᒪᕆᐅᒻᒪᑦ ᑭᓇᒃᑯᓕᒫᑦ ᐱᓕᕆᖃᑎᒌᑦᑎᐊᕐᓗᑎ - ᐱᖃᓯᐅᔨᔪᑦ ᓄᓇᓕᒻᒥ ᒐᕙᒪᐃᑦ, 
ᑐᐊᕕᕐᓇᖅᑐᓕᕆᔨᒃᑯᑦ, ᐊᑭᓕᖅᓱᖅᑕᐅᖏᑦᑐ ᐃᑲᔪᖅᑐᑦ, ᐱᕙᓪᓕᐊᔪᓕᕆᔩᑦ, ᐋᓐᓂᐊᕖᑦ ᐊᒻᒪ ᐃᓕᓐᓂᐊᕐᕖᑦ. 
 
ᑕᕙᓂ ᐃᖅᑲᐃᑎᑦᑎᒋᐊᕈᒪᔪᖓ ᓄᓇᕗᓕᒫᒥ ᕼᐊᒻᒪᓚᐃᑦ ᓄᓇᓕᕆᔨᒃᑯᑦ ᐊᒻᒪ ᒐᕙᒪᓕᕆᔨᒃᑯᑦ, ᐊᑐᖅᑐᒍ 
ᓄᓇᕗᒻᒥ ᑐᐊᕕᕐᓇᖅᑐᓕᕆᔩᑦ, ᖃᓄᐃᑦᑐᑐᐃᓐᓇᕐᒥ ᐱᔨᑦᑎᐸᒻᒪᑕ ᐊᒻᒪ ᐱᓕᕆᐊᓂ ᓄᓇᓕᓐᓂ. 
ᓇᓗᓇᐃᖅᓯᒋᐊᕈᒪᔪᖓ ᐱᑕᖃᕆᐊᖃᕐᓂᖏᓐᓄ ᕼᐊᒻᒪᓚᐃᑦ ᖃᐅᔨᒋᐊᕐᓗᑎ ᐱᓕᕆᔾᕕᒻᒧ 
ᑐᐊᕕᕐᓇᖅᑐᑕᖃᓕᕋᐃᑉᐸᑦ ᐊᑐᖃᑦᑕᕈᓐᓇᓂᐊᕐᒪᑕ ᐱᔨᑦᑎᕋᖅᑕᓂ ᐊᒻᒪ ᐱᓕᕆᐊᓂᑦ. 

ᓄᓇᕗᒻᒥᐅᑕᐅᔪᑦ ᖃᐅᔨᒪᒻᒪᑕ ᐊᑐᓚᐅᖅᓯᒪᔭᖏᒍᑦ ᓄᓇᒥ ᑐᐊᕕᕐᓇᖅᑐᓄ ᐅᐸᓗᖓᐃᔭᖅᓯᒪᓂᖅ ᑭᓇᒃᑯᓕᒫᓄᑦ 
ᑐᕌᖓᒻᒪᑦ, ᐊᒻᒪ ᐃᖅᑲᓇᐃᔭᖃᑎᒌᓪᓗᑕ ᐊᑦᑕᓇᐃᖅᓯᒪᓂᖅᓴᐅᔪᓐᓇᖅᑐᒍ ᐊᒻᒪ ᐃᓅᑦᑎᐊᓂᖅᓴᐅᓗᑎ ᑭᒃᑯᓕᒫᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 114 - 2(2): ᐊᖏᕋᒥ ᐊᒻᒪ ᓄᓇᓕᒻᒥ ᑲᒪᑦᑎᐊᕐᓂᖅ ᐱᓕᕆᐊᖅ 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒥ ᓂᑯᕕᑉᐳᖓ ᐅᖃᐅᑎᔪᒪᓪᓗᒋ ᐃᓚᒋᔭᐅᔪᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᐱᕈᖅᓴᐃᖏᓐᓇᕐᒪᑕ ᐊᖏᕋᒥ ᐊᒻᒪ ᓄᓇᓕᒻᒥ ᑲᒪᑦᑎᐊᕐᓂᖅ 
ᐱᓕᕆᐊᖅ. 
 
ᐊᖏᕋᒥ ᐊᒻᒪ ᓄᓇᓕᒻᒥ ᑲᒪᑦᑎᐊᕐᓂᖅ ᐱᓕᕆᐊᖅ ᑲᔪᓯᑦᑎᐊᖅᓯᒪᔪᖅ ᐊᐅᓚᑕᐅᔪᑦ ᐊᖏᕋᒥ ᐊᒻᒪ ᓄᓇᓕᒻᒥ 
ᑲᒪᑦᑎᐊᕐᓂᖅ ᐱᔨᑦᑎᕋᐅᑎᑦ. ᐱᓕᕆᐊᖅ ᐱᒋᐊᖓᐅᑎᖏᑦ ᑲᔪᓯᑦᑎᐊᖅᓯᒪᔪᑦ ᓄᓇᓕᒻᒥᐅᑕᐅᔪᑦ ᐊᔪᕈᑎᓖᑦ 
ᑎᒥᖏᑎᒍᑦ, ᐋᓐᓂᐊᓂᒃᑯᑦ ᐊᒻᒪ ᐃᓐᓇᑐᖃᐃᑦ ᑲᒪᒋᔭᐅᑦᑎᐊᕐᓗᑎ ᐊᖏᕋᒥᓂ ᐊᒻᒪ ᓄᓇᓕᒋᔭᒥᓐᓂ. ᐊᖏᕋᒥ 
ᐊᒻᒪ ᓄᓇᓕᒻᒥ ᑲᒪᑦᑎᐊᕐᓂᖅ ᐱᔨᑦᑎᕋᐅᑎᑦ ᐊᑐᐃᓐᓇᐅᔪᑦ ᓄᓇᕗᒻᒥ ᓄᓇᓕᓕᒫᓂ. 
 
ᐊᖏᕋᒥ ᐊᒻᒪ ᓄᓇᓕᒻᒥ ᑲᒪᑦᑎᐊᕐᓂᖅ ᐱᓕᕆᐊᖅ ᐃᑲᔪᕐᓂᖃᖃᑦᑕᖅᑐᑦ ᐊᖏᕋᒥ ᒪᑭᒪᓂᖅ, ᓇᒻᒥᓂᖅ ᑲᒪᓂᖅ, 
ᐋᓐᓂᐊᓂᕐᒧ ᑲᒪᓂᖅ ᐊᒻᒪ ᐱᕕᖃᑦᑎᑦᑎᓂᕐᒧ ᑲᒪᑦᑎᐊᕐᓂᖅ. ᑖᒃᑯᐊ ᐱᔨᑦᑎᑕᐅᑎᑦ ᐱᑕᖃᖅᑎᑕᐅᔪᑦ ᐃᓄᓐᓄ 
ᐱᔭᕆᐊᖃᕋᐃᒻᒪᒋᑦ. 
 
ᐅᓪᓗᒥ, ᖃᓂᒋᔭᖓᓃᑦᑐᑦ 860 ᐱᖃᑦᑕᖅᑐᑦ ᐱᔨᑦᑎᕋᐅᑎᓂ ᐱᓕᕆᐊᒃᑯᑦ. ᑕᑯᒃᓴᐅᑎᑦᑎᔪᖅ ᐱᕈᖅᓯᒪᓂᖓᓂ 
105 ᑎᓴᒪᓂᑦ ᑕᖅᑭᓂᑦ. 
 
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐱᑕᖃᖅᑎᑎᒃᑲᓂᕐᑐᑦ $41,520 ᐃᖅᑲᓇᐃᔭᖅᑎᖃᕐᓂᕐᒧ ᐊᒻᒪ ᐱᓯᒪᑦᑎᓂᕐᒧ 
ᐱᒋᐊᖓᐅᑏᑦ ᑎᑭᑎᑦᑎᓪᓗᓂ ᒫᓐᓇᐅᔪᒥ ᑮᓇᐅᔭᖃᖅᑎᑕᐅᓂᕗ 2004-2005 ᐅᖓᑖᓂ $4.8ᒥᓕᐊᓐ. 
 
ᐊᓪᓚᐃᑦ ᐊᒻᒪ ᐃᓄᐃᑦ ᐊᖏᕋᒥ ᐊᒻᒪ ᓄᓇᓕᒻᒥ ᑲᒪᑦᑎᐊᕐᓂᖅ ᐱᓕᕆᐊᖅ, ᐃᓚᒋᐊᕈᑕᐅᒻᒪᑦ ᒐᕙᒪᐅᓚᐅᖅᑐᒥ 
ᒫᓐᓇᐅᔪᒥ ᑕᑯᒃᓴᐅᔪᖅ ᓄᓇᕗᑦ ᒐᕙᒪᖓ, ᐊᕐᕋᒍᖓᓂ ᑕᓪᓕᒪᖓᓃᓕᖅᑐᖅ ᐊᑐᓕᖅᑎᑕᐅᓂᖓᓄ ᐊᒻᒪ 
ᓴᖅᑭᑕᐅᓂᖓᓄ. 
 
ᐊᖏᕋᒥ ᐊᒻᒪ ᓄᓇᓕᒻᒥ ᑲᒪᑦᑎᐊᕐᓂᖅ ᐱᓕᕆᐊᖅ ᐱᑕᖃᕆᐊᖃᓪᓚᕆᑦᑐᖅ ᑐᓂᓯᖃᑦᑕᕐᒪᑦ ᑐᕌᖅᑕᑎᓐᓂ 
ᑲᒪᑦᑎᐊᓂᖅᓴᒥ ᐊᖏᕋᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑉ ᐅᖃᐅᓯᒃᓴᖏᑦ. ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 115 - 2(2): ᓇᓗᓇᐃᒃᑯᑕᐃᑦ ᓄᓇᕗᒻᒥ ᐃᖅᑲᓇᐃᔭᖅᑎᓄ ᖃᐅᔨᓴᕐᓂᖅ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇᐅᔪᒥ ᐅᓪᓗᒥ ᑐᑭᓯᑎᒍᒪᕙᒃᑲ 
ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥ ᐃᖅᑲᓇᐃᔭᖅᑎᓄ ᖃᐅᔨᓴᕐᓂᕐᒧ ᓇᓗᓇᐃᒃᑯᑕ ᐱᓕᕆᐊᖅ, ᐱᕕᖃᖅᑎᑕᐅᔪᖅ  

ᐱᓕᕆᐊᖅ ᓇᑦᑎᖅᔭᐅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ ᖃᐅᔨᒪᓂᖅᑖᑲᓐᓂᕈᒪᔪᓂ, ᐱᔪᓐᓇᕐᓂᖏ 
ᐊᒻᒪ ᑕᑯᓴᐅᓂᖓ ᐊᐅᓚᑦᑎᓂᕐᒥ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᖅᑐᑎ ᑲᐅᕈᑕᓐ ᓯᓚᑦᑐᓴᕐᕕᒃᔪᐊᒥ 2002/2003 ᓴᖅᑭᑎᑦᑎᓗᑎ ᑖᔅᓱᒥᖓ 
ᐱᓕᕆᐊᒥ, ᐃᓗᓕᖃᖅᑐᑦ 8-ᒥ ᐃᓕᓐᓂᐊᕋᒃᓴᓂ ᐊᕐᕌᒍᓪᓗᐊᖑᔪᖅ ᓯᓚᑦᑐᓴᕐᕕᒃᔪᐊᒥ ᓇᓗᓇᐃᒃᑯᑎᑖᓂᕐᒧ 
ᐊᐅᓚᑦᑎᓂᕐᒥ. ᐃᓕᓐᓂᐊᕋᒃᓴᐃᑦ ᐱᓕᕆᐊᒥ ᐱᔭᕇᖅᑕᐅᓯᒪᔪᑦ ᐱᖓᓱᓂ ᓄᓇᓕᓐᓂ ᓄᓇᕗᓕᒫᒥ - 
ᐃᖃᓗᑦᑑᑦᓯᐊᖅ, ᐊᕐᕕᐊᑦ ᐊᒻᒪ ᐃᖃᓗᐃᑦ. ᖁᕕᐊᑉᐳᖓ ᐅᖃᕈᓐᓇᕋᒪ ᐃᓕᓐᓂᐊᖅᑕᐅᔪ ᐱᔭᕇᖅᑕᐅᔪᑦ ᐊᒻᒪ 
ᐊᑎᓕᐅᖃᑦᑕᖅᑐᑦ ᑖᒃᓱᒧᖓ ᐱᓕᕆᐊᒧ ᖁᕙᐸᓪᓕᐊᑐᐃᓐᓇᕐᒪᑦ. 
 
ᑖᓐᓇ ᐱᓕᕆᐊᖅ ᐊᑯᓂᐅᓯᒪᔪᖅ ᐊᑐᓕᖅᑎᑕᐅᓪᓚᕆᒐᓱᑦᑐᓂ, ᖃᓄᐃᓐᓂᕆᔭᖏᑦ ᓴᖅᑮᓯᒪᑦᑎᐊᖅᑐᑦ 
ᐱᖃᓯᐅᔨᓪᓗᑎ ᓄᓇᕗᒻᒥᐅᓄ ᓴᓂᓯᒪᔪᑦ ᐃᓕᓐᓂᐊᕋᒃᓴᐃᑦ, ᐃᓕᓐᓂᐊᑎᑦᑎᔩᑦ ᐅᐸᒃᓯᖃᑦᑕᖅᑐᑦ, ᐃᓕᓐᓂᐊᕐᕖᑦ 
ᐃᓪᓗᐃᑦ ᐱᖓᓱᓂ ᓄᓇᓕᓕᒫᓂ ᐊᒻᒪ ᖃᕋᓴᐅᔭᒃᑯᑦ ᐃᑲᔪᖅᑕᐅᓪᓗᑎ ᐃᓕᓐᓂᐊᖅᑐᑦ. ᑕᑯᓅᓇᑎᒍᑦ 
ᐃᑲᔪᖅᑕᐅᓂᒃᑯᑦ ᐋᖅᑭᒃᓯᒪᓂᖓ ᐃᖅᑲᓇᐃᔭᖅᑎᕗᑦ ᑲᔪᓯᑦᑎᐊᓂᐊᖅᑐᑦ ᐱᔭᕇᖅᓯᓗᑎ ᐱᓕᕆᐊᒥᒃ. 
 
ᓇᓗᓇᐃᒃᑯᑕᖅ ᓄᓇᕗᒻᒥ ᐃᖅᑲᓇᐃᔭᖅᑎᓄ ᖃᐅᔨᓴᕐᓂᖅ ᐆᑦᑑᑎᑦᑎᐊᕙᐅᕗᖅ ᑲᔪᖏᖅᓯᒪᓂᑦᑎᓐᓂ 
ᐃᓕᑉᐸᓪᓕᐊᖏᓐᓇᕐᓂᖅ. ᐃᓚᐅᖃᑕᐅᓂᖏ ᐃᖅᑲᓇᐃᔭᖅᑎᕗ ᑕᕙᓂ ᐱᓕᕆᐊᒥ ᐱᔪᒥᓇᖅᑑᕗᖅ, ᑕᑯᓪᓗᒋ 
ᐱᓕᕆᐊᖑᔭᕆᐊᓖᑦ ᐊᒻᒪ ᐃᓚᐅᖃᑕᐅᔪᑦ ᐱᔭᒃᓴᖃᕐᓂᖏᓐᓄ ᐊᒻᒪ ᓇᒻᒥᓂᖅ ᑲᒪᒋᔭᕆᐊᓕᖏᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐅᑎᕐᓗᑕ ᑲᑎᒪᒃᔪᑎᒃᓴᓄ ᐅᓪᓗᒥ. ᑲᑎᒪᒃᔪᑎᒃᓴᖅ 3 
ᐃᓚᒋᔭᐅᔪᑦ ᐅᖃᐅᓯᒃᓴᖏᑦ. ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 298 - 2(2): ᑎᑎᖅᑲᖅ ᒪᒃᑯᑦᑐᓂ ᑲᖏᕐᖠᓂᕐᒥ 
 
ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᔭᕇᕈᒪᔭᕋ ᐅᖃᐅᓯᒃᓴᕋ ᐅᐱᓐᓇᕋᓂ ᐸᐃᑉᐸᑦ ᐱᓚᐅᖅᑕᒃᑲ ᐃᓕᓐᓂᐊᖅᑎᓂ 
ᐱᒻᒪᕆᐅᒻᒪᑦ. ᐅᖃᓕᒫᕈᒪᔭᒃᑲ. ᓱᖅᑯᐃᓱᒃᑲᒪ ᐃᓕᓐᓂᐊᕆᐊᖃᑦᑕᖅᑐᖓ ᐋᑐᕚᒥ ᑐᓴᕋᒃᓴᖅᑕᖃᓚᐅᕐᒪᑦ ᐱᔾᔪᑎᓖᑦ 
ᒪᓕᒃᑕᐅᔭᕆᐊᓖᑦ Coates Island ᑐᑦᑐᖏ. ᐸᑎᖅ ᓇᑦᓯᖅ ᐊᒻᒪ ᐊᑖᑕᖓ, ᑕᐃᑲᓂᓕ ᒐᕙᒪᒃᑯᑦ ᐅᖃᖅᐸᔪᒻᒪᑕ 
ᓱᓕᖏᑦᑐᓂᑦ ᐊᒻᒪ ᑕᑯᒍᒪᓚᐅᕋᒃᑭ ᐸᐃᑉᐹᑦ ᐊᒻᒪ ᑕᑯᒍᔭᓚᐅᖅᑕᒃᑲ ᐊᑐᐊᒐᐃᑦ ᐊᒻᒪ ᖃᐅᔨᒪᓚᐅᖏᑦᑐᖓ 
ᐊᑐᐊᒐᖅ ᑭᓲᒻᒪᖔᖅ. ᑖᓐᓇ ᓯᕗᓪᓕᖅᐹᖑᓚᐅᖅᓯᒪᔪᖅ ᐅᕙᖓ ᐱᓕᕆᓂᐊᖅᑕᖏᓐᓂ. ᒫᓂ ᐅᔪᓗᕐᒥ 
ᐃᓕᓐᓂᐊᖅᑏᑦ ᐱᔪᒪᓯᒪᒻᒪᑕ ᐊᒥᓱᒐᓚᓐᓂᑦ ᐊᒻᒪ ᐊᐱᕆᔪᒪᔭᕋ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᓂᕐᒧ ᓈᓚᖁᓗᒍ. 
ᐅᕙᓐᓄ ᑎᑎᕋᖅᓯᒪᒻᒪᑕ ᐃᓄᑦᑎᑐᑦ. ᖃᓄᐃᒃᓴᖏᑦᑐᖓ ᐅᓪᓗᓕᒫᖅ ᐅᖃᓕᒫᕋᓗᐊᕈᒃᑯ, ᑭᓯᐊᓂᓕ ᐃᓚᖏ 
ᐃᓄᐃᑦ ᐊᑐᕐᖓᑕ ᐊᑎᖏᓐᓂ. 
 
ᐅᖃᖅᓯᒪᔪᖅ "ᑐᕌᖅᑐᖅ ᑰᓕᒧ, 
 
ᐊᑎᕋ ᔨᐅᕉᒻ ᒥᓯᕋᓛᖅ. 15ᓂ ᐊᕐᕌᒍᖃᖅᑐᖓ ᐊᒻᒪ ᓄᓇᖃᖅᑐᖓ ᐃᕝᕕ ᑭᒐᑐᖅᑕᖏᓐᓂ. ᐊᑲᐅᖏᓕᐅᕈᑎᐅᔪᖅ 
ᐃᓕᓐᓄ ᑎᑎᕋᖅᑕᕋ ᒫᓐᓃᑦᑐᑦ ᐊᑭᑐᓗᐊᕐᒪᑕ ᐊᒻᒪ ᐊᑯᓂᐅᔪᖅ ᒪᐅᖓᕋᓱᐊᖅᐸᑦᑐᑎ ᐊᒻᒪ ᑮᓇᐅᔭᖃᑦᑎᐊᕋᑕ  

ᑲᒪᒋᔪᒪᔭᑦᑎᓐᓂ. ᐆᑦᑑᑎᒋᓗᒍ, ᐆᒻᒪᖅᑯᑎᓄ ᐊᑭᓕᕆᐊᓖᑦ, ᐃᒥᕐᒧ, ᑭᓈᓗᒻᒧ ᐊᒻᒪ ᐊᑦᑕᑯᐃᑦ. 
 
ᐋᖅᑭᒍᑎᐅᔪᖅ ᑖᒃᓱᒧᖓ ᐃᓱᒪᒋᔭᕋ ᐊᖅᑯᑎ ᑰᔾᔪᐊᕌᐱᒻᒥ ᐊᕐᕕᐊᓄᑦ ᐊᒻᒪ ᐅᐊᑦᑎᐊᕈᒃᑲᓐᓂᐅᓕᕈᓂ 
ᐊᖅᑯᑎᓕᐅᕈᓐᓇᓂᐊᖅᑐᒍ ᐅᖅᓱᖅᑑᒧ, ᐊᓯᐊᓂ ᑲᖏᕐᖠᓂᐅᑉ. ᐱᕚᓪᓕᕋᔭᖅᑐᒍ ᐊᑭᑭᓪᓕᒋᐊᕐᓗᑎ, ᐆᑦᑑᑎᒋᓗᒍ, 
ᖃᖓᑦᑕᐅᑏᑦ, ᐱᙳᐊᕕᒃᔪᐊᖃᑦᑕᑲᓐᓂᕐᓂᖅ, ᐊᒻᒪᓗ ᐊᓯᖏᑦ. 
 
ᖁᔭᓐᓇᒦᒃ ᐅᖃᓕᒫᕈᓐᓇᕋᕕᑦ ᐊᒻᒪ ᐱᓇᓱᐊᕐᓂᕐᓄᑦ, ᑕᒑᖅ ᑰᓕ. ᒫᓐᓇᕈᓗᒃ ᑕᑯᔪᒪᓂᐊᖅᐸᒋ. ᐃᕝᕕ ᑎᑎᖅᑲᖓᓂ 
ᐅᑕᖅᑭᓂᐊᖅᑐᖓ." 
 
ᐊᖓᔪᖅᑳᖅ ᐃᖏᕋᔪᓕᕆᓂᕐᒧᑦ ᑖᔅᓱᒥᖓ ᖃᐅᔨᖁᔭᕋ. 
 
ᐊᐃᑉᐸᖓ ᑎᑎᖅᑲᖅ ᐅᖃᓕᒫᖅᑕᕋ, "ᐊᑎᕋ ᓛᕆ ᑕᒍᓐᓈᖅ. ᐊᕐᕌᒍᖃᖅᑐᖓ 15-ᓂ ᐊᒻᒪ 
ᑲᖏᕐᖠᓂᕐᒥᐅᑕᐅᓪᓗᖓ. ᐃᓕᓐᓄ ᑎᑎᕋᖅᑐᖓ ᐱᔪᑎᖃᖅᑐᖓ ᐱᙳᐊᕋᒃᓴᐅᔪᓂ ᒪᒃᑯᑦᑐᓄ. ᓚ!ᖤ ᐱᙳᐊᕐᕕᒃ 
ᐊᑐᖅᑕᐅᖏᓐᓇᖃᑦᑕᕐᒪᑦ ᕼᐊᒻᒪᓚᒃᑯᓐᓄ ᐊᒻᒪ ᐱᕕᒃᓴᖅᑕᖃᑦᑎᐊᕋᓂ ᒪᒃᑯᑦᑐᓄᑦ ᐱᙳᐊᕈᓘᔭᕈᒪᔪᓄ 
ᐱᓕᒻᒪᓴᕐᓗᑎ. 
 
ᐱᙳᐊᖃᑕᐅᕙᑦᑐᖓ ᑲᖏᕐᖠᓂᕐᒥ ᐊᕐᓇᓄᑦ ᐊᕿᔨᓂ ᐊᒻᒪ ᐱᓕᒻᒪᒃᓴᖃᑦᑕᕋᑦᑕ ᐃᑲᕋᒥ ᐊᒻᒪ 15-ᒥᓂᔅ, 
ᑲᑐᑎᖃᑦᑕᖅᑕᕗ ᐊᓯᖏᓐᓂ ᐱᙳᐊᖅᑎᓂ. ᐱᙳᐊᖅᕕᐅᔪᖅ ᒪᑐᓯᒪᖃᑦᑕᕆᓪᓗᓂ ᐊᐅᔭᒃᑯᑦ, 
ᐱᔪᓐᓇᕐᓂᓕᒫᖏᓐᓂ ᐱᙳᐊᖅᑎᓂ ᐱᔪᓐᓇᑎᑦᑎᖃᑦᑕᖏᑦᑐᖅ ᖃᓄᐃᑦᑐᑐᐃᓐᓇᕐᓂ ᐱᙳᐊᑕᐅᓲᓂᑦ. 
 
ᐅᑭᐅᖑᓕᕋᐃᒻᒪᑦ ᕼᐊᒻᒪᓚᒃᑯᑦ ᐱᙳᕕᒻᒦᖃᑦᑕᕐᖓᑕ 6-ᒥ 11-ᒧ ᐅᓐᓄᑕᒫᑦ ᐊᒻᒪ ᑕᕙᓂ ᐃᓄᐃᑦ ᑭᓯᐊᓂ 18 
ᐅᖓᑖᓃᑦᑐᑦ ᐱᙳᐊᕈᓐᓇᖅᐸᑦ? ᐃᓅᓱᒃᑐᐃᑦ ᐅᓪᓚᖃᑦᑕᕈᓐᓃᑐᓪᓘᓐᓃᑦ. ᐃᓛᖃᐃ ᕼᐋᒻᓚᒃᑯᑦ ᓇᒻᒥᓂᖅ 
ᐃᓪᓗᖁᑎᑖᕆᐊᓖᑦ ᐱᙳᐊᖅᕕᐅᖃᑦᑕᓂᐊᖅᑐᒥᒃ. ᐊᑭᑐᒐᔭᖅᑑᒐᓗᐊᖅ, ᑭᓯᐊᓂᓕ ᐊᒃᓱᐊᓗᒃ ᐃᑲᔫᕐᓂᖃᕋᔭᖅᑐᖅ 
ᐃᓅᓱᒃᑐᖏᓐᓄᑦ ᑲᖏᖅᖠᓂᐅᑉ. ᓄᑖᖅ ᐱᙳᐊᕈᑏᑦ ᐊᑐᖅᑕᐅᖃᑦᑕᓕᕈᓐᓇᕋᔭᖅᑐᖅ ᐱᕕᖃᑦᑎᐊᓂᖅᓴᐅᓕᕐᓗᑎᒃ. 
MUI ᐱᙳᐊᕕᒻᒥ ᐱᓕᕆᐊᖑᒍᓐᓇᖅᑐᖅ ᐃᓚᐅᖃᑦᑕᕐᒪᑕ ᐅᑭᐅᒃᑯᑦ. 
 
ᐅᖃᖅᑎ (ᑐᓵᔨᒃᑯᑦ): ᒪᒥᐊᓇᖅ ᐱᕕᒃᓴᐃᑦ ᐃᓱᓕᒻᒪᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
ᑎᑎᕋᖅᑕᐅᓯᒪᔭᕆᐊᖃᒻᒪᑕ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᒍᒪᕗᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ. ᑲᔪᓯᒋᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐱᐊᓂᖏᑯᒃᑭᑦ, ᐱᓇᓱᐊᕈᓯᐅᓂᐊᖅᑐᒥ ᑭᓯᐊᓂ ᐱᐊᓂᒍᓐᓇᓛᕋᒪ. 
 
ᑖᒃᑯᐊᓕ ᕼᐋᒻᓚᒃᑯᑦ ᓇᒻᒥᓂᖅ ᐃᓪᓗᖁᑎᑖᕆᐊᓖᑦ ᐱᙳᐊᖅᕕᐅᖃᑦᑕᓂᐊᖅᑐᒥᒃ. ᐊᑭᑐᒐᔭᖅᑐᖅᓴᐅᔪᖅ, ᑭᓯᐊᓂᓕ 
ᐃᑲᔪᕐᓂᖃᒻᒪᕆᒃᑲᔭᕐᒪᑦ ᐃᓅᓱᒃᑐᖏᓐᓄᑦ ᑲᖏᖅᖠᓂᐅᑉ. ᓄᑖᓂᒃ ᐱᙳᐊᕈᑎᓂᒃ ᐊᑐᖃᑦᑕᓕᕋᔭᖅᑐᑦ 
ᐱᕕᒃᓴᖃᕐᓂᖅᓴᐅᓕᕐᓗᑎᒃ. MUI ᐱᙳᐊᖅᕕᒃ ᐅᐸᑦᑕᐅᓯᒪᖃᑦᑕᕈᓐᓇᕋᔭᖅᑐᖅ ᐃᓅᓱᒃᑐᓄᑦ ᐅᑭᐅᒃᑯᑦ. ᕼᐋᒻᓚᒃᑯᑦ 
ᐃᓪᓗᖁᑎᖓ ᐃᓐᓇᑐᖃᕐᓄᑦᑕᐅᖅ ᐅᐸᑦᑕᐅᖃᑦᑕᕐᓗᓂ. ᖁᔭᓐᓇᒦᒃ ᑖᔅᓱᒥᖓ ᐅᖃᓕᒫᕈᓐᓇᕋᑦᓯ. 
ᖁᔭᒋᔭᐅᑦᑎᐊᖅᐳᖅ. ᐅᑕᖅᑭᓂᐊᖅᐳᖓ ᑭᐅᔾᔪᑎᒥᒃ. ᑕᐃᒪᓕ ᑐᓂᓯᓕᖅᐳᖓ ᑖᔅᓱᒥᖓ ᑎᑎᖅᑲᒥᒃ 
ᐊᖓᔪᖅᑳᖓᓐᓄᑦ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ. 

ᕼᐋᓗ, ᐊᑎᖃᑦᑐᖓ ᑖᕋ ᒍᕇᓐ ᐊᒻᒪᓗ ᐊᕐᕌᒍᖃᑦᑐᖓ 15-ᓂᑦ. ᑲᖏᖅᖠᓂᕐᒥᐅᑕᐅᔪᖓ. ᐃᓕᓐᓄᑦ ᑎᑎᕋᖅᑐᖓ 
ᐱᑦᔪᑎᖃᑦᑐᖓ ᓄᑖᒥᒃ ᓄᓇᓖᑦ ᐱᙳᐊᖅᕕᖓᓂᒃ. 
 
ᒫᓐᓇᐅᔪᖅ ᓄᓇᓕᓐᓂ ᐱᙳᐊᖅᕕᕗᑦ ᐃᓂᖃᑦᑐᖅ MUI ᐃᓕᓴᕕᖓᓂ. ᒪᑐᐃᖓᖃᑦᑕᖅᑐᖅ ᑭᓯᐊᓂ 
ᐃᓕᓐᓂᐊᕐᓂᖅ ᒪᑐᐃᖓᑎᓪᓗᒍ. ᑕᐃᒪᓕ, ᐊᐅᔭᒃᑯᑦ ᐱᔭᒃᓴᖃᖃᑦᑕᖏᑦᑐᒍᑦ ᕿᑲᓐᓇᐅᓕᕋᐃᒻᒪᑦ ᐊᒻᒪᓗ 
ᐃᓅᓱᒃᑐᐃᑦ ᐃᓚᐅᖃᑦᑕᕈᓐᓇᕆᐊᓖᑦ ᐱᙳᐊᕐᓂᕐᒧᑦ ᐱᖃᑕᐅᔭᕆᐊᖃᕋᕕᑦ ᐅᑭᐅᖃᓕᕈᕕᑦ 18-ᓂᒃ ᑭᓯᐊᓂ. 
 
ᑕᒪᓐᓇ ᓈᒻᒪᑦᑑᓱᒋᖏᓇᒃᑯ ᐅᕙᑦᑎᓐᓄᑦ ᐃᓅᓱᒃᑐᑎᒍᑦ, ᑕᒫᓂ ᐱᔭᒃᓴᖃᓗᐊᕌᓕᖏᓇᑦᑕ. ᐊᒻᒪᓗ, ᐃᓕᓐᓂᐊᕐᕕᒃ 
ᐱᙳᐊᖅᕕᖃᕆᐊᖃᒻᒪᑦ ᐃᓕᓐᓂᐊᕐᕕᒻᒥ ᐱᙳᐊᖅᑎᖏᓐᓄᑦ. ᓄᑖᒥᒃ ᓄᓇᓕᓐᓂ ᐱᙳᐊᕐᕕᒻᒥᒃ ᐱᐅᒐᔭᖅᑐᖅ 
ᕿᑲᓐᓇᐅᑎᓪᓗᒍ ᐊᒻᒪᓗ ᐊᐅᔭᒃᑯᑦ ᓄᖅᑲᖓᓐᓇᐅᑎᓪᓗᒍ ᑕᒪᒃᑯᐊ ᐱᙳᐊᖅᑏᑦ ᑲᖏᖅᖠᓂᕐᒥ ᐱᔭᒃᓴᖃᕐᓂᐊᕐᒪᑕ. 
 
ᒪᑐᐃᖓᖃᑦᑕᕆᐊᓕᒃ ᐅᓪᓗᓂᒃ ᐱᙳᐊᖅᕕᒃ ᐃᓐᓇᕐᓄᑦ ᐊᒻᒪᓗ ᐅᓪᓗᐃᑦ ᒪᑐᐃᖓᖃᑦᑕᕐᓗᑎᒃ ᐃᓅᓱᒃᑐᐃᓇᕐᓄᑦ. 
ᐱᐅᒐᔭᕆᓪᓗᓂ ᐱᙳᐊᖅᑎᖏᓐᓄᑦ ᑲᖏᖅᖠᓂᐅᑉ ᑕᐃᑲᓂ MUI ᐃᖃᐅᓕᓴᖅᕕᖃᕐᓂᖅᓴᐅᒐᔭᕐᒪᑕ ᓇᒻᒥᓂᖅ 
ᐱᙳᐊᖅᕕᒥᓂ. 
 
ᖁᔭᓐᓇᒦᒃ ᓈᓚᒍᓐᓇᕋᑦᓯ ᐊᒻᒪᓗ ᐱᓇᓱᐊᕐᓂᓯᓐᓄᑦ. ᐅᑕᖅᑭᓂᐊᖅᐳᖓ ᐃᓕᒃᓯᓐᓂᒃ. 
 
ᐅᖃᓕᒫᕈᒪᑐᐃᓐᓇᖅᑐᖓᓗ ᐊᑕᐅᓯᕐᒥᒃ ᑎᑎᖅᑲᒥᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᐅᑯᓂᐊᓕᕋᒪ. 
 
ᑕᒑᖅ ᑰᓕ, 
 
ᐊᑎᕋᓕ ᕕᒃᑐᐊᕆᐊ ᐃᑎᓐᓄᐊ ᐊᒻᒪᓗ ᐊᕐᕌᒍᖃᑦᑐᖓ 15-ᓂᑦ ᐊᒻᒪᓗ ᑲᖏᖅᖠᓂᕐᒥᐅᑕᐅᓪᓗᖓ. ᑎᑎᕋᖅᑐᖓ 
ᐃᓕᓐᓄᑦ ᐱᑦᔪᑎᖃᑦᑐᖓ ᐱᙳᐊᕕᒃ ᒪᑐᓯᒪᖃᑦᑕᕐᓂᖓᓄᑦ ᐊᐅᔭᒃᑯᑦ ᐊᒻᒪᓗ ᓯᓚᒥ ᐱᙳᐊᕕᖃᖏᑦᑐᑕ ᓱᕈᓯᓄᑦ 
ᐱᙳᐊᕕᒃᓴᒥᒃ ᐱᔭᒃᓴᖃᖃᑦᑕᖏᑦᑐᓄᑦ ᐊᐅᔭᒃᑯᑦ. 
 
ᐊᐅᔭᐅᑎᓪᓗᒍ, ᐊᒥᓱᑦ ᐃᓅᓱᒃᑐᑦ ᐃᖅᑲᓇᐃᔮᖃᖃᑦᑕᖏᒻᒪᑦ ᐱᑕᖃᖏᓗᐊᕐᓂᖓᓄᑦ ᓈᒻᒪᑦᑐᓂᒃ ᐃᓅᓱᒃᑐᖏᓐᓄᑦ 
ᑲᖏᖅᖠᓂᐅᑉ. ᒪᑐᓯᒪᑎᓪᓗᒍ ᐱᙳᐊᖅᕕᒃ ᐊᐅᔭᒃᑯᑦ, ᓱᕈᓰᑦ ᐃᖅᑲᓇᐃᔮᖃᖏᑦᑐᑦ ᐱᔭᒃᓴᖃᖃᑦᑕᖏᑦᑎᐊᖅᑐᑦ. 
 
ᐊᒻᒪᓗ, ᓯᓚᒥ ᐱᓕᕆᐊᖑᒍᓐᓇᖅᑐᓂᒃ ᖃᓪᓗᓈᖃᑦᑕᖅᑐᑎᒃ ᐊᐅᔭᒃᑯᑦ ᐃᓚᖏᓐᓄᑦ ᐃᓅᓱᒃᑐᓄᑦ 
ᐱᖃᑕᐅᕕᐅᒍᒪᑦᑎᐊᖅᑐᓄᑦ. ᑭᓯᐊᓂᓕ ᐱᒡᒐᓇᕋᔭᕐᒪᑦ ᐃᓚᐅᓇᓱᐊᕐᓗᓂ ᓯᓚᒥ ᐱᙳᐊᖅᕕᖃᖏᑎᓪᓗᒍ 
ᑲᖏᖅᖠᓂᕐᒥ. ᑲᔪᓯᑦᑎᐊᓂᖅᓴᐅᒐᔭᖅᑐᒍ ᓵᓚᖃᖃᑦᑕᕐᓗᑕ ᐃᖃᐃᓕᓴᖅᕕᖃᕈᑦᑕ ᓯᓚᒥ. 
 
ᐃᓱᒪᓪᓗᖓ ᓯᓚᒥ ᐊᕿᕕᖃᕈᑦᑕ ᐃᖃᐃᓕᓴᖅᕕᒃᓴᒥᒃ ᐊᐅᔭᒃᑯᑦ, ᑕᐃᒪᓕ ᐃᓅᓱᒃᑐᐃᑦ ᐱᙳᐊᖃᑦᑕᖅᑐᑦ ᐅᑭᐅᒃᑯᑦ 
ᐱᕕᖃᑦᑎᐊᓂᖅᓴᐅᒍᓐᓇᕋᔭᖅᑐᑦ ᑭᒡᒐᖅᑐᐃᓗᑎᒃ ᓄᓇᕗᒻ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᖃᑦᑎᓪᓗᒋ. 
ᑖᓐᓇᑑᖏᑦᑐᖅ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᖅ, ᑭᓯᖏᑦᑕᐅᖅ ᖃᓄᐃᓕᐅᕐᓂᐅᕙᑦᑐᑦ ᐊᑦᔨᒌᖏᑦᑐᓂ 
ᓄᓇᓕᓐᓂ. 
 
ᐊᕿᓂᐅᖏᑉᐸᑦ, ᐊᓯᖔᖓᓂᒃ ᐱᑕᖃᕈᓐᓇᖅᑐᖅ ᐱᙳᐊᕐᓂᕐᒥᒃ ᓲᕐᓗ ᐊᑐᕆᐊᒥ ᕼᐋᑭᓐᓂᖅ, ᐊᖅᓴᕐᓂᒥᒃ 
ᐴᖅᓯᐸᓱᐊᕐᓂᖅ ᐃᓂᖃᑦᑎᐊᓂᖅᓴᐅᓗᓂ, ᐊᑦᑕᓇᖏᑦᑐᒥᒃ. 
 
ᖁᔭᓐᓇᒦᕈᒪᓪᓗᖓ ᐃᓕᒃᓯᓐᓂᒃ ᐅᖃᐅᓕᒫᕈᓐᓇᕋᕕᑦ ᑎᑎᖅᑲᓐᓂᒃ ᐊᒻᒪᓗ ᓂᕆᐅᕐᓂᐊᖅᐳᖓ ᐃᓕᓐᓂᒃ 
ᑐᓴᖅᑎᑕᐅᒋᐊᒃᓴᖅ ᐋᖅᑭᐹᓪᓕᖁᓪᓗᒍ ᓄᓇᒋᔭᕗᑦ. ᖁᔭᓐᓇᒦᒃ. ᕕᑦᑐᐊᕆᐊ ᐃᑎᓐᓄᐊᕐ. 

ᑲᔪᓯᓛᖅᐳᖓ ᑖᒃᑯᓂᖓ ᐱᓇᓱᐊᕈᓯᐅᓛᖅᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 299 - 2(2): ᐊᕙᑎᓕᕆᓂᕐᒧᑦ ᐱᑦᔪᑎᐅᔪᑦ - ᓄᓇᐃᑦ ᓱᕈᖅᑕᐅᓯᒪᔪᑦ 
 
ᐋᕆᐊᒃ: ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐱᑦᔪᑎᖃᑦᑐᖓ ᐊᕙᑎᓕᕆᓂᕐᒥᒃ ᐊᒃᑐᐃᓂᖃᑦᑐᖅ 
ᐅᕙᑦᑎᓐᓂᓕᒫᖅ. ᐊᐱᖅᑯᑎᖃᖃᑦᑕᖅᓯᒪᔪᖓ ᑕᒪᑐᒥᖓ, ᑭᓯᐊᓂᓕ ᓱᓕ ᐃᓱᒫᓘᑎᒌᓐᓇᐅᔭᕋᑦᑎᒍ 
ᐊᖑᓇᓱᒃᑎᐅᔪᓄᑦ ᓄᓇᑦᑎᓐᓂ. 
 
ᒪᕐᕉᒻᒪᑎᒃ ᖃᐅᔨᒪᔭᐅᑦᑎᐊᖅᑑᒃ ᓄᓈᒃ ᓱᕈᖅᑕᐅᓯᒪᔪᑦ ᒪᓕᒐᓕᐅᖅᕕᐅᕕᒋᔭᓐᓂ. ᑕᒪᒃᑮᒃ ᑭᙳᐊᕐᔪᒃ ᐊᒻᒪᓗ 
ᐃᒃᑕᔭᕋᓕᒃ ᐱᑐᖃᖅ ᑲᒪᒋᔭᐅᖃᑦᑕᖅᓯᒪᔫᒐᓗᐊᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂᑦ. 
 
ᐅᖃᖅᑎᑦᑎᔩ, ᐋᒋᓯᐅᑎᓪᓗᒍ 2004-ᒥ, ᐱᓚᐅᕋᒪ ᐊᔾᔨᖓᓂ ᑎᑎᖅᑲᒥ ᐊᖓᔪᖅᑳᒥ ᓄᓇᓕᕆᓂᕐᒧ ᐊᒻᒪ 
ᒐᕙᒪᓕᕆᓂᕐᒧ ᐅᖃᖅᓯᒪᓪᓗᓂ ᑭᖑᐊᖅᔪᐃᑦ ᑲᒪᒋᔭᖃᑎᒋᔭᐅᒻᒪᑦ ᒐᕙᒪᑐᖃᒃᑯᓐᓂ ᐊᒻᒪ ᐃᓄᓕᕆᔨᑐᖃᒃᑯᓐᓂ 
ᓇᓂᓯᒍᓐᓇᖅᓯᓯᒪᖏᒻᒪᑕ ᑮᓇᐅᔭᖃᖅᑎᑦᑎᓂᕐᒥ ᐱᓕᕆᖃᑎᒌᓂᐊᓂᕐᒧ. ᑎᑎᖃᐅᔪᖅ ᐅᖃᖅᓯᒪᒻᒥᔪᖅ 
ᒐᕙᒪᑐᖃᒃᑯᓐᓂ ᑲᒪᒋᔭᐅᔭᕆᐊᖃᕐᒪᑦ. 
 
ᑎᓯᐱᕆ 2004, ᐊᐃᑉᐸᖓ 2004-2005 ᐊᖏᔫᑎᓄ ᑮᓇᐅᔭᓄ ᐃᓚᒋᐊᕈᑏᑦ ᐊᖏᖅᑕᐅᓚᐅᕐᒪᑦ ᐅᕙᓂ 
ᒪᓕᒐᓕᐅᕐᕕᒻᒥ. ᐃᓚᒋᐊᕈᑎᐅᔪᖅ ᐱᑕᖃᖅᑎᑕᐅᓚᐅᕐᒪᑦ ᐊᕐᕋᒍᒧ ᐊᓯᐊᓅᕐᓗᒍ ᐊᑐᖅᑐᒃᓴᓕᒫᓂ- $300,000 - 
ᑭᖑᐊᖅᔪᓐᓂ ᐊᕙᑎᒧᑦ ᐊᑦᑐᖅᑕᐅᓂᖓᓄ ᐱᓕᕆᐊᖅ. 
 
ᑭᐅᓪᓗᒋ ᐊᐱᖅᑯᑎᐅᔪᑦ ᕿᒥᕈᑎᓪᓗᑕ ᐃᓚᒋᐊᕈᑎᐅᔪᓂ ᑲᑎᒪᔨᕋᓛᐹᑦᑕᑐᖅᑐᑦ ᐊᖓᔪᖅᑳᖅ ᑮᓇᐅᔭᓕᕆᓂᕐᒧ 
ᐱᑕᖃᖅᑎᑦᑎᓚᐅᕐᒪᑦ ᐃᓚᒋᔭᐅᔪᓄᑦ ᑎᑎᖅᑲᒥ, ᐅᓪᓗᖃᖅᑐᖅ ᑎᓯᐱᕆ 15, 2004, ᐅᖃᖅᓯᒪᓪᓗᓂ 
ᐅᖃᖃᑎᒌᓐᓂᐅᔪᖅ ᐱᓕᕆᐊᒥ ᑲᔪᓯᕙᓪᓕᐊᕐᒪᑦ ᐃᓄᓕᕆᔨᑐᖃᒃᑯᓐᓂ. 
 
ᑭᒐᑐᖅᑕᒃᑲ ᐃᓱᒫᓗᒻᒪᕆᒻᒪᑕ ᐊᑦᑐᖅᑕᐅᓂᖓᓄ ᓱᕈᖅᓯᒪᔪᖅ ᐆᒪᔪᕐᓄᑦ ᐊᒻᒪ ᐃᒥᕐᒧ ᖃᓂᒋᔭᖓᓂ ᐊᒻᒪ 
ᓂᕐᔪᑎᑎᒍᑦ, ᐊᑦᑐᕐᓂᖃᖅᑐᓂ ᐃᓄᓐᓂ. 
 
ᐃᓄᓕᕆᔨᑐᖃᒃᑯᑎᒍ 2002-2003 ᐅᓂᑳᓕᐊᖅ ᓱᕈᖅᓯᒪᔪᓄ ᐱᓕᕆᐊᖅ, ᐋᖅᑭᒍᑏᑦ ᐊᑦᑕᓇᕐᑐᒦᓂᕐᒧ 
ᐊᐅᓚᑦᑎᓂᖅ ᐋᖅᑭᒃᑕᐅᓯᒪᔪᖅ ᐱᔭᕇᖅᑕᐅᓯᒪᔪᖅ ᑭᓯᐊᓂ ᐊᑐᓕᖅᑎᑕᐅᓯᒪᖏᑦᑐᖅ. 
 
(ᑐᓵᔨᒃᑯᑦ) ᐅᖃᖅᑎᑦᑎᔨ, ᐊᖏᖅᑕᐅᔪᒪᕗᖓ ᓄᖅᑲᐅᓯᕐᓗᒍ ᐅᖃᐅᓯᒃᓴᒃᑲ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᔭᐅᔪᖅ ᐊᖏᖅᑕᐅᔪᒪᔪᖅ ᓄᖅᑲᐅᓯᕐᓗᓂᐅ ᐅᖃᐅᓯᒃᓴᖏ. ᐋᒡᒑᖅᑐᖃᕐᐹ. 
ᐋᒡᒑᖅᑐᖃᖏᑦᑐᖅ. ᐋᕆᐊᒃ. 
 



ᐅᓪᓗᑐᐃᓐᓇᖅ, ᐄᐳᕈ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2453

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪ ᐃᓚᒋᔭᐅᔪᑦ ᒪᓕᒐᓕᐅᕐᕕᒻᒥ. (ᑐᓵᔨ ᓄᖅᑲᖅᐳᖅ) ᐅᕙᓐᓄ 
ᓇᓗᓇᐃᖅᓯᒪᖏᒻᒪᑦ ᖃᓄᐃᓕᖓᓕᕐᒪᖔᖅ ᒫᓐᓇᐅᔪᖅ ᑮᓇᐅᔭᓕᕆᓂᕐᒧ ᐊᕐᕋᒍᒐᓃᓕᖅᑎᓪᓗᑕ 2005-06. 
 
ᓈᒻᒪᓈᓕᕐᐸᑦ ᐊᐱᕆᓂᐊᖅᑕᕋ ᐊᖓᔪᖅᑳᖅ ᑕᒪᑐᒪ ᒥᒃᓵᓄ ᐊᒻᒪ ᓈᒻᒪᓈᓕᕐᐸᑦ ᐃᓕᓯᓂᐊᖅᑐᖓ ᐊᔾᔨᖑᐊᖏᓐᓂ 
ᑭᖑᐊᖅᔪᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 300 - 2(2): ᓈᒻᒪᓴᖏᓐᓂᖅ ᖁᓗᖅᑑᒥ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᕐᕌᒎᑉ ᐱᒋᐊᖓᕐᓂᖓᓂ ᓂᑯᕕᓚᐅᖅᐳᖓ ᐅᕙᓂ 
ᒪᓕᒐᓕᐅᕐᕕᒻᒥ ᐃᓕᓴᕆᔪᒪᓪᓗᒋ ᐊᒃᓱᕈᖅᑐᑎ ᐃᖅᑲᓇᐃᔭᖅᓯᒪᓂᖏᓐᓄ ᕼᐊᒻᒪᓚᖏ ᖁᓗᖅᑑᖅ 
ᒥᑭᓪᓕᒋᐊᕐᓂᐊᕐᒪᑦ ᑮᓇᐅᔭᖅᑐᓗᐊᕈᑎᒥᓃᑦ. ᐅᓪᓗᒥ ᓂᑯᕕᑉᐳᖓ ᓴᖅᑭᖅᑎᒍᒪᓪᓗᒋ ᐃᓱᒫᓘᑕᐅᔪᑦ ᐊᒻᒪ 
ᕿᓂᕐᓗᑎ ᐋᖅᑭᒍᑎᓂ ᑖᔅᓱᒥᖓ ᖃᓄᐃᓐᓂᐅᔪᒥ. 
 
ᓇᓗᖏᓐᓇᒪ ᒪᓕᒐᓕᐅᖅᑏᑦ ᖃᐅᔨᓚᐅᕐᒪᑕ ᖁᕐᓗᖅᑑᖅ ᓯᕗᓪᓕᐹᖓᓃᒪᐅᖅᑐᖅ ᐱᕙᓪᓕᐊᔪᓕᕆᔨᓂ ᓂᐅᔅ ᓄᐊᑦ 
ᑕᒫᓂ ᐱᓇᓱᐊᕈᓯᕐᒥ. ᖃᓂᒋᔭᖓᓃᑦᑐᑦ 50 ᐱᓱᓚᐅᕐᑐᑦ ᕼᐊᒻᒪᓚᒃᑯ ᐊᓪᓚᕕᖓᓄ ᓈᒻᒪᓴᕐᓄᓇᕗᒥ 
ᐳᓚᕋᖅᑐᓕᕆᔨᒃᑯᑦ ᐃᓱᒪᓴᓕᐅᕈᑕᐅᓚᐅᖅᑐᒥ ᐊᓐᓂᑭᑦᑐᕐᕕᒃ ᒪᑐᔭᐅᓂᖓᓄ. 
 
ᐅᓪᓛᖑᔪᖅ ᕼᐊᒻᒪᓚᒃᑯᑦ ᐅᖃᖅᑲᐅᔪᑦ ᐊᓐᓂᑭᑦᑐᕐᕕᐅᔪᖅ ᒪᑐᐃᖓᓛᖅᑐᖅ ᐊᕐᕌᒍᒥ. 
 
ᖁᕙᕆᐊᕈᑏᑦ ᓄᓇᓕᓐᓄ ᑮᓇᐅᔭᖃᖅᑎᑕᐅᓃᑦ ᐅᖃᐅᓯᕆᔭᐅᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ ᓂᓚᒨᕐᓂᐊᖅᑐᑎ 
ᐊᓐᓂᑭᑦᑐᕕᒻᒥ ᑭᓯᐊᓂᓕ ᓇᓗᓇᐃᖅᓯᒪᖏᑦᑐᑦ ᒪᐃᖓᐃᓇᓂᐊᕐᒪᖔᖅ ᐊᓐᓂᑭᑦᑐᕐᕕᒃ. 
 
ᕚᓐᑰᕗ 2010 ᓯᓚᕐᔪᐊᒥ ᐱᙵᕕᒃᔪᐊᖅᑏᑦ ᑲᑎᒪᔨᕋᓛᖏ ᓇᓗᓇᐃᒃᑯᑕᒥᓂ ᓂᕈᐊᕋᑖᓚᐅᕐᒪᑕ. ᓂᒫᓱᓐᓇᖅᑐᖅ 
2010 ᓯᓚᕐᔪᐊᒥ ᐱᙵᕕᒃᔪᐊᖅᑏᑦ ᓇᓗᓴᐃᒃᑯᑕᖓ ᐃᓄᒃᓱᖑᐊᖑᓂᐊᕐᒪᑦ ᕼᐊᒻᒪᓚᒃᑯ ᓄᓇᕗᒻᒥ 
ᒪᑐᐃᖓᑎᑦᑎᒐᓱᐊᖃᑦᑕᐃᓪᓗᒋ ᐱᙳᐊᕐᕕᓂᑦ. 
 
ᑖᓐᓇ ᒐᕙᒪᐅᔪᖅ ᓇᓗᓇᐃᖅᓯᖃᑦᑕᕐᒪ ᑐᓂᓯᔪᒪᓪᓗᑎ ᒪᒃᑯᑦᑐᐃᑦ ᐱᔪᒪᔭᖏᓐᓂ. ᒪᑐᓯᓂᖅ ᐱᙳᐊᕕᒻᒥ 
ᐊᑦᑕᓇᖅᑐᒦᑎᑦᑎᕗ. ᒪᒃᑯᑦᑐᑕᖃᕐᒪᑦ ᐱᙳᐊᖅᑎᓂᒃ ᑯᓪᓗᖅᑑᒥ ᐃᖃᐃᓕᓴᕈᓐᓇᔾᔮᖏᑦᑐᑦ ᑕᒫᓂ ᐅᑭᐅᒥ 
ᕼᐋᑭᕝᕕᒃ ᒪᑐᔭᐅᑉᐸᑦ. 
 
ᑖᓐᓇ ᒐᕙᒪᑦ ᐅᖃᖃᑦᑕᖅᓯᒪᔪᑦ ᐊᖏᖅᓯᒪᓂᖏᒥᓂᒃ ᐃᓐᓇᑐᖃᕐᓄᑦ. ᐃᓚᖓ ᑎᑎᖅᑲᐅᔪᖅ ᓈᒻᒪᓴᖏᑦᑐᓄᑦ 
ᑎᒍᒥᐊᖅᑕᐅᓚᐅᖅᑐᖅ ᓇᒡᒐᔾᔭᐅᖑᓚᐅᖅᑐᒥ ᐅᖃᖅᓯᒪᓚᐅᖅᑐᖅ: ᐃᓐᓇᑐᖃᐃᓕᑭᐊᖅ? ᐃᓐᓇᑐᖃᐃᓐ 
ᐊᑐᖃᑦᑕᕐᒥᔪᑦ ᐱᙳᐊᕕᒻᒥᒃ ᖃᓄᐅᓕᐅᕐᕈᓘᔭᖅᑐᑎᒃ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐊᖏᖅᑕᐅᔪᒪᓪᓗᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. ᐋᒡᒑᖅᑐᖃᑉᐸ. 
ᐱᑕᖃᖏᒻᒪᑦ. ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑦᑎᒃᑲ. (ᑐᓵᔨᑎᒎᕈᓐᓃᖅᑐᖅ): 
ᐃᓚᖓ ᑎᑎᕋᖅᓯᒪᔪᖅ ᑎᒍᒥᐊᖅᑕᐅᔪᖅ ᓈᒻᒪᓴᖏᑦᑐᓄᑦ ᓇᒡᒐᔾᔭᐅᖑᓚᐅᖅᑐᒥ ᐅᖃᖅᓯᒪᓚᐅᖅᑐᖅ:  

ᐃᓐᓇᑐᖃᐃᓕᑭᐊᖅ? ᐃᓐᓇᑐᖃᐃᓐ ᐊᑐᖃᑦᑕᕐᒥᔪᑦᑕᐅᖅ ᕼᐋᑭᕝᕕᒻᒥᒃ ᖃᓄᐃᓕᐅᕈᓘᔭᖅᑎᓪᓗᒋᑦ. 
 
ᑕᑯᔪᒪᓪᓗᖓ ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᑦᑎᓪᓗᒋ ᕼᐋᒻᓚᒃᑯᓐᓂᑦ ᓇᓂᓯᓗᑎᒃ ᐋᖅᑭᒍᑎᒃᓴᑦᑎᐊᕙᐅᔪᒥᒃ 
ᒪᑐᐃᖓᑎᑕᐅᓂᐊᕐᓗᓂ ᕼᐋᑭᕝᕕᒃ. ᐅᕙᓂ ᒪᓕᒐᓕᐅᖅᕕᒻᒥ ᓇᖏᖅᓯᒪᕗᖓ ᖁᕕᐊᒋᔭᖃᑦᑐᖓ 
ᐱᓕᕆᓂᕆᔭᖏᓐᓂᒃ ᖁᓪᓗᖅᑑᒥ ᐃᑲᔪᖃᑦᑕᖅᑐᐃᑦ. 
 
ᐃᓛᖃᐃ ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᓂᖓᑎᒍᑦ, ᐃᑲᔪᖅᑎᐅᕙᑦᑐᑦ ᐊᒻᒪᓗ ᓄᓇᓕᓐᓂ ᐱᓕᕆᔨᐅᔪᑦ 
ᓇᓂᓯᒍᓐᓇᖅᑐᑦ ᒪᑐᐃᖓᑎᑦᑎᔾᔪᑎᒃᓴᒥᒃ ᕼᐋᑭᕝᕕᒻᒥᒃ ᐊᑭᐅᖑᓂᐊᖅᑐᖅ. 
 
ᐳᐃᒍᕈᓐᓇᖏᑦᑐᒍ ᑖᒃᑯᐊ ᕼᐋᒻᓚᒃᑯᑦ ᐊᑭᓕᒃᓴᖓ ᐱᓕᕆᓂᖓᓅᓚᐅᕐᒪᑦ ᐱᐊᓂᒃᑕᐅᓂᖓᓄᑦ ᕼᐋᑭᕝᕕᐅᑉ 
ᓇᑎᖓᓄᑦ. ᕼᐋᒻᒪᒃᑯᑦ ᖁᓪᓗᖅᑑᒥ ᐊᑭᓖᓚᐅᖅᑐᑦ ᐊᒥᓱᒻᒪᕆᓐᓂᒃ ᐱᐊᓂᒃᓯᓇᓱᐊᖅᑐᑎᒃ ᕼᐋᑭᕝᕕᒻᒥᒃ. 
 
ᒪᑐᔭᐅᑉᐸᑦ ᕼᐋᑭᕝᕕᒃ, ᐊᒃᑐᖅᑕᐅᓂᕆᔭᖏᑦ ᐃᓄᖏᑦ ᖁᓪᓗᖅᑑᑉ ᓇᓴᖅᑕᐅᓂᐊᖏᒪᑦ ᑮᓇᐅᔭᑎᒍᑦ. 
 
ᐆᑦᑐᖅᑕᐅᓂᐊᖅᑐᕐᓕ ᐱᑕᖃᖏᓐᓂᖓᓄᑦ ᐱᕕᒃᓴᖃᕝᕕᐅᒍᓐᓇᖅᑐᓂᒃ ᓄᓇᓖᑦ ᑲᑎᓪᓗᑎᒃ, ᓄᑖᒥᒃ 
ᐱᓕᒻᒪᒃᓴᓂᕐᒥᒃ ᐃᓕᓴᓗᑎᒃ ᐊᒻᒪᓗ ᑲᑐᔾᔨᓂᒃᑯᑦ ᖃᐅᔨᒪᓂᖏᑎᒍᑦ. 
 
ᔪᓚᐃ 2004-ᒥ, ᓄᓇᓖᑦ ᑲᒪᔨᑖᓚᐅᕐᒪᑕ ᕼᐋᒻᓚᒃᑯᓐᓄᑦ. ᐃᓕᓯᒪᓂᕆᓂᐊᖅᑕᖓ ᑖᒃᓱᒥ ᐃᖅᑲᓇᐃᔮᑉ 
ᐃᓱᓕᓐᓂᐊᖅᑐᖅ ᑐᖔᓂ ᐱᖓᓱᑦ ᑕᖅᑮᑦ. ᓇᓗᓇᖅᑐᖅᓱᓕ ᖃᓄᐃᓕᖓᓂᐊᕐᒪᖔᑕ ᕼᐋᒻᓚᒃᑯᑦ ᑕᒪᓐᓇ 
ᑲᔪᓯᑉᐸᑦ. 
 
ᐊᐱᖅᓱᕈᑎᖃᕐᓂᐊᕐᕋᒪ ᑕᒪᑐᒥᖓ ᓈᒻᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐹᓯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 301 - 2(2): ᐃᓕᑕᖅᓯᓂᖅ ᓘᑎ ᐱᔾᔭᒥᓂᕐᒥᒃ 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᑕᒪᑐᒥᖓ 
ᓴᓇᙳᐊᖅᑏᑦ ᐊᒻᒪᓗ ᑎᑎᖅᑐᒐᖅᑏᑦ ᒥᒃᓵᓄᑦ ᓄᓇᕗᒻᒥ. ᓇᓗᖏᓚᖓ ᑕᑯᓯᒪᒐᕕᑦ ᓴᓇᙳᐊᕋᕐᓂᒃ, ᑕᐃᓐᓇᑎᑐᑦ 
ᕿᑎᐊᓃᑦᑐᖅ ᒪᓕᒐᓕᐅᖅᕕᐅᑉ. ᑖᓐᓇ ᓴᓇᔭᐅᓚᐅᖅᑐᖅ ᓘᑎ ᐱᔾᔭᒥᓂᐅᑉ. 
 
ᓘᑎ ᐱᔾᔭᒥᓂ ᐃᓅᓚᐅᖅᑐᖅ 1953-ᒥ ᑲᖏᖅᑐᒑᐱᒻᒥ. ᓴᓇᙳᐊᖃᑦᑕᖅᓯᒪᔪᖅ ᐊᕐᕌᒍᓄᑦ 12-ᓄᑦ. ᐱᔾᔭᒥᓂ 
ᓴᓇᓯᒪᔪᖅ 15-ᓂᑦ ᓴᓇᙳᐊᒐᕐᓂᒃ ᐅᓪᓗᐃᓐᓇᖅ ᐊᒥᓲᓂᖅᐹᕆᓪᓗᓂᐅᒃ. 1980-ᖏᓐᓂ ᓴᓇᙳᐊᒐᕐᓂᒃ 
ᑕᑯᒃᓴᐅᑎᑦᑎᓚᐅᖅᓯᒪᒻᒪᑦ ᓴᓇᙳᐊᖅᑕᒥᓂᕐᒥᓂᒃ. 1990-ᖏᓐᓂ ᑕᑯᒃᓴᐅᑎᑦᑎᓚᐅᖅᓯᒪᔪᖅ ᓴᓇᐅᒐᕐᒥᓂᒃ 
ᓴᕕᕋᔭᓐᓂᒃ ᓴᓇᖃᑦᑕᖅᓯᒪᔭᖏᓐᓂᒃ. 
 
ᖃᐅᔨᖃᑦᑕᖅᐳᒍ ᖃᓄᐃᓕᐅᕈᓐᓇᕐᒪᖔᕐᐱᑦ ᐊᑦᔨᒌᖏᑦᑐᓄᑦ ᓴᓇᐅᒐᕐᓄᑦ ᐊᑐᐃᓐᓇᐅᔪᖅ ᑕᖅᑳᓂ. 
ᓇᒡᒍᐊᒥᓕᐅᖅᓯᒪᔪᖅ ᐊᒻᒪᓗ ᓴᓇᙳᐊᒐᕐᓂᒃ ᐊᒻᒪᓗ ᑕᒥᓇᐅᔅᓴᐅᑎᓂᒃ. ᐃᓚᒋᔭᐅᓚᐅᕐᒥᔪᖅ ᐃᓕᓴᐃᔨᐅᓪᓗᓂ 
ᓴᕕᕋᔭᓕᕆᓂᕐᒧᑦ ᐃᓕᓐᓂᐊᕐᓂᖃᑦᑎᓪᓗᒋᑦ ᓯᓚᑦᑐᓴᖅᕕᒃᑯᑦ. 
 
ᐱᔾᔭᒥᓂ ᐃᓕᑕᕆᔭᐅᖃᑦᑕᖅᓯᒪᔪᖅ ᐊᔾᔨᒌᖏᑦᑐᓄᑦ ᐃᓕᓴᕆᔭᐅᓯᒪᔪᖅ. ᐱᔾᔭᒥᓂ ᓵᓚᒃᓴᓚᐅᕐᑐᖅ ᐅᑭᐅᑕᖅᑑᑉ 
ᑲᓇᓐᓇᖓᓂ ᓴᓇᖑᐊᓂᕐᒥ 1994ᒥ. ᓵᓚᒃᓴᓚᐅᕐᒥᔪᖅᑕᐅᖅ ᒪᕐᕉᓂ ᑎᑎᖅᑐᕋᕐᓂᖓᓄ. ᐊᔾᔨᒌᖏᑑᒻᒪᑕ  

ᓴᓇᖑᐊᖅᑏᑦ ᑲᓇᓐᓇᕐᒥ ᐱᖃᓯᐅᑎᓪᓗᓂ ᓛᐸᑐᐊ, ᑯᐸᐃᒃ, ᐊᑯᑭᑦᑐᑦ ᐊᒻᒪ ᐅᐊᓕᓂᕐᒥᐅᑦ. 
 
ᑕᒫᓂ ᐊᕐᕌᒍᒥ, ᐊᑭᑦᑐᕋᐅᑎᒃᑲᓂᕐᓂᐊᕐᒥᔪᑦ ᐊᒻᒪ ᓱᓕ, ᓘᑎ ᓵᓚᒃᓴᓚᐅᕐᑐᖅ. 
 
ᐊᖏᖅᑕᐅᒍᒪᔪᖓ ᓄᖅᑲᐅᓯᕐᓗᒍ ᐅᖃᐅᓯᒃᓴᕋ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᓄᖅᑲᐅᓯᕐᓗᓂ ᐅᖃᐅᓯᒃᓴᖏᓐᓂ. ᐋᒡᒑᖅᑐᖃᕐᐹ? 
ᐊᖏᖅᑐᐃᓐᓇᐃᑦ ᐸᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. 1996ᒥ ᓯᕗᓪᓕᖅᐹᖑᓚᐅᖅᓯᒪᔪᖅ 
ᓵᓚᒃᓴᖅᑐᓂ Great Northern Arts Festival ᐃᓅᕕᒻᒥ ᐃᓚᒋᔭᐅᓪᓗᓂ 70ᓂ. ᐃᓚᖏ ᓯᑳᒃᕗᐃ, ᐊᓛᔅᑲ ᐊᒻᒪ 
ᐸᐅᖔᓗᑦ ᐊᐅᓱᐃᑦᑐᒧ. 
 
ᐃᓚᐅᖃᑕᐅᓚᐅᕐᒥᔪᖅ ᓄᓇᕗᒻᒥ ᓴᓇᖑᐊᓂᕐᒧ ᐊᒻᒪ ᑎᑎᖅᑐᒐᕐᓂᕐᒧ. ᐱᔾᔭᒥᓂᖅ ᑐᓂᓯᓯᒪᒻᒪᕆᑦᑐᖅ 
ᐃᓕᓴᕆᔭᐅᓂᖏᓐᓂ ᓴᓇᖑᐊᒐᐃᑦ ᓄᓇᕗᒻᒥ. ᓴᓇᖃᑦᑕᖅᑕᖏ ᐃᓕᓴᕆᔭᐅᓯᒪᔪᑦ ᓯᓚᕐᔪᐊᒥ, ᒍᕇᔅᒥ ᒥᐊᒃᓯᑯᒧ, 
ᒥᐊᓕᒐᒃᑯᓐᓂ ᐊᒻᒪᓗᑦᑕᐅᖅ ᑲᓇᑕᒥ. ᐃᓱᒪᓇᕈᔪᑦᑐᖅ ᓄᓇᕗᒻᒥ ᓴᓇᖑᐊᖅᑕᐅᓯᒪᔪᑦ ᐃᓕᓴᕆᔭᐅᖃᑦᑕᕐᓂᖏᓐᓂ.  
 
ᑖᓐᓇ ᓴᓇᖑᐊᒐᖅ ᑕᑯᔭᓯ ᓯᕗᓂᒃᓯᓐᓂ ᐆᒪᔪᖑᐊᖑᒻᒪ ᐃᒪᕐᒥᐅᑕᖅ ᐊᒻᒪ ᐃᓄᑦᑎᑐᑦ ᑕᐃᒐᔭᖅᑕᕗ ᑑᑕᓕᒃ, 
ᖃᐅᔨᒪᖏᑦᑐᖓ ᓇᑭᖔᓂᕐᒪᖔᖅ ᓯᐊᑦᓇ, ᑭᓯᐊᓂᓕ ᐃᓄᑦᑎᑐᑦ ᐅᖃᐅᓯᕐᓂ ᑕᐃᔭᕗ ᑑᑕᓕᒃ. ᐊᓈᓇᐅᕗᖅ 
ᐃᒪᕐᒥ ᐆᒪᔪᓕᒫᓂ. ᑕᑯᒍᓐᓇᕋᒃᓯ, ᐃᖏᕋᒃᔪᑎᖃᕐᒪᑦ ᐃᒪᕐᒥᐅᑕᕐᒥᑦ. 
 
ᐅᐱᒋᕙᕋ ᓘᑎ ᑑᒪᓯ, ᓄᓕᐊᖓ ᐊᒻᒪ ᑭᑐᖓᖏᑦ ᐊᒻᒪ ᒪᕐᕉᒃ ᐃᕐᖓᑕᖏ, ᓕᓐ ᐊᐅᓱᐃᑦᑐᒦᑦᑐᖅ. 
ᐊᔭᐅᖅᓯᒋᐊᕐᐸᑦᑐᖅ ᓄᓇᕗᒻᒥ ᓄᓇᓕᓐᓂ ᐱᐅᓯᒃᑲᓂᕐᓂᐊᕐᒪᑕ ᓇᑦᑎᖅᔭᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᕕᐊᑉᐳᖓ ᐅᓪᓗᒥ ᓂᑯᕕᒍᓐᓇᕋᒪ ᖃᐅᔨᑎᓪᓗᒋ ᒪᓕᒐᓕᐅᕐᕕᒃ 
ᐱᔪᒪᓂᖏᓐᓄ, ᐊᒃᓱᕈᖅᓯᒪᓂᖏᓐᓄ ᐊᒻᒪ ᐱᐅᖅᓱᐊᓂᕐᒧ ᒫᕐᕉᒃ ᐅᕙᖓ ᓂᕈᐊᖅᑕᐅᓯᒪᕕᖓᓂ ᐃᓕᓐᓂᐊᖅᓯᒪᔪᑦ 
ᐊᒻᒪ ᑐᕌᕈᒪᔭᒥᓂᒃ ᑐᕌᖅᑐᑎ. 
 
ᐃᐳᕈ 15ᒥ ᑕᒫᓂ ᐊᕐᕌᒍᒥ, ᒨᓇ ᐃᕝᑕᓕᒐᖅ ᐊᒻᒪ ᑭᐊᓕ ᓗᐃᔅ ᑲᐃᒃᑕᖅ ᓂᑉᑕᓇᑦᑎᐊᖅ ᐱᔭᕇᓚᐅᕐᑐᒃ 
ᓇᓗᓴᐃᒃᑯᑎᑖᖅᑐᑎ ᐃᓕᓐᓂᐊᖅᑎᐅᓂᕐᒧ ᐃᓄᓐᓂ ᐊᒻᒪ ᓄᓇᖃᖅᑳᖅᑐᒥᓂᕐᓂ ᐸᐃᕆᔨᐅᓂᕐᒧ. 
 
ᐅᖃᖅᑎᑦᑎᔨ, ᐱᒡᒐᓇᒪᐅᖏᓚᖅ ᑖᒃᑯᓄᖓ ᒪᕐᕉᓐᓄ ᑭᓯᐊᓂᓕ ᑕᒪᕐᒥ ᑲᔪᓯᑦᑎᐊᓚᐅᕐᑑᒃ. ᑕᒪᕐᒥᒃ ᑲᑎᑎᑕᐅᓯᒪᔫᒃ 
ᐊᒻᒪ 8ᓂ ᕿᑐᖓᖃᖅᑐᑎ. 
ᐊᐃᑉᐸᖏ ᐊᒻᒪ ᕿᑐᖓᖏ ᐃᑲᔪᓚᐅᕐᑐᑦ ᐊᒻᒪ ᐊᔭᐅᕆᐊᖅᓯᓪᓗᑎ ᐃᓕᓐᓂᐊᑎᓪᓗᒋ ᐊᒻᒪ ᐃᖅᑲᓇᐃᔭᖅᑎᓪᓗᒋ 
ᐸᐃᕆᕕᒻᒥ. 

ᐱᓕᕆᐊᖅ, ᓴᖅᑭᑕᐅᓚᐅᕐᑐᑦ ᕋᕆ(ᕆᖦ ᐃᓕᓐᓂᐊᖅᑐᓕᕆᔨᒃᑯᑦ /ᕿᓗᓂᖃᓂᕿᓴ, ᓇᒻᒥᓂᕆᔭᐅᔪᖅ ᓯᓚᑦᑐᓴᕐᕕᒃ 
ᒫᓐᑐᕆᐅᒥ, ᐱᒋᐊᓚᐅᖅᓯᒪᔪᑦ 2002 12ᓂ ᐃᓕᓐᓂᐊᖅᑎᖃᖅᑐᓂ ᐊᒻᒪ ᐃᑲᔪᖅᓱᖅᑕᐅᓚᐅᕐᑐᑦ ᕼᐊᒻᒪᓚᒃᑯᓐᓄ 
ᐊᒻᒪ ᐃᖃᓗᑦᑑᓯᐊᒥ ᐸᐃᕆᕕᒻᒥ. ᕿᑎᕐᒥᐅᑦ ᐱᕙᓪᓕᐊᑎᑦᑎᓂᕐᒧ ᑮᓇᐅᔭᖃᖅᑎᑦᑎᓚᐅᕐᑐᑦ. 
 
ᐃᒪᐃᑉᐸᓚᐅᕐᐳᑦ, ᐅᖃᖅᑎᑦᑎᔨ, ᐱᓕᕆᐊᒧ ᑮᓇᐅᔭᖅᑕᖃᕐᓂᐊᖅᑑᔮᕐᑎᓐᓇᒍ ᐊᒻᒪ ᐃᓕᓐᓂᐊᑎᑦᑎᔪᓐᓇᕐᑐᑦ 
ᓇᓂᒐᓇᖅᑎᓪᓗᒋ. 
 
ᐃᖃᓗᑦᑑᑦᑎᐊᒥᓂᐅᔪᖅ ᐊᒻᒪ ᐃᓕᓐᓂᐊᑎᑦᑎᔨᒥᓂᖅ ᐃᖃᓗᑦᑑᑦᑎᐊᒥ,ᑐᕇᓇ ᓯᑑᔭᓐ, ᐅᑎᓚᐅᕐᑐᖅ ᓴᓂᕋᔭᒻᒥ 
ᐃᓕᓐᓂᐊᑎᑦᑎᑲᓐᓂᕆᐊᖅᑐᖅᑐᓂ. ᖁᕕᐊᑦᑐᒍ ᑕᐃᒪᐃᒍᓐᓇᕐᓂᖓᓄ. 
 
ᐅᖃᖅᑎᑦᑎᔨ, ᐊᑲᐅᓇᓐᒪᕆᑦᑐᖅ ᐊᖓᔪᖅᑳᓄ ᐃᖅᑲᓇᐃᔭᕆᐊᖅᓯᒪᑎᓪᓗᒋ ᕿᑐᖓᖏᑦ ᑲᒪᒋᔭᐅᓪᓗᑎ 
ᐃᓪᓐᓂᐊᖅᓯᒪᔪᓄ ᐊᒻᒪ ᖃᐅᔨᒪᓂᖃᖅᑐᓄ ᐸᐃᕆᓂᕐᒥᑦ ᐊᔪᖏᓐᓂᓕᓐᓂ ᐱᔪᒥᓇᒻᒪᕆᑦᑐᖅ ᓱᕈᓯᕗᑦ 
ᐸᐃᕆᕕᒻᒨᖃᑦᑕᕈᒪᑎᓪᓗᒋ ᖃᐅᑕᒫᑦ 
 
ᐅᖃᖅᑕᐅᓲᖑᒻᒪᑦ ᓄᓇᓕᓕᒫᖑᔪᖅ ᐱᕈᖅᓴᐃᓲᖑᕗᖅ ᓱᕈᓯᕐᒥ. ᐃᓐᓇᐃᑦ, ᐊᖓᔪᖅᑳᖑᒐᓗᐊᕈᑎ, ᐃᓕᓴᐃᔩᑦ, 
ᐸᐃᕆᕕᒻᒥ ᐃᖅᑲᓇᐃᔭᖅᑏᑦ, ᓇᒻᒥᓂᓖᑦ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᔪᑦ ᕿᓂᖃᑦᑕᕆᐊᓖᑦ ᓱᕈᓰᑦ 
ᐊᑦᑕᓇᖏᓂᖅᓴᒦᖁᓪᓗᒋᑦ, ᓇᓪᓕᒍᓱᓐᓂᖅ, ᑲᒪᑦᑎᐊᕐᓂᖅ ᐊᒻᒪ ᖁᕕᐊᓱᓐᓂᖅ ᐱᕈᕐᐸᓪᓕᐊᑎᓪᓗᒋ. ᖁᕕᐊᑉᐳᖓ 
ᑐᓴᖅᑎᑦᑎᔪᓐᓇᕋᒪ ᑖᓐᓇ ᒨᓇ ᐊᒻᒪ ᑭᐊᓕ ᐊᖏᔪᒥ ᑐᓂᓯᓂᐊᖅᑐᑦ ᐃᑲᔪᕐᓂᖏᓐᓄ ᓱᕈᓯᑦᑎᓐᓂ 
ᐃᓅᑦᑎᐊᓂᐊᕐᒪᑕ. 
 
ᒪᓕᒐᓕᐅᕐᕕᒦᑦᑐᑦ ᐅᐱᒋᖃᑎᒋᔪᒪᕙᒃᑲ ᒨᓇᒥ ᐊᒻᒪ ᑭᐊᓕᒥ. 
ᐅᑉᐱᕈᓱᒃᑲᒪ ᐱᔭᕇᕐᓂᖏ ᐊᓯᖏᓐᓂ ᑕᐃᒪᐃᑎᑦᑎᔪᒪᓂᐊᕐᑐᑦ ᐱᔪᒪᔭᖏᓐᓂ ᐱᓗᑎ ᐊᒻᒪ ᓴᐱᓕᖅᑕᐃᓕᓗᑎ 
ᐊᒃᓱᕈᓐᓇᕋᓗᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 303 - 2(2): ᐃᓅᒍᓐᓃᕐᑑᒃ ᐃᓐᓇᑐᖄᒃ ᐸᓐᓂᕐᑑᒥ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᕈᒪᑐᐃᓐᓇᖅᑐᖓ ᐅᓪᓛᑰᕐᓗᒋ 
ᐸᓐᓂᕐᑑᒥᐅᑦ. ᖁᔭᓐᓇᒦᕈᒪᒻᒥᔭᒃᑲ ᓂᕈᐊᖅᑎᖁᑎᒋᓯᒪᔭᒃᑲ, ᑕᐃᑲᓃᑦᑎᓪᓗᖓ. ᓄᖅᑲᖓᑲᐃᓐᓇᑎᓪᓗᑕ ᐊᕐᕕᐊᓂ, 
ᒪᕐᕉᒃ ᐃᓅᒃ ᐃᓅᒍᓐᓃᓚᐅᕐᒪᑎ ᐸᓐᓂᕐᑑᒥ. ᑕᑯᒃᓴᐅᑎᒍᒪᔭᕋ ᖁᔭᓕᓂᕋ ᐸᓐᓂᑑᕐᒥᐅᓄ ᑲᒪᑦᑎᐊᕐᓂᖏᓐᓄ 
ᕿᒪᑦᑕᐅᓚᐅᖅᑐᓄ. 
 
ᑰᓕ ᑕᑉᐸᐅᖓᓚᐅᕐᒥᔪᖅ ᐃᓚᒌ ᕿᒪᑦᑕᐅᔪᑦ ᐅᐸᑦᑐᓂᒋ ᐸᓐᓂᕐᑑᒥ ᐊᒻᒪ ᖁᔭᓐᓇᒦᕈᒪᔭᕋ. 
ᐅᖃᐅᑎᒍᒪᒻᒥᔭᒃᑲᑦᑕᐅᖅ ᕿᒪᑦᑕᐅᕋᑖᓚᐅᕐᑐᑦ ᑐᒃᓯᐅᑎᒐᑦᑎᒍ. ᐃᓱᒪᒋᓪᓗᒋᑦᑕᐅᖅ. 
 
ᖁᔭᓐᓇᒦᕈᒪᒻᒥᔭᕗ ᐲᑕ ᐊᑉᐸᓕᐊᓗᒃ, ᐊᑯᓂᐅᔪᖅ ᐃᖅᑲᓴᐃᔭᓚᐅᕐᑐᖅ ᒐᕙᒪᒃᑯᓐᓄ. ᕿᒪᐃᔪᖅ ᐊᒥᓱᓂ 
ᕿᑐᖓᖏᓐᓂ, ᐃᓚᖏᓐᓂ. 

ᐊᒻᒪᓗᑦᑕᐅᖅ ᒨᓯᓯ ᓄᕙᖅᑭᖅ, ᐃᓅᒍᓐᓃᓚᐅᕐᒥᔪᖅ ᖃᐅᔨᒪᔭᐅᔪᖅ ᑎᑎᖅᑐᒐᖅᑎᐅᓪᓗᓂ. ᐃᓚᐅᖃᑕᐅᕙᓚᐅᕐᑐᖅ 
ᐊᔾᔨᒌᖏᑦᑐᓂ ᑲᑎᒪᔨᕋᓛᓂ ᐸᓐᓂᕐᑑᒥ. ᕿᒪᐃᒻᒥᔪᖅᑕᐅᖅ ᐊᒥᓱᓂ ᑭᑐᖓᖏᓐᓂ ᐊᒻᒪ ᐃᓚᖏᓐᓂ. 
 
ᑕᖃᐃᖅᓯᑦᑎᐊᖁᕙᕗ ᒫᓐᓇ ᓇᒦᓐᓂᕆᔭᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏ. ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 304 - 2(2): ᓂᕈᐊᖅᑕᐅᓯᒪᔪᒧ ᑭᒐᑐᕐᕖᑦ ᑲᑎᒪᓂᖓ ᐅᖅᓱᖅᑑᒥ ᐊᒻᒪ 

ᑕᓗᕐᔪᐊᒥ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᕼᐊᓘᕈᒪᔭᒃᑲ ᑕᓗᕐᔪᐊᕐᒥᐅᑦ ᐊᒻᒪ ᐃᓄᖏ 
ᐅᖅᓱᖅᑑᖅ. ᖃᒧᒃᑲᓐᓄᐊᖅ, ᐅᓪᓛᒃᑯᑦ. 
 
(ᑐᓵᔨ ᓄᖅᑲᖅᐳᖅ) ᑲᑎᒪᑎᑦᑎᔪᓐᓇᓚᐅᕋᒪ ᓂᕈᐊᖅᑎᖁᑎᒋᓯᒪᔭᕐᓂᑦ ᐅᖅᓱᖅᑑᒥ ᐊᒻᒪ ᑕᓗᕐᔪᐊᒥ. 
ᖁᔭᓐᓇᒦᕈᒪᕙᒃᑲ ᓂᕈᐊᖅᑎᖁᑎᓕᒫᒃᑲ ᑲᑎᒪᔭᖅᑐᕈᓐᓇᓚᐅᕐᑐᑦ ᐊᒻᒪ ᓴᖅᑮᓪᓗᑎ ᐃᓱᒫᓘᑎᒋᔭᖏᓐᓂ ᐊᒻᒪ 
ᐱᓕᕆᐊᓂᑦ. ᑕᐃᒃᑯᓄᖓ ᐃᓄᓐᓄ ᐅᐸᒍᓐᓇᓚᐅᖏᑦᑐᓄ ᑭᓱᑐᐃᓐᓇᕐᒧ ᐱᔾᔪᑎᖃᖅᑐᑎ, ᓯᔪᓂᒃᓴᑎᓐᓂ 
ᑲᑎᒪᖃᑦᑕᓂᐊᖅᑐᒍ ᐊᒻᒪ ᐃᓕᓐᓂ ᐃᓚᐅᖁᔨᑦᑎᐊᖅᑐᖓ. 
 
ᖁᔭᓐᓇᒦᕈᒪᔭᒃᑲ ᑕᐃᑲᓃᑦᑐᐃᓐᓴᐅᓚᐅᕐᑐᑦ ᐊᒻᒪ ᑐᓂᓯᔪᓐᓇᓚᐅᕐᑐᑦ ᐅᒻᒪ ᐅᖃᕈᓐᓇᓚᐅᕐᑐᑦ ᐅᕙᓐᓄ, 
ᐅᑎᕐᕕᒋᒃᑲᓂᕐᓂᐊᕐᑐᑦ ᐊᐅᔭᕐᒥ ᑕᖅᑭᓂ. ᖁᔭᓐᓇᒦᕈᒪᒻᒥᔭᒃᑲ ᐃᖅᑲᓇᐃᔭᖅᑎᒃᑲ ᔮᓐ ᑰᑑᒃ ᐊᒻᒪ ᕼᐃᐊᓚᓐ 
ᑎᕆᖓᓂᐊᖅ ᐋᖅᑭᒃᓱᐃᓚᐅᕐᓂᖏᓐᓄ ᑲᑎᒪᓂᕐᒥ. ᐊᒻᒪᓗᑦᑕᐅᖅ ᕇᑕ ᕼᐅᒥᒃᑐᖅ ᐅᕙᓐᓂ ᐃᑲᔪᓚᐅᕐᓂᖓᓄ 
ᑲᑎᒪᑎᓪᓗᑕ ᐅᖅᓱᖅᑑᒥ. 
 
(ᑐᓵᔨᒃᑯᑦ) ᓯᕗᓂᒃᓴᑎᓐᓂ ᑕᑯᓂᐊᕐᐳᒍ ᑕᓗᕐᔪᐊᒥ ᐊᒻᒪ ᐅᖅᓲᖅᑑᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 305 - 2(2): ᓂᕐᓂᓕᐅᑎᔪᑦ/ᐃᖃᓗᓕᐅᑎᔪᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᓘᐊᕈᒪᖏᑦᑐᖓ ᐅᐱᓐᓇᕋᓂ ᐊᒥᓱᐊᖅᑎᖅᑐᖓ 
ᐅᖃᐅᔭᐅᓯᒪᒐᒪ ᖁᖓᒍᓐᓇᕐᓇᖓ ᑕᓚᕖᓴᒃᑯᑦ, ᖁᖓᓐᓂᖅᓴᐅᒐᓱᖃᑦᑕᕐᓂᐊᓕᖅᑐᖓ. 
 
ᐅᓛᖅ ᓴᓂᑭᓗᐊᕐᒥ ᐊᒥᓲᔪᑦ ᓂᕐᓕᓐᓂ ᑕᑯᓂᐊᖅᑐᒋᔪᑦ ᓴᓂᑭᓗᐊᕐᒥ ᑭᓯᐊᓂᓕ ᐅᕙᓃᒋᐊᖃᖅᑐᖓ ᒫᓐᓇᐅᔪᒥ. 
ᐊᖑᓇᓱᑦᑏᑦ ᓴᓂᑭᓗᐊᕐᒥ ᐊᐃᕙᐅᑎᖃᓚᐅᕐᒪᑕ ᖃᓄᐃᑦᑐᓂ ᐊᓯᕙᕐᓂᐊᕐᒪᖔᑕ ᓂᕐᔪᑎᓂ ᐅᐱᓐᓇᕋᓂ ᓂᕐᓕᐅᔪᑦ 
ᐊᒻᒪ ᕿᓚᓗᒐᐃᑦ. 
 
ᑭᖓᓂᑦᑎᓐᓂ ᑕᐃᒪᐃᒍᓐᓇᖅᑑᔮᓚᐅᖏᑦᑐᖅ. ᓯᓚᐅᖅᑲᐃ ᐊᓯᔾᔨᐸᓪᓕᐊᓂᖓᓄ. ᐊᑕᐅᑦᑎᒃᑯᐸᓗ ᑕᒪᐅᖓᓲᑦ. 
ᑎᑭᓴᕋᐃᖃᑦᑕᑎᓪᓗᒋ ᓂᕐᓖᑦ ᑎᑭᓚᐅᖅᑎᓐᓇᒋ ᕿᓚᓗᒐᐃᑦ ᑕᐃᒃᑯᓄᖓ ᐊᐱᖅᓱᖅᐸᒃᑐᓄᑦ ᓂᕐᓕᖃᓕᕐᒪᖔᖅ  
ᓴᓂᑭᓗᐊᕐᒥ ᐱᑕᖃᓕᖅᑐᖅ. ᐅᖃᐅᑎᔪᒪᔭᒃᓯ ᑕᐃᒃᑯᐊ ᑕᒫᓂ ᐱᓇᓱᐊᕈᓯᕐᒥ ᓴᓂᑭᓗᐊᕐᒦᓕᖅᑐᑦ ᑕᐃᒪᓕ ᖃᐅᑉᐸᑦ 
ᓴᓂᑭᓗᐊᕐᒥᐅᑕᐅᔪᑦ ᓂᕐᓕᕐᓯᐅᓚᓕᖅᐳᑦ. ᐃᖃᓗᓕᐅᑎᔪᖃᓛᕐᒥᔪᖅ ᓄᓇᑦᑎᓐᓂ. 

ᑕᐃᓐᓇ ᐊᖏᓂᖅᐹᒥᒃ ᐃᑲᓗᒃᑐᖅ ᑎᓴᒪᓕᒻᒥ ᐱᓱᑎᑖᕋᔭᖅᐳᖅ, ᐅᒡᒍᐊᕐᓇᖅᑑᒐᓗᐊᖅ ᒫᓂᒋᐊᖃᓚᕐᒥᒐᒪ. ᑕᐃᒃᑯᐊ 
ᐃᖅᑲᐅᒪᓂᐊᖅᐸᒃᑲ ᒫᓐᓇᐅᔪᕐᓗ ᐅᐱᒋᑦᑕᐅᑎᒋᔪᒪᓪᓗᖑ ᐊᖏᓂᖅᐹᒥᒃ ᐃᖃᓗᓛᖅᑐᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᓴᐅᑎᓕᒃ 4. ᓇᓴᐅᑎᓕᒃ 5. ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᕐᓯᒪᔪᑦ. ᐲᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᙵᓱᑦᑎᑦᑎᔪᒪᔪᖓ ᒪᓕᒐᓕᐅᕐᕕᒻᒧᑦ ᒫᓐᓇᐅᔪᖅ. 
ᐅᖃᖅᑎᑦᑎᔨ, ᒫᓐᓇᐅᔪᖅ ᑐᙵᓱᑦᑎᑦᑎᔪᒪᔪᖓ ᖁᔭᓐᓇᒦᕐᓗᒋᓪᓗ ᑕᒫᓂ ᐱᓇᓱᐊᕈᓯᐅᔪᒥ ᐃᖅᑲᓇᐃᔭᖅᑑᑦ 
ᐱᔨᑦᑎᕋᖅᑎᐅᔪᒃ, ᑭᒡᒐᖅᑐᖅᑖᒃᑲ. ᐅᑯᐊᖑᔪᖅ ᐋᓐᕆᐊ ᐸᐅᕋᑦ ᐊᒻᒪ ᔫᑕ ᐊᑕᒍᔪᒃ. ᒫᓐᓇᐅᔪᖅ ᑐᙵᓱᑦᑎᑐᒪᔮᒃᑲ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐃᓕᑕᕐᓯᔪᒪᔪᖓ ᐱᔨᑦᑎᕋᖅᑎᐅᔪᓐᓂᒃ 
ᓴᐅᒥᓐᓃᑦᑐᖅ ᔫᓯ ᐃᓄᐊᕋᐅᑉ ᐃᕐᖑᑕᖓ, ᓄᕕᔭ ᐃᓄᐊᕋᖅ ᐊᒻᒪ ᑐᓄᓐᓃᑦᑐᖅ ᑲᖏᖅᑐᒑᐱᒻᒥᐅᖅᑕᐅᖅ, ᔮᓂ 
ᔪᐊᓇᓯᐅᑉ ᐸᓂᖓ, ᔭᐃᑦ ᔪᐊᓇᓯ ᐊᑎᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓇᓴᐅᑎᓕᒃ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 379 - 2(2): ᐃᖅᑲᓇᐃᔭᕐᕕᒻᒥ ᑕᐸᓱᒃᑕᐅᓂᖅ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒥᐅᔪᖅ ᐊᐱᖅᓱᑲᓐᓂᕈᒪᔪᖓ ᐊᐱᖅᑯᑎᖃᕐᕕᒋᖃᑦᑕᓚᐅᖅᑕᕐᓂᒃ 
ᐱᓇᓱᐊᕈᓯᐅᔪᖅ ᐱᒋᐊᓕᖅᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᐱᔾᔪᑎᖃᖅᑐᖅ 
ᐃᖅᑲᓇᐃᔭᕐᕕᐅᔪᒥ ᐸᕝᕕᓴᒃᑕᐅᓂᕐᒧᑦ. ᑭᓯᐊᓂᓕ, ᑕᒪᓐᓇ ᐅᐊᑦᑎᐊᕈᒃᑲᓂᕐᒧᑦ ᑐᑯᒪᓂᐊᖅᐸᕋ. 
 
ᐅᖃᖅᑎᑦᑎᔨ, ᑕᐃᓐᓇ ᐊᐱᖅᑯᑎᒋᔭᕋ ᑕᓪᓕᕐᒥᕐᓯᐅᑕᐅᔪᖅ, ᖁᕕᐊᓱᓐᓂᐊᕋᑦᑕ? 
 
ᐊᖓᔪᖅᑳᒧᑦ ᑲᒪᔪᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐃᖅᑲᓇᐃᔭᖅᑎᓄᑦ ᓴᐃᓕᑦᑎᐊᖃᑦᑕᐅᑎᓂᖏᓐᓄᑦ. 
ᐅᖃᖅᑎᑦᑎᔨ, ᑕᒪᓐᓇ ᐊᒃᓱᐊᓗᒃ ᑐᓴᖅᑕᐅᔪᒪᔪᖅ, ᐃᓛᒃ? 

ᐅᖃᖅᑎᑦᑎᔨ, ᐱᓇᓱᐊᕈᓯᐅᔪᖅ ᐱᒋᐊᓕᖅᑎᓪᓗᒍ, ᐊᐱᕆᓚᐅᕋᒪ ᐊᖓᔪᖅᑳᒥᒃ ᐃᓚᖏᓐᓂᒃ ᐊᐱᖅᑯᑎᐅᔪᒥᒃ 
ᐱᔾᔪᑎᖃᖅᑐᒥᒃ ᐃᖅᑲᓇᐃᔭᖅᑎᓂᒃ ᐅᓐᓂᓗᒃᐸᒃᑐᓂᒃ ᐃᖅᑲᓇᐃᔭᕐᕕᖏᑕ ᒥᒃᓵᓄᑦ. ᐅᖃᖅᑎᑦᑎᔨ, ᑭᐅᓚᐅᕐᒪᑦ, 
ᖃᕋᓴᐅᔭᒃᑯᑦ ᑭᐅᓚᐅᕐᒪᑦ ᐊᖓᔪᖅᑳᖑᔪᖅ ᓇᓗᓇᐃᕐᓯᓪᓗᓂ ᒫᓐᓇᐅᔪᖅ ᐋᖅᑭᒃᓯᓯᒪᙱᒻᒪᑕ, ᒫᓐᓇᐅᔪᖅ 
ᐱᑕᖃᑲᐃᓐᓇᖅᑐᖅ, ᐃᖅᑲᓇᐃᔭᖅᑎᐅᔪᑦ ᐃᖅᑲᐃᑎᑕᐅᖏᓐᓇᖅᑐᖅ ᓯᖁᒥᑦᑎᔪᖃᖅᐸᑦ ᒪᓕᒃᑕᐅᔭᕆᐊᖃᖅᑐᓂᒃ 
ᐊᑐᐊᒐᕐᓂᕐᓗ ᑮᓇᐅᔭᐃᑦ ᒥᒃᓵᓄᑦ ᐅᖃᐅᓯᐅᔪᓐᓇᒪᑕ ᓴᖅᑭᑕᐅᓗᐊᙱᓪᓗᑎᒃ ᖃᐅᔨᓴᖅᑎᒋᔭᖏᓐᓄᑦ ᐃᓗᐊᓐᓂ 
ᑮᓇᐅᔭᓕᕆᔨᒃᑯᑦ. 
 
ᑕᒪᒃᑯᓂᖓ ᑮᓇᐅᔭᓄᑦ ᑐᕌᖓᙱᑦᑐᓄᑦ, ᐃᖅᑲᓇᐃᔭᖅᑏᑦ ᐃᖅᑲᐃᑎᑕᐅᖃᑦᑕᖅᑐᑦ ᖃᐅᔨᒃᑲᐃᖁᔭᐅᓪᓗᑎᒃ 
ᐃᖅᑲᓇᐃᔭᖅᑐᓕᕆᕕᖓᓂᒃ ᐱᓕᕆᕕᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒃ 
ᐃᓘᓇᖏᓐᓄᑦ ᐸᓯᔭᐅᔾᔪᑎᐅᔪᓄᑦ. 
 
ᐊᐱᖅᑯᑎᒐ ᐃᒫ, ᖃᓄᕐᓕ ᐱᓕᕆᕕᒃᑯᑦ ᐃᖅᑲᐃᑎᑦᑎᓯᒪᐃᓐᓇᖃᑦᑕᖅᑲᑦ ᐃᖅᑲᓇᐃᔭᖅᑎᓂᒃ ᑕᒪᑐᒥᖓ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖅᑲᓇᐃᔭᖅᑐᓕᕆᔨᒃᑯᑦ, ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑲᐅᔅᓴᖏᔾᔪᑎᖃᑉᐸᑕ, 
ᐅᖃᐅᓯᖃᖃᑦᑕᖁᔭᐅᕙᑦᑐᑦ, ᐅᕝᕙᓘᓐᓃᑦ ᑕᑯᓐᓂᕈᑎᒃ ᑐᓵᓂᕈᑎᓪᓘᓐᓃᑦ ᐱᓂᕐᓗᓐᓂᐅᔪᓂᒃ, ᐅᕝᕙᓘᓐᓃᑦ 
ᐊᑲᐅᖏᓕᐅᕈᑎᑕᖃᑉᐸᑦ. 
 
ᐱᑕᖃᒻᒪᑦ ᐊᑦᔨᒌᖏᑦᑐᓂᒃ ᐊᕕᑦᑐᖅᓯᒪᓂᐅᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᐱᑕᖃᕆᓪᓗᓂᓗ ᐃᖅᑲᓇᐃᔭᖅᑏᑦ 
ᓴᐃᓕᒋᐊᖃᕐᓂᖏᓐᓄᑦ. ᑖᒃᑯᐊᓕ ᐃᓄᐃᑦ ᑲᒪᒋᔭᖃᑦᑐᑦ ᐊᑲᐅᖏᓕᐅᕈᑎᑕᖃᑦᑎᓪᓗᒍ ᐃᓗᐊᓂ 
ᐃᖅᑲᓇᐃᔭᖅᕕᐅᔪᒥ. ᖃᐅᔨᒪᔭᐅᑎᖃᑦᑕᖅᑕᕗᑦ ᐊᑲᐅᖏᓕᐅᕈᑎᖃᕈᕕᑦ, ᐃᑲᔪᖅᑕᐅᒍᓐᓇᕐᕋᕕᑦ ᐃᑲᔪᕈᓐᓇᖅᑐᒧᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᖅ ᓇᓕᐊᓐᓂᒃ ᐱᓕᕆᕕᒻᒥᑦ, ᑐᓴᖅᑎᑦᑎᒍᑎᒃ ᐅᕙᑦᑎᓐᓂᒃ ᐊᖓᔪᖅᑳᕋ 
ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒃᑲ ᐅᕙᓐᓂᒃ ᐱᑦᑎᐊᖏᓐᓂᖏᓐᓂᒃ, ᑕᐃᒪᓕ ᑐᑭᓯᒋᐊᕈᓐᓇᖅᑐᑦ ᐃᖅᑲᓇᐃᔭᖅᑏᑦ 
ᓴᐃᓕᒋᐊᖃᕐᓂᖏᓐᓄᑦ ᐱᓕᕆᔨᒧᑦ. 
 
ᑐᓴᖅᑎᑦᑎᖃᑦᑕᕐᒥᔪᒍᑦ ᐃᓘᓇᖏᓐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᓈᒻᒪᑦᑑᔮᖅᑐᓂ ᒫᓐᓇᐅᔪᖅ, ᒫᓐᓇᐅᔪᕐᓕ 
ᕿᒥᕐᕈᓂᖃᑦᑐᒍᑦ ᑭᒃᑯᑐᐃᓐᓇᐃᑦ ᐱᔨᑦᑎᕐᓂᕐᒧᑦ ᐱᖁᔭᖓᓂᒃ. ᓇᓗᓇᐃᖅᓯᓯᒪᑦᑎᐊᖅᑐᖅ ᑕᐃᑲᓂ 
ᐊᑲᐅᖏᓕᐅᕈᑎᖃᑉᐸᑕ, ᑭᓇᒨᕆᐊᖃᕐᓂᖏᓐᓂᒃ. 
 
ᑕᒪᑐᒧᖓᓕ ᐃᑦᑎᒎᓂᕐᒧᑦ ᐱᓂᕐᓗᒃᓯᓂᕐᒧᑦ, ᑖᒪᒃᑯᐊ ᐊᑲᐅᖏᓕᐅᕈᑏᑦ, ᕿᒥᕐᕈᓂᐊᕐᒥᔭᕗᑦᑕᐅᖅ ᑖᓐᓇ. 
ᑭᐅᖃᐅᔭᕋᓕ ᒪᓕᒐᓕᐅᖅᑎ ᓂᕆᐅᕐᓂᕋᑦᑐᖓ ᑕᒪᓐᓇ ᑐᓴᖅᑕᐅᓯᒪᓕᕐᓂᐊᕐᓂᖓᓂᒃ ᑕᐃᑲᓂ ᐋᒌᓯ 5-ᒥ, 
ᑖᒃᑯᓂᖓ ᕿᒥᕐᕈᓚᐅᖅᑎᓪᓗᑕ, ᐅᖃᐅᓯᕆᓛᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᒍᓱᑉᐳᖓ ᑐᓴᕆᐊᔅᓇᖅ ᑕᒪᑐᒥᖓ. ᐊᐱᖅᑯᑎᒐᓕ ᑭᐅᔾᔪᑎᖓᓃᑦᑐᖅ, 
ᐅᖃᖅᓯᒪᔪᖅ ᑕᐃᑲᓂ, ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᐃᑎᑕᐅᖏᓐᓇᐅᔭᕐᓂᖏᓐᓄᑦ. 
 
ᐊᐱᖅᑯᑎᒋᓚᐅᖅᑕᕋᓕ, ᖃᓄᕐᓕ ᐃᖅᑲᐃᑎᑦᑏᓐᓇᐅᔭᕐᒪᑕ ᐃᖅᑲᓇᐃᔭᖅᑎᓂᒃ? ᓇᓗᓇᐃᖅᓯᕕᐅᖃᑦᑕᖅᑲᑦ 
ᐃᖅᑲᓇᐃᔭᖅᑎᑖᖑᒐᐃᒻᒪᑕ, ᓇᓗᓇᐃᔭᐃᔭᖅᕕᐅᒐᐃᒻᒪᑕ, ᐱᑕᖃᑉᐸ ᖃᕋᓴᐅᔭᒃᑯᑦ ᑎᑎᕋᖅᕕᒻᒥᒃ 
ᐊᐅᓚᖅᑎᑕᐅᖃᑦᑕᕐᑐᒥᒃ ᑭᒃᑯᓕᒫᓄᑦ? ᐊᐅᓚᑎᑦᑎᔪᖃᑉᐸᑉᐸ ᑎᑎᖅᑲᓂᒃ ᑭᒃᑯᓕᒫᓄᑦ? ᑕᒪᓐᓇ 
ᐅᖃᐅᓯᐅᖏᓐᓇᖃᑦᑕᖅᑲ ᐃᖅᑲᓇᐃᔭᖅᑏᑦ ᑲᑎᒪᓂᖅᑕᒫᑦ? ᖃᐅᔨᒪᔪᖓ, ᐃᒻᒪᖃ ᐊᐱᕆᑐᐃᓐᓇᕐᓗᖓ 
ᐊᖓᔪᖅᑳᖅ ᑐᑭᓯᓇᖅᓯᑎᑦᑎᒋᐊᕈᓐᓇᕐᒪᖔᖅ ᖃᓄᓪᓚᒃᑖᖅ ᐃᖅᑲᐃᑎᑦᑏᓐᓇᐅᔭᕐᒪᖔᑕ ᐃᖅᑲᓇᐃᔭᖅᑎᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓐᓂᐊᕐᓂᖃᑦᑎᑦᑎᓲᖑᔪᒍᑦ ᐃᓘᓇᖏᓐᓄᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᓇᓗᓇᐃᔭᐃᔭᖅᕕᒋᓪᓗᒋᑦ ᐊᑲᐅᖏᓕᐅᕈᑎᖃᕈᑎᒃ, ᐱᓂᕐᓗᒃᑕᐅᒍᑎᒃ, 
ᑭᓇᒨᕈᓐᓇᕐᒪᖔᑕ, ᖃᓄᐃᑦᑕᕆᐊᖃᒻᒪᖔᖅ ᐃᖅᑲᓇᐃᔭᖅᕕᒻᒥ ᐃᓘᓇᑎᒃ ᖁᕕᐊᓱᓐᓂᐊᕐᒪᑕ ᐊᒻᒪᓗ 
ᖃᐅᔨᒪᑦᑎᐊᕐᓗᑎᒃ ᖃᓄᐃᖏᑎᐊᕐᓂᖓᓂᒃ ᐃᖅᑲᓇᐃᔭᖅᕕᐅᔪᒥ, ᐱᓕᕆᕕᐅᔪᓂ. 
 
ᑕᒪᒃᑯᓂᖓ ᐱᑕᖃᖃᑦᑕᕋᓗᐊᖅᑎᓪᓗᒍ, ᑕᒪᒃᑯᐊ ᐱᓕᕆᕕᐅᔪᑦ ᓄᑖᓂᒃ ᐃᖅᑲᓇᐃᔭᖅᑎᑖᕋᐃᒻᒪᑕ, 
ᑐᓂᔭᐅᖃᑦᑕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒐᖏᓐᓂᒃ, ᑕᒪᒃᑯᐊᓕ ᑐᓴᐅᒪᔭᐅᓕᖃᑦᑕᖅᑐᑦ ᒪᓕᒐᕐᓂᒃ. 
ᐱᑕᖃᕆᓪᓗᓂ ᑐᑭᓯᐅᒪᔾᔪᑎᓂᒃ ᑐᓂᔭᐅᖃᑦᑕᖅᑐᑦ ᐊᑦᔨᒌᖏᑦᑐᑎᒍᑦ ᐊᒻᒪᓗ ᖃᓄᐃᑦᑐᓂᒃ ᐱᔪᓐᓇᐅᑎᖃᒻᒪᖔᑕ 
ᐃᖅᑲᓇᐃᔭᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᐅᖃᖅᑎᑦᑎᔩ, ᐃᓛᖃᐃ ᐊᐱᕆᔪᒪᔪᖓ ᐊᖓᔪᖅᑳᒥᒃ ᑮᓇᐅᔭᓕᕆᓂᕐᒨᒪᖏᑦᑐᖅ ᐅᖃᐅᓯᐅᑉᐸᑦ 
ᐊᖓᔪᖅᑳᖓᓄᑦ ᐅᕝᕙᓘᓐᓃᑦ ᐊᓯᐊᓄᑦ ᐃᖅᑲᓇᐃᔭᖅᑎᒧᑦ ᐃᓗᐊᓂ ᑕᐃᒃᓱᒪ ᐱᓕᕆᕕᒃᑯᑦ, ᖃᐅᔨᒋᐊᕆᐊᖃᑉᐸᑦ 
ᑖᔅᓱᒥᖓ ᑖᒃᑯᓇᓂ ᐃᖅᑲᓇᐃᔭᖅᑏᑦ ᓴᐃᓕᖓᔭᕆᐊᖃᕐᓂᖏᓐᓄᑦ ᐱᓕᕆᕕᐅᔪᓂᒃ ᐃᖅᑲᓇᐃᔭᖅᑏᑦ 
ᓴᐃᓕᖓᔭᕆᐊᖃᕐᓂᖏᓐᓄᑦ ᐱᓕᕆᔨᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ? ᐅᕝᕙᓘᓐᓃᑦ ᑕᒪᓐᓇᓕ 
ᖃᐅᔨᒋᐊᖅᑕᐅᒍᓐᓇᖅᑲ ᐊᒻᒪᓗ ᐱᓕᕆᐊᖑᓗᓂ ᐃᓗᐊᓂ ᐱᓕᕆᕕᐅᑉ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐱᕆᔭᐅᓲᖑᔪᑦ 
ᐃᖅᑲᓇᐃᔭᖅᑎᒨᖓᔪᒥᒃ, ᑕᐃᓐᓇ ᑭᓇᑐᐃᓐᓇᖅ ᓄᖅᑲᑦᑎᑕᐅᔭᕆᐊᖃᕐᒪᖔᖅ ᐅᕝᕙᓘᓐᓃᑦ ᐊᓯᔾᔨᖅᑕᐅᓗᓂ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖏᑦ ᐊᐱᕆᔭᐅᓲᖑᔪᑦ ᒪᓕᒐᖁᑎᖏᓐᓂᒃ ᒪᓕᒃᑕᐅᔭᕆᐊᓕᓐᓂᒃ ᐊᒻᒪᓗ 
ᐊᑐᐊᒐᖏᓐᓂᒃ ᐊᒻᒪᓗ ᐊᑦᔨᒌᖏᑦᑐᓄᑦ ᐱᓕᕆᕕᐅᔪᓄᑦ. ᐊᐱᕆᔾᔪᑎᖃᕋᐃᒐᑦᑕ, ᐊᑲᐅᓂᖅᓴᐅᒐᔭᖅᑐᖅ 
ᐊᑦᔨᒋᖏᑕᖓᒍᓪᓕ ᑲᒪᒐᔭᕈᕕᑦ. ᐃᓱᒪᔅᓲᑕᐅᖃᑦᑕᖅᑐᖅ ᐊᑐᓂᒃ ᐱᓕᕆᕕᐅᔪᓄᑦ. 
 
ᐃᓱᒪᔅᓱᖃᑦᑕᖅᑐᑦ ᐱᓕᕆᕕᐅᔪᑦ, ᑭᓯᐊᓂᓕ ᐅᖃᐅᑎᖃᑦᑕᖅᑕᕗᑦ ᐱᑕᖃᕐᓂᕋᖅᑐᑕ ᑖᒃᑯᓂᖓ ᐊᑐᐊᒐᕐᓂᒃ ᐊᒻᒪᓗ 
ᐊᑐᐊᖅᓯᔾᔪᑎᓂᒃ ᐱᓕᕆᐊᖃᑦᑎᓪᓗᒋᑦ ᐃᖅᑲᓇᐃᔭᖅᑎᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᖃᐃ ᐱᑦᔪᑎᒋᔭᖓ ᑕᒪᑐᒧᖓ ᑖᒃᑯᐊ ᐱᓕᕆᕕᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐃᖅᑲᓇᐃᔭᖅᑏᑦ ᓴᐃᓕᑦᑎᐊᕆᐊᖃᕐᓂᖏᓐᑦ ᑲᒪᔩᑦ ᑖᓐᓇᓕ ᑲᒪᔨᐅᔪᑦ ᐱᓕᕆᔪᓐᓇᑎᐊᖅᐸᑦ ᐃᖅᑲᓇᐃᔭᖅᑎᑦ 
ᓴᐃᓕᑦᑎᐊᕆᐊᖃᕐᓂᖏᓐᓄᑦ ᐊᒻᒪᓗ ᑖᒃᑯᐊ ᐱᓕᕆᕕᐅᔪᑦ ᐱᑕᖃᖏᓚᑦ ᑕᒪᒃᑯᓂᖓ ᐃᒻᒥᓄᐃᓐᓇᖅ ᑕᐅᑐᒃᑐᓂᒃ 
ᐊᒻᒪᓗ ᑕᒪᓐᓇ ᖁᔭᒋᓪᓗᒍ. ᐃᓱᒪᑦᑎᐊᕚᓘᕙᓪᓚᐃᔪᖅ ᑕᒪᓐᓇ. 
 
ᐊᖓᔪᖅᑳᖅ ᑐᑭᓯᑎᑦᑎᒋᐊᕈᓐᓇᖅᑲ ᐊᒻᒪᓗ ᐅᖃᐅᑎᓗᓂᑎᒍᑦ ᖃᑦᑎᐊᖅᑎ ᑖᒃᑯᐊ ᐃᖅᑲᓇᐃᔭᖅᑏᑦ 
ᓴᐃᓕᑦᑎᐊᕆᐊᖃᕐᓂᖏᓐᓄᑦ ᑲᒪᔩᑦ ᐅᖃᐅᔾᔨᒋᐊᖁᔭᐅᓯᒪᓕᖅᐸᑦ ᐊᑲᐅᓴᖏᔾᔪᑎᖃᑦᑐᓄᑦ ᑐᕌᖓᔪᑦ 
ᑮᓇᐅᔭᓕᕆᓂᕐᒨᖓᖏᑦᑐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐅᖃᕈᓐᓇᖅᑐᖓ ᐅᓂᒃᑳᖅ ᐊᒻᒪᓗ ᐊᑲᐅᒃᓴᖏᔾᔪᑎᖃᑦᑐᑦ ᐱᓯᒪᔭᕗᑦ, 
ᑐᓂᒍᓐᓇᕐᓂᐊᕐᕆᒃᑭᑦ ᑐᑭᓯᒋᐊᕈᑎᓂᒃ ᖃᓄᐃᓯᒪᓪᓚᑦᑖᕐᒪᖔᑕ ᐊᒻᒪᓗ ᖃᓄᐃᑕᐅᓂᒥᓂᖏᓐᓄᑦ 
ᑐᓴᖅᑎᒍᓐᓇᓂᐊᖅᑐᑎᑦ ᑕᒪᑐᒧᖓ ᐅᓂᒃᑳᒥᓪᓗ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 380 - 2(2): ᐊᐅᓚᓂᕆᔭᖓ ᕼᐋᑭᕝᕕᐅᑉ ᖁᓪᓗᖅᑑᒥ 
 
ᐃᕝᔭᕈᑕᐃᓚᒃ: ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᐱᓕᕆᕕᒃᑯᑦ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ. ᐊᖓᔪᖅᑳᖅ 
ᑐᓴᖅᑎᑦᑎᒋᐊᕈᓐᓇᖅᑲ ᒪᓕᒐᓕᐅᖅᕕᒻᒥᒃ ᑕᒪᑐᒧᖓ ᖁᓪᓗᖅᑑᒥ ᓄᓇᓖᑦ ᑲᒪᒋᔭᖃᕐᓂᖏᓐᓄᑦ ᑎᓕᓯᔾᔪᑎᓂᒃ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᓄᓇᓖᑦ ᒐᕙᒪᓕᕆᔨᒃᑯᓪᓗ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓂᔭᐅᓯᒪᖏᑦᑐᖓ ᓄᑖᒥᒃ ᑕᒪᑐᒧᖓ 
ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ. ᑭᓯᐊᓂᓕ ᒫᓐᓇᐅᔪᖅ ᑲᔪᓯᔭᐅᔪᖅ, ᑲᒪᔨᖃᖅᑐᑎᒃ. ᐊᒻᒪ, ᖁᕐᓗᖅᑐᒥ, 
ᐃᖅᑲᓇᐃᔭᖅᑎᒃᑲ ᐊᒻᒪ ᕼᐊᒻᓚᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒌᖏᓐᓇᖅᑐᑦ. ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐃᕝᔭᕈᑕᐃᓚᖅ. ᐃᓚᒋᐊᕈᑦ ᐊᐱᖅᑯᑦ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᓄᕐᓕ ᑕᐃᒪ ᐊᖓᔪᖅᑳᖑᔪᖅ ᐱᓕᕆᖃᑎᖃᖅᐸ 
ᐃᓕᖅᑯᓯᓕᕆᔨᒃᑯᓐᓂᑦ ᑕᒪᒃᑯᐊ ᐱᓕᕆᐊᖑᔪᑦ ᐃᓐᓇᐅᔪᓄᑦ ᐊᒻᒪᓗ ᐅᕕᒃᑲᐅᔪᓄᑦ ᐊᐅᓚᓂᖃᐃᓐᓇᕐᓂᐊᕐᒪᑕ 
ᑕᐃᓐᓇ ᕼᐊᑭᕐᕕᐅᔪᖅ ᒪᑐᓯᒪᓕᕋᓗᐊᖅᑎᓪᓗᒍ? 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᑕᐃᒪᓕ ᐃᒪᐃᓕᐅᕈᓐᓇᕋᓗᐊᖅᑐᖓ ᐃᑲᔪᖅᑐᖅᑕᐅᖁᓗᒋᑦ ᓄᓇᓕᐅᔪᑦ ᑲᒪᔪᓄᑦ 
ᐱᓕᕆᕕᐅᔪᒧᑦ, ᑭᓯᐊᓂᓕ ᖃᓄᖅ ᐃᓱᒪᓕᐅᕈᓐᓇᕐᓂᖏᓐᓄᑦ ᐃᓕᖅᑯᓯᓕᕆᔨᒃᑯᑦ ᑕᒪᓐᓇ ᑲᒪᒋᔭᐅᔪᖅ 
ᓄᓇᓕᐅᔪᓂ, ᑕᒪᓐᓇ ᑲᒪᒋᓇᓱᐊᕆᐊᖃᙱᑕᕋ. ᑭᓯᐊᓂᓕ, ᐅᖃᖅᑲᐅᒐᒪ, ᐱᓕᕆᐊᕆᓪᓗᐊᑕᖅᑕᕋ 
ᐊᔪᐃᓐᓇᕐᕕᒋᓗᒋᑦ ᓄᓇᓕᐅᔪᑦ ᑕᒪᒃᑯᐊ ᑐᓴᖅᑕᐅᔭᕆᐊᖃᖅᑐᑦ ᐊᖓᔪᖅᑳᖑᖃᑎᓐᓄᑦ ᑐᓴᐅᒪᔭᐅᑎᓪᓗᒋᑦ. 
ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑐᒡᓕᐊᓂ ᐃᓚᒋᐊᕈᑦ. ᐃᕝᕙᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ. ᐊᐃᒃᐸᖓ ᐊᐱᖅᑯᑎᒪ, ᑲᑎᒪᖃᑎᖃᕐᓯᒪᒻᒪᑕ 
ᐊᑭᓕᕐᓱᖅᑕᐅᙱᑦᑐᓂᒃ ᑲᑐᔾᔨᖃᑎᒌᖑᔪᓂᒃ ᐊᒻᒪ ᕼᐊᒻᓚᒃᑯᓐᓂᑦ ᐅᖃᐅᓯᖃᕐᓂᐊᕐᓗᑎᒃ ᐊᓯᖏᓐᓂᒃ 
ᐱᔨᑦᑎᕈᑕᐅᓂᐊᖅᑐᓂᒃ ᐊᐅᓚᓂᖏᓐᓄᑦ ᑕᐃᓐᓇ ᒪᑐᐃᙵᑎᑕᐅᓇᓱᐊᕐᓗᓂ ᕼᐊᑭᕐᕕᐅᔪᖅ? ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᕙᖓᓕ ᖃᐅᔨᒪᙱᑦᑐᖓ ᐅᖃᖃᑎᖃᖃᑦᑕᕐᒪᖔᑕ 
ᑕᐃᒃᑯᓂᖓ ᐊᑭᓕᕐᓱᖅᑕᐅᙱᑦᑐᓂ ᐃᑲᔪᖅᐸᒃᑐᓂᒃ. ᑭᓯᐊᓂ, ᑕᒪᓐᓇ ᑐᑭᓯᒋᐊᕈᓐᓇᖅᑕᕋ  

ᐃᖅᑲᓇᐃᔭᖅᑎᖁᑎᑦᑎᓐᓂᒃ ᑐᓴᖅᑎᓛᕋᒃᑯᑦ ᒪᓕᒐᓕᐅᖅᑎᐅᖃᑎᒐ ᖃᓄᐃᓕᐅᕐᓯᒪᓕᕐᒪᖔᑕ. ᖁᔭᓐᓇᒦᒃ. 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᖑᔪᖅ ᐊᖏᕈᓐᓇᖅᐸ 
ᐱᓕᕆᖃᑎᖃᕐᓂᐊᕐᕋᒥ ᐊᖓᔪᖅᑳᖑᖃᑎᒥᓂᒃ ᑕᐃᑲᓂ ᕼᐊᒻᓚᒃᑯᓐᓂ ᖁᕐᓗᖅᑐᒥ ᐊᒻᒪ ᐊᑭᓕᖅᓱᖅᑕᐅᙱᑦᑐᑦ 
ᐃᑲᔪᖅᑐᑦ ᕼᐊᒻᓚᒃᑯᓐᓂᑦ ᖃᓄᖅ ᑕᐃᓐᓇ ᕼᐊᑭᕐᕕᐅᔪᖅ ᒪᑐᐃᙵᑎᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᑎᓕᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓗᒋᑦ ᖃᓄᐃᓕᐅᕐᓕᕐᓂᖏᓐᓂᒃ ᐊᒻᒪ 
ᖃᓄᖅ ᓇᓕᔨᕋᕈᑎᒃᓴᐅᔪᓂᒃ ᓴᖅᑭᔪᖃᕈᓐᓇᕐᒪ;ᖔᖅ ᐃᓱᒪᒃᓴᕐᓯᐅᕈᑎᒃᓴᐅᓂᐊᕐᓗᓂ ᐅᐊᑦᑎᐊᕈ. ᑐᓴᖅᑎᓛᖅᐸᒃᑲᓗ 
ᒪᓕᒐᓕᐅᖅᑎᐅᖃᑎᒃᑲ ᓈᒻᒪᓕᖅᐸᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ. ᓇᑦᓯᖅ.  
 
ᐊᐱᖅᑯᑦ 381 - 2(2): ᖃᓄᐃᓕᖓᓕᕐᓂᖓ ᑐᐊᕕᕐᓇᑐᒃᑯᑦ ᐊᐳᑕᐃᔭᐃᓂᕐᒧᑦ ᑮᓇᐅᔭᖃᕐᕕᐅᔪᖅ 
 
ᓇᑦᓯᖅ (ᑐᓵᔨᒃᑯᑦ): ᐅᖅᑯᕐᒥᐅᓄᑦ ᒪᓕᒐᓕᐅᖅᑎᐅᔪᖅ ᐅᙱᔭᕆᐊᓕᐅᒐᓗᖅ (ᑐᓵᔨᒃᑯᑎᒎᕈᓐᓃᖅᑐᖅ) 
ᐅᖃᖅᑎᑦᑎᔨ, ᐊᐱᕆᔪᒪᔪᖓ ᐊᖓᔪᖅᑳᒧᑦ ᓄᓇᓕᓕᕆᔨᒃᑯᓐᓂᑦ ᒐᕙᒪᓕᕆᔨᒃᑯᓐᓄᓪᓗ. 
 
ᒫᑦᓯ 18-ᖑᑎᓪᓗᒍ, ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐊᐱᕆᓚᐅᕐᒪᑦ ᐊᖓᔪᖅᑳᖑᔪᒥᒃ 
ᐱᒋᐊᕈᓐᓇᕋᔭᕐᒪᖔᑕ ᑐᐊᕕᕐᓇᖅᑐᒃᑯᑦ ᐊᑐᖅᑕᐅᒋᐊᖃᓕᕋᐃᑉᐸᑕ ᐊᐳᑕᐃᔭᐃᓂᕐᒧᑦ ᑮᓇᐅᔭᓂᒃ. 
ᑕᐃᒃᓱᒪᓂᐅᑎᓪᓗᒍ, ᐊᖓᔪᖅᑳᖑᔪᖅ ᓇᓗᓇᐃᕐᓯᓚᐅᕐᒪᑦ ᑕᒪᓐᓇ ᖃᐅᔨᒋᐊᕐᓂᐊᕐᓂᕋᖅᑐᓂᐅᒃ. ᐊᐱᕆᔪᒪᔭᕋ 
ᐊᖓᔪᖅᑳᖑᔪᖅ ᖃᓄᖅ ᐃᓱᒪᓕᐅᕐᓯᒪᓕᕐᒪᖔᑕ ᓴᖅᑮᓂᕐᒧᑦ ᑐᐊᕕᕐᓇᖅᑐᒃᑯᑦ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ 
ᐊᐳᑕᐃᔭᐃᓂᕐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᖓᓄᑦ ᐊᒻᒪ ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐱᓚᐅᖅᑕᒃᑲ ᐃᖅᑲᓇᐃᔭᖅᑎᓐᓂᑦ ᐱᔾᔪᑎᖃᖅᑐᑦ ᐊᐳᑎᑕᐃᓂᕐᒧᑦ ᓄᓇᕗᒻᒧᑦ, ᑕᒪᓐᓇ ᕿᒥᕐᕈᓇᒃᐸᓪᓕᐊᔭᕗᑦ. 
 
ᓲᖃᐃᒻᒪᓘᓐᓃᑦ, ᑕᑯᓇᒋᐊᖅᓯᒪᓕᖅᑐᒍᑦ ᐱᕙᓪᓕᐊᓂᐅᒍᓐᓇᖅᑐᓂᖅᑲᐃᑦ ᐃᒪᖏᓐᓂᒃ ᖃᓄᖅᑑᕈᑎᓂᒃ 
ᐃᓱᒪᔅᓴᖅᓯᐅᕈᑎᒃᓴᓂᒃ. ᐃᓚᒋᔭᖓ ᐱᓇᓱᐊᖅᑕᐅᒐᔭᖅᑑᑉ ᓴᖅᑭᖅᓯᒪᔪᖅ ᐱᑦᔪᑎᖃᑦᑐᖅ ᑕᒪᑐᒧᖓ 
ᑲᔪᓯᒍᑦᑕᓘᓐᓃᑦ ᐋᖅᑭᒃᓯᓗᑕ ᑐᐊᕕᓐᓇᖅᑐᓄᑦ ᐊᐳᑕᐃᔭᐃᓂᕐᒧᑦ ᑮᓇᐅᔭᓂᒃ, ᐅᕝᕙᓘᓐᓃᑦ ᕿᒥᕐᕈᓗᑕᖃᐃ 
ᐱᓕᕆᔾᔪᑎᖃᑦᑎᓪᓗᒋᑦ ᓄᓇᓖᑦ ᐊᑲᐅᖏᓕᐅᕈᑎᖃᔾᔪᐊᖅᑐᑦ ᑕᒫᓂ ᐅᑭᐅᒥ. ᑖᒃᑯᓂᖓ ᕿᒥᕐᕈᓂᐊᕐᓗᓂ, ᑕᒪᓐᓇ 
ᕿᒥᕐᕈᒍᓐᓇᕈᑦᑎᒍ ᒫᓐᓇᒫᕈᓗᒃ ᓯᕗᓂᒃᑎᓐᓂ ᐊᑦᔨᐅᖏᑦᑐᒃᑯᑦ ᐆᑦᑐᕋᐅᑎᐅᓗᓂ, ᐅᕝᕙᓘᓐᓃᑦ ᑕᒪᓐᓇ 
ᑐᓂᓂᐊᖅᑭᕗᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓂᐊᕐᓗᓂ. 

ᐅᖃᖃᑎᒌᓯᒪᔪᒍᑦ, ᐋᔩᖃᑎᒌᒐᓱᐊᖅᑐᒍᑦ ᒫᓐᓇᐅᔪᖅ ᓇᓗᐊᒃᑰᓂᐊᕐᒪᖔᑦᑕ. ᐅᖃᐅᑎᒍᓐᓇᖅᑕᕋᓕ 
ᒪᓕᒐᓕᐅᖅᑎᐅᖃᑎᒐ ᐅᖃᖃᑎᒌᓐᓂᖃᑦᑐᒍᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᓪᓚᖃᑎᖃᑦᑎᓪᓗᖓ ᓄᓕᐊᓐᓂᒃ ᐃᑉᐸᒃᓴᖅ ᐊᒻᒪᓗ ᐅᓪᓛᖅ, 
ᐱᖅᓯᓕᖅᑲᐅᒥᔪᑦ. ᐊᒻᒪᓗ ᐊᑐᕆᐊᑦ ᐊᒥᓪᓕᕚᓪᓕᐊᓪᓗᑎᒃ ᐊᒻᒪᓗ ᑐᐊᕕᓐᓇᖅᑐᑕᖃᑦᑐᒥᓂᐅᓪᓗᓂᓗ ᑭᓯᐊᓂᓗ 
ᐊᑐᕆᐊᖃᓂᖏᑦᑐᖅ ᒥᒃᕕᒻᒧᑦ. ᖃᖓᑕᓲᒃᑯᕕᒻᒥ ᕼᐋᒻᓚᒃᑯᑦ ᑐᐊᕕᓐᓇᑐᒃᑯᑦ ᐃᑲᔪᖅᑕᐅᔭᕆᐊᖃᑦᑐᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᕿᒥᕐᕈᒍᓐᓇᕐᓂᐊᕐᒪᖔᑕ ᐊᒻᒪᓗ ᑐᐊᕕᐊᕆᔭᐅᓂᖅᓴᐅᓗᓂ ᑭᐅᔾᔪᑎᖓᒍᑦ 
ᑐᐊᕕᓐᓇᖅᑑᓂᖓᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᑎᐅᖃᑎᒻᒪ ᐅᖃᐅᓯᕆᖃᑦᑕᖅᑕᖓ 
ᑐᓴᖅᑎᑕᐅᖏᓐᓇᐅᔭᖅᑐᒍᑦ ᖃᓄᐃᑦᑑᓂᖓᓂᒃ ᓴᓪᓖᑦ ᐊᑲᐅᖏᓕᐅᕈᑎᒋᔭᖏᓐᓄᑦ ᑕᒪᑐᒧᖓ 
ᐊᐳᑕᐃᔭᐃᒋᐊᖃᕐᓂᖏᓐᓄᑦ. ᑎᓴᒪᐅᕙᓪᓚᐃᓚᐅᖅᑐᖅ ᐊᓯᖏᑦ ᓄᓇᓖᑦ ᐊᑦᔨᓴᐃᓐᓇᖓᓂᑦᑕᐅᖅ 
ᐅᑲᐅᖏᓕᐅᕈᑎᓖᑦ ᐅᑭᐅᖑᑎᓪᓗᒍ. 
 
ᐅᖃᐅᑎᒍᓐᓇᖅᑕᕋᓕ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖓ ᕿᒥᕐᕈᔭᐅᔪᖅ ᐊᒻᒪᓗ ᕿᒥᕐᕈᔭᐅᖏᓐᓇᓂᐊᖅᑐᓂ 
ᐊᒃᓱᕉᑎᐅᓂᖓᓄᑦ ᑕᒫᓂ ᐅᑭᐅᒥ. ᐋᖅᑭᒃᓱᐃᓇᓱᐊᖅᑐᒍᑦ ᐸᕐᓇᒍᑎᐅᓯᒪᒍᓐᓇᖅᑐᒥᒃ ᐋᖅᑭᒃᓯᓇᓱᐊᖅᑎᓪᓗᒋ 
ᐊᑲᐅᖏᓕᐅᕈᑎᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᐅᔪᖅ ᐅᖃᐅᓯᕆᔭᖓ ᑰᓕᐅᑉ, ᐊᒻᒪᓗ ᑭᐅᔭᐅᔾᔪᑎᒋᔭᖓ 
ᐊᖓᔪᖅᑳᒧᑦ ᐃᒪᓐᓇᐅᓕᖓᔪᖅ (ᑐᓵᔨᒃᑰᕈᓐᓃᖅᑐᖅ): "ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒋᐊᕐᓂᐊᖅᐸᕋ ᑕᒪᓐᓇ 
ᕿᑎᕐᒥᐅᓂᒃ, ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥ. ᐅᖃᖅᑲᐅᓪᓗᖓ ᖃᐅᔨᒋᐊᕐᓂᐊᖅᐳᖓ ᖃᓄᐃᑦᑐᖃᕐᓂᕐᒪᖔᖅ 
ᐊᕐᕌᒎᔪᒥ ᐊᒻᒪᓗ ᖃᐅᔨᒋᐊᕐᓗᖓ ᑮᓇᐅᔭᖅᑖᕇᐊᖃᒻᒪᖔᑦᑕ. ᑖᓐᓇ ᑐᒃᓯᕋᐅᑎᐅᔪᖅ ᑐᓂᒍᓐᓇᖅᑕᕋ 
ᓯᕗᓕᖅᑎᓄᑦ." 
 
ᑐᒃᓯᕋᖅᓯᒪᓕᖅᐸ ᓯᕗᓕᖅᑎᓄᑦ ᑮᓇᐅᔭᖅᑖᑲᓐᓂᕈᒪᓗᓂ ᒫᓐᓇᒫᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ, ᐋᒡᒐᐃ. ᐅᖃᓚᐅᕐᕋᒪᐃᓛᒃ ᐊᓯᒃᑲᓐᓂᖏᑦ 
ᖃᓄᖅᑑᕈᑎᐅᒍᓐᓇᖅᑐᑦ ᓴᖅᑭᖅᓯᒪᔪᑦ ᐱᓕᕆᐊᕆᓂᐊᖅᓯᒪᔭᓐᓂᒃ ᕿᒥᕐᕈᓗᖓ ᑖᔅᓱᒥᖓ ᐱᓕᕆᐊᕐᒥᒃ 
ᑐᓂᔭᐅᓂᐊᕐᒪᑦ ᓯᕗᓕᖅᑎᓄᑦ ᐱᑦᔪᑎᖃᑦᑐᑎᒃ ᐊᓯᒃᑲᓐᓂᖏᓐᓂᒃ ᖃᓄᖅᑑᕈᑎᓂᒃ ᑕᑯᓐᓇᒃᑕᑎᓐᓂᑦ ᒫᓐᓇᐅᔪᖅ, 
ᓱᓕ ᐱᔭᕇᕆᐊᖃᑦᑐᖓ ᕿᒥᕐᕈᔭᓐᓂᒃ. ᓴᖅᑮᔭᕆᐊᖃᑦᑐᖓ ᓯᕗᓕᖅᑎᓄᑦ ᐃᓱᒪᔅᓴᖅᓯᐅᕈᑎᒃᓴᒥᒃ, ᐅᓪᓗᒥ 
ᐱᒋᐊᕐᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐹᓯ. 

ᐊᐱᖅᑯᑦ 382 - 2(2): ᓄᓇᓕᓐᓂ ᐊᐅᓚᑦᑎᓂᕐᒧᑦ ᐊᑲᐅᖏᓕᐅᕈᑎᑦ 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᓕ ᐅᓪᓗᕆᒻᒪᒍ ᕿᓚᕝᕙᐅᑉ ᐊᐱᖅᓱᕈᒪᔭᐃᓐᓇᕆᒐᑦᑎᒍ. 
 
ᑭᒡᒐᖅᑐᐃᒐᒪ ᓄᓇᓕᓐᓂᑦ ᓯᐊᒻᒪᑎᖅᕕᐅᓯᒪᖏᑦᑐᓂᒃ ᓄᓇᓕᓐᓂᑦ. ᑖᒃᑯᐊ ᒪᕐᕉᒃ ᓄᓇᓖᒃ ᖃᐅᓱᐃᑦᑐᖅ ᐊᒻᒪᓗ 
ᐊᐅᓱᐃᑦᑐᖅ ᑐᓂᔭᐅᓯᒪᒻᒪᑎ ᐃᓚᖏᓐᓂᒃ ᐱᓕᕆᐊᒃᓴᓂᒃ ᑭᙵᕐᓂᒃ. ᑖᓐᓇᓗ ᐊᐅᓚᓂᕆᔭᐅᔪᖅ ᒫᓐᓇᐅᔪᖅ 
ᓅᑕᐅᓂᐊᕐᓕᖅᑐᓂ ᐃᖃᓗᒃᑑᑎᐊᕐᒧᑦ. 
 
ᐅᓪᓗᒥ ᐊᐅᓚᓂᖓ ᐱᓕᕆᕕᒃᑯᑦ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ, ᑖᓐᓇ ᐱᓕᕆᐊᖅ ᓅᑕᐅᓚᐅᖅᑐᖅ ᐊᒻᒪᓗ 
ᓄᓇᓖᑦ ᐊᑲᐅᖏᓕᐅᕈᑎᖃᑦᑐᑎᒃ ᑮᓇᐅᔭᓕᕆᓂᕐᒧᑦ. ᐊᑲᐅᖏᓕᐅᕈᑎᖃᑦᑐᑦ ᐊᐅᓚᓂᖏᓐᓄᑦ ᑮᓇᐅᔭᓕᕆᓂᕐᒧᑦ. 
ᑖᒃᑯᐊ ᒐᕙᒪᒃᑯᑦ ᐅᖄᓚᐅᑎᖃᑦᑎᑦᑎᒐᓗᐊᖅᑎᓪᓗᒋᑦ ᐊᒻᒪᓗ ᐊᓪᓚᕕᒃᓯᐅᑎᓂᒃ ᐃᖃᓗᒃᑑᑎᐊᕐᒥᑦ. 
 
ᒪᕐᕉᔫᒃ ᐊᑲᐅᖏᓕᐅᕈᑎᐅᔫᒃ. ᐃᓚᖓ ᐊᓯᐊ ᓄᓇᓖᑦ ᐊᑦᔨᒋᖏᑕᖓᒍᑦ ᓯᕿᙳᔭᒃᑰᒻᒪᑦ. ᐊᐱᕆᔪᒪᓪᓗᖓ 
ᐊᖓᔪᖅᑳᒥᒃ, ᐃᑲᔪᖅᑕᐅᓚᐅᖅᑮᑦ ᐊᒻᒪᓗ ᐅᖃᖃᑎᖃᑦᑐᑎᒃ ᓄᓇᓕᓐᓂᑦ ᓅᓚᐅᖏᑎᓪᓗᒋᑦ ᑖᒃᑯᐊ ᓄᓇᓖᑦ 
ᐱᔨᑦᑎᕈᑎᖏᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᐱᓕᕆᕕᐊᓂ ᓄᓇᓖᑦ ᒐᕙᒪᓕᕆᔨᒃᑯᓪᓗ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒧᖓᓕ ᓄᓇᓖᑦ ᐅᖃᐅᓯᕆᔭᖏᑦ 
ᒪᓕᒐᓕᐅᖅᑎᐅᑉ, ᑖᒃᑯᐊ ᓄᓇᓖᑦ ᖃᐅᔨᒋᐊᖅᕕᐅᓂᕋᓗᐊᕐᕈᑎᒃ, ᖃᐅᔨᒪᔪᖓ ᑎᑎᕋᖅᓯᒪᒐᑦᑕ ᑖᒃᑯᓄᖓ 
ᐱᓕᕆᐊᖑᔪᒧᑦ ᐊᒻᒪᓗ ᐱᕙᓪᓕᐊᓂᖓᓄᑦ. ᐊᒻᒪᑕᐅᖅ ᔮᓄᐊᓕᒥ 2004, ᐃᓘᓇᑎᒃ ᓄᓇᓖᑦ 
ᐅᖃᖃᑎᒋᔭᐅᓚᐅᖅᑐᑦ ᐱᓕᕆᔨᑦᑎᓐᓄᑦ ᑐᓴᖅᑎᑦᑎᓇᓱᐊᖅᑐᑎᒃ ᐊᓪᓚᒡᕕᐅᑉ ᓅᑕᐅᓂᐊᕐᓂᖓᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐹᓇᐹᓯ. 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᓖᑦ ᖃᐅᔨᒋᐊᖅᕕᐅᓚᐅᖅᑎᓪᓗᒋᑦ, ᕼᐋᒻᓚᒃᑯᑦ 
ᐅᖃᖃᑎᒋᔭᐅᓕᓚᐅᖅᑐᑦ 6-ᓯᑦ ᑕᖅᑮᑦ ᑭᖑᓂᐊᒍᑦ ᐱᓕᕆᐊᖃᕐᓗᑎᒃ ᑮᓇᐅᔭᓕᕆᓂᖏᓐᓄᑦ ᓄᓇᓖᑦ. 
 
ᑕᐃᒃᑯᐊ ᐱᓕᕆᔨᐅᔪᑦ ᓅᑕᐅᓚᐅᖅᑎᓪᓗᒋᑦ ᑭᙵᓐᓂᒃ ᐃᖃᓗᒃᑑᑎᐊᕐᒧᑦ, ᑮᓇᐅᔭᓕᕆᓂᕐᒧᑦ ᑲᒪᔩᑦ 
ᐸᕐᓇᒍᑎᓕᐅᕆᐊᖃᓚᐅᖅᑐᑦ ᐊᒻᒪᓗ ᓄᓇᓖᑦ ᖃᐅᔨᒪᓚᐅᖏᑎᐊᖅᑐᑦ ᖃᓄᐃᓕᐅᕐᕆᐊᖃᕐᓂᕐᒥᓂᒃ 
ᑮᓇᐅᔭᓕᕆᓂᒃᑯᑦ ᐊᓪᓚᕕᐊ ᓅᑕᐅᓚᐅᖅᑎᓪᓗᒍ. ᓄᓇᓖ ᖃᐅᔨᕋᑖᑕᐃᓐᓇᖅᑐᑦ ᖃᓄᖅ ᑕᒪᓐᓇ 
ᐱᓕᕆᐊᕆᔭᐅᓲᖑᒻᒪᖔᖅ ᐊᒻᒪᓗ ᖃᐅᔨᒪᖏᑐᓪᓘᓐᓃᑦ ᖃᓄᐃᓕᐅᕆᐊᖃᕐᓂᕐᒥᓂᒃ, ᐸᕐᓇᒍᑎᓕᐅᕆᐊᖃᒻᒪᖔᕐᒥᒃ. 
ᓇᓚᒃᑖᓂᖃᑐᐃᓐᓇᙳᓱᑉᐸᑦ ᑎᑎᖅᑲᖁᑎᖃᖏᓪᓗᑎᒃ? 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᒡᒐ, ᓇᓚᐅᒃᑖᕐᓂᖃᑐᐃᓐᓇᔾᔮᖏᑦᑐᑦ. 
ᐊᕐᕕᐊᓃᑎᓪᓗᑕ ᑕᐃᑲᓂ ᓄᓇᕗᑦ ᓄᓇᓖᑦ ᑲᑐᔾᔨᖃᑎᒌᖏᑦ ᑲᑎᒪᓂᖃᑦᑎᓪᓗᒋᑦ, ᑐᓴᖅᑎᑦᑎᓚᐅᕐᕋᒪ 
ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᑐᓂᔭᐅᔪᑦ ᒪᓕᒐᓕᐅᖅᕕᒻᒥ ᐊᒻᒪᓗ ᖃᑦᑎᐅᒻᒪᖔᑕ ᑖᒃᑯᐊ ᐊᓯᒃᑲᓐᓂᖏᑦ ᑮᓇᐅᔭᑦ 
ᑐᓂᔭᐅᓂᐊᖅᑐᑦ ᓄᓇᓕᓐᓄᑦ. 

ᐊᐱᖅᑯᑎᖓᓄᓪᓕ ᒪᓕᒐᓕᐅᖅᑎᐅᖃᑎᒪ ᑖᐃᓐᓇ ᓇᓚᐅᒃᑖᖅᑕᐅᓂᖅ ᓇᓚᐅᒃᑖᓂᐅᑐᐃᓐᓇᔾᔮᖏᒻᒪᑦ, 
ᐃᖅᑲᓇᐃᔭᖅᑎᒃᑲ ᐱᓕᕆᐊᖃᖅᓯᒪᔪᑦ ᑖᔅᓱᒥᖓ ᐊᐅᓛᖅᑎᕆᔪᓐᓇᕈᒪᓪᓗᑎᒃ ᑖᒃᑯᓂᖓ ᑮᓇᐅᔭᓂᒃ. 
ᓇᓗᓇᐃᖅᓯᒍᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ ᐊᐱᕆᓂᐊᕐᓗᖓ ᐱᓕᕆᔨᑦᑎᓐᓂᒃ ᖃᐅᔨᒋᐊᖁᓗᒋᑦ ᑕᒪᑐᒥᖓ 
ᑖᒃᑯᐊ ᒪᕐᕉᒃ ᓄᓇᓖᑦ ᐅᖃᐅᓯᐅᔫᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑏᑦ, ᐸᓈᐹᓯ. 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᓄᓇᓖᑦ ᓯᐊᒻᒪᑎᖅᕕᐅᓯᒪᖏᑦᑐᑦ, ᖃᖓᓕ ᒐᕙᒪᒃᑯᑦ 
ᓅᑎᕆᓂᐊᕐᒪᑕ ᐃᓚᖏᓐᓂᒃ ᐱᓕᕆᐊᕐᖏᓐᓂᒃ? ᑐᓴᖅᑎᑦᑎᔭᕆᐊᓖᑦ ᓯᐊᒻᒪᑎᖅᕕᐅᓯᒪᖏᑦᑐᓂᒃ ᓄᓇᓕᓐᓂᑦ 
ᐊᒻᒪᓗ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ. ᑐᓴᖅᑎᑦᑎᓂᐊᖅᐱᓯ ᓄᓇᓕᓐᓂᑦ ᓯᕗᓂᐊᒍᑦ ᐊᐅᓛᖅᑎᕆᓚᐅᖏᓂᑦᓯᓐᓂ 
ᐊᓪᓚᕕᐅᔪᓂᒃ ᐊᓯᖏᓐᓄᑦ ᓄᓇᓕᓐᓄᑦ? 
 
ᓄᓇᓕᕗᑦ ᑐᓂᔭᐅᓯᒪᖏᖅᑐᖅ, ᐊᔪᓐᓇᖅᑐᒦᓪᓚᕆᓕᕋᑦᑕ ᒫᓐᓇᐅᔪᖅ, ᓇᓕᐊᓐᓄᑦ ᐅᑎᖅᑕᖅᑎᑕᐅᖃᑦᑕᖅᑐᒍᑦ, 
ᐅᑎᖃᑦᑕᖅᑐᑦ ᑕᐃᑯᖓ ᐊᖓᔪᖅᑳᖃᕝᕕᖏᓐᓄᑦ ᐃᖃᓗᓐᓄ. ᐅᖄᓚᒐᐃᒐᑦᑲ, ᐊᓯᐊᓄᖔᖅ 
ᑐᓂᔭᐅᖏᓐᓇᖃᑦᑕᖅᑐᒍᑦ. 
 
ᐃᓱᒪᑐᐃᓐᓇᖅᑯᖓᓕ ᐱᓕᕆᕕᒃᑯᑦ ᖃᓄᐃᓕᐅᕈᑎᖃᕐᓂᐊᕐᒪᖔᑕ ᑕᐃᒪᓐᓇᕈᔪᒃ, ᑐᓴᐅᒪᑎᑕᐅᓗᑎᒃ ᓄᓇᓖᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪᐃᒐᓚᖏᑦᑐᒍᑦ ᓅᖃᑦᑕᕐᓂᖅᐳᑦ. 
ᓯᕗᓂᐊᒍᓪᓕ ᐊᓪᓚᒡᕕᐅᔪᑦ ᓄᑖᐅᕙᑦᑐᑦ ᐊᓯᖏᓐᓄᑦ ᓄᓇᓕᓐᓄᑦ, ᑎᑎᖅᑲᑎᒍᑦ ᑐᓴᖅᑎᑦᑎᖃᑦᑕᖅᑐᒍᑦ 
ᓄᓇᓕᓐᓂᑦ, ᐅᒡᒍᐊᓇᖅᑑᒐᓗᐊᖅ, ᑕᐃᒃᑯᐊ ᐃᓄᐃᑦ ᓄᓇᓕᓐᓅᕐᓂᐊᕐᓚᐅᖅᑐᑦ ᐊᔪᓚᐅᕐᒪᑕ ᓯᓚᑲᒻᒪᐅᓂᖓᓄᑦ. 
 
2005-ᖑᓕᕐᒪᓪᓕ. ᔮᓄᐊᓕᒥ, ᐃᖅᑲᓇᐃᔭᖅᑏᑦ ᑖᑯᓄᖓ ᓄᓇᓕᓐᓅᓚᐅᕐᑐᑦ. ᐊᖏᖃᑎᒋᔭᕋ 
ᒪᓕᒐᓕᐅᖅᑎᐅᖃᑎᒐ ᑖᒃᑯᐊ ᓄᓇᓖᑦ ᐅᖃᐅᔭᐅᔭᕆᐊᖃᕐᒪᑕ ᐊᒻᒪ ᓅᑦᑎᓂᐊᕈᑦᑕ ᐊᓪᓚᕕᓂ ᐊᒻᒪ 
ᐊᑦᑐᕐᓂᖃᕐᓂᐊᕈᓂ ᓄᓇᓕᒻᒧ, ᓄᓇᓕᐅᔪᑦ ᓯᕗᓂᐊᒍ ᖃᐅᔨᒪᑎᑕᐅᒋᐊᓖᑦ. 
 
ᑖᓐᓇ ᐃᓱᒫᓘᑕᐅᔪᖅ ᑐᓂᓂᐊᖅᑕᕋ ᐅᕙᖓ ᐃᖅᑲᓴᐃᔭᖅᑎᖏᓐᓄ ᖃᐅᔨᒃᑲᐃᔪᓐᓇᓂᐊᕐᒪᑕ ᓄᓇᓕᓐᓂ 
ᓯᕗᓂᐊᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐅᖃᐅᓯᒃᓴᐃᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᑭᒋᔭᖏᑦ ᐆᒪᖅᑯᑎᓕᕆᓂᕐᒧ ᖁᕙᕆᐊᖅᓯᒪᒻᒪᑦ. ᐃᓚᖏᓐᓂ 
ᓄᓇᓕᓐᓂ ᐊᑭᖏᑦ ᐅᖅᓱᐊᓘᑉ ᖁᕙᕆᐊᓂᐊᕐᒪᑕ ᐊᒻᒪ ᓄᓇᓕᐅᔪᑦ ᓇᓗᓇᐃᕆᐊᖃᕐᓂᐊᖅᑕᖏ 
ᑮᓇᐅᔭᖅᑐᕈᑎᖏᑦ. 
 
ᓄᓇᓕᓐᓂ ᐊᑭᓖᑎᑦᑎᓂᐊᕐᐸᑦ? ᐊᐅᓚᔭᕆᐊᖃᕐᒪᑕ ᐊᒻᒪ ᑮᓇᐅᔭᓕᕆᓂᕐᒧᑦ ᓇᓚᐅᑦᑖᕐᓗᑎ ᐊᒻᒪ ᐅᑉᐱᕈᓱᑦᑐᖓ 
ᑖᒃᑯᐊ ᒪᕐᕉᒃ ᓄᓇᓖᒃ ᐊᑲᐅᖏᓕᐅᕈᑎᖃᕐᓂᐊᖅᑑᒃ ᑖᓐᓇ ᐋᖅᑭᒃᑕᐅᓚᐅᖅᑎᓐᓇᒍ. 

ᐊᐱᕆᓇᓱᖃᑦᑕᖅᓯᒪᒐᓗᐊᖅᑐᒍ ᐃᖃᓗᑦᑑᑦᑎᐊᒧ ᐊᓪᓚᕕᒻᒥ ᐊᒻᒪ ᑭᐅᓚᐅᖅᓯᒪᖏᑦᑐᑦ. ᒪᕐᕉᒃ ᐊᐱᖅᑯᑏᒃᑲ, 
ᐱᓕᕆᕕᐅᔪᖅ ᓅᑦᑕᐅᓂᐅᓴᔪᑦ ᑭᐅᓴᕋᐃᓂᖅᓴᐅᓗᑎ ᐊᒻᒪ ᒪᕐᕉᒃ ᓄᓇᓖᒃ ᐊᑦᑐᖅᑕᐅᔪᒃ ᐊᑭᓖᑎᑕᐅᓂᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᓄᓇᓕᐅᔪ ᐊᒃᓱᕈᒃᑲᓐᓂᕆᐊᑐᖏᑦᑐᑦ 
ᐅᕝᕙᓘᓐᓃᑦ ᐊᑭᓖᑎᑕᐅᒃᑲᓂᕐᓗᑎ. ᐊᑭᓖᑎᑕᐅ ᒋᐊᖃᖏᑦᑐᑦ ᐅᐱᓐᓇᕋᓂ ᑮᓇᐅᔭᖃᖅᑎᑦᑎᕙᒃᑲᑦᑕ 
ᓄᓇᓕᓐᓂ ᐊᒻᒪ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔭᕆᐊᓖᑦ ᓄᓇᓕᒻᒧ ᐱᔨᑦᑎᓂᕐᒧ. 
 
ᑐᓂᓂᐊᖅᑕᒃᑲ ᐃᓱᒫᓘᑎᒋᔭᑎᑦ ᐅᕙᖓ ᐃᖅᑲᓇᐃᔭᖅᑎᖏᓐᓄ ᐊᒻᒪᓗᑦᑕᐅᖅ ᓄᓇᓕᐅᔪᑦ ᐃᓱᒫᓘᑕᐅᔪᑦ. 
ᖃᐅᔨᑎᑦᑎᒍᒪᒍᑎ ᐃᓱᒫᓘᑎᒋᔭᖏᓐᓂ ᑭᐅᔭᐅᔭᕆᐊᓕᓐᓂ, ᐱᓂᐊᖅᑕᕗ ᐊᒻᒪ ᑲᒪᒋᓗᒋ ᑕᐃᒃᑯᓄᖓ 
ᐃᓱᒫᓘᑕᐅᔪᓄ ᐋᖅᑭᒃᑕᐅᓯᒪᖏᒃᑯᑎ ᐃᖃᓗᑦᑑᑦᑎᐊᒥ ᐊᓪᓚᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᒥᐅᓄ, ᐋᕆᐊᒃ. 
 
ᐊᐱᖅᑯᑦ 383 - 2(2): ᑐᑭᓯᒋᐊᕐᓂᖅ ᐊᐃᕙᔾᔪᑕᐅᓯᒪᔪᓂ ᓄᓇᓂ ᓱᕈᖅᓯᒪᔪᖃᖅᑐᓂᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᒧ ᑲᒪᒋᔭᖃᖅᑐᒧ 
ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᓂᕐᒧ. 
 
ᐊᖓᔪᖅᑳᖅ ᑐᑭᓯᑎᑦᑎᒋᐊᕈᓐᓇᖅᑲ ᒪᓕᒐᓕᐅᕐᕕᒻᒥ ᒫᓐᓴᐅᔪᒥ ᖃᓄᐃᓕᖓᓂᖓ ᐊᐃᕙᔪᑕᐅᔪᑦ ᒐᕙᒪᑐᖃᒃᑯᓐᓂ 
ᓴᓗᒻᒪᓴᖅᑕᐅᓂᖓᓄ ᓄᓇᐃᑦ ᓱᕈᖅᓯᒪᔪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᒡ, ᑭᓇᒧᑦ ᑐᕌᖅᑎᑉᐱᐅ ᐊᐱᖅᑯᑏᑦᒃ, ᐊᖓᔪᖅᑳᒧ ᐊᕙᑎᓕᕆᓂᕐᒧ ᐅᕝᕙᓘᓐᓃᑦ 
ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᓂᕐᒧ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᕌᖅᑎᕋᑖᖅᑕᕋ ᐊᐱᖅᑯᑎᒐ ᑲᒪᒋᔭᖃᖅᑐᒧ ᓄᓇᓕᕆᓂᕐᒧ ᐊᒻᒪ 
ᒐᕙᒪᓕᕆᓂᕐᒧ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᖅᑐᖅ ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᓂᕐᒧ, ᕿᓚᕝᕙᖅ. 
 
ᐊᖓᔪᖅᑳᒃ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᒥᐊᑉᐳᖓ. 
 
ᐱᔾᔪᑎᐅᔪᖅ ᓴᓗᒻᒪᖅᓴᐃᓂᕐᒥ ᓄᓇᓂ ᓱᕈᖅᓯᒪᔪᓂ, ᖃᐅᔨᒪᓪᓇᕆᖏᑦᑐᖓ ᓇᓪᓕᐊᓂᑦ ᓂᓪᓕᐊᔪᑎᖃᕐᒪᖔᖅ. 
ᐅᖃᐅᓯᖃᖅᑲᖅ ᐅᓇᑕᖅᑎᓄ ᖃᐅᔨᓴᕈᑎᒥᓂᕐᓂ ᐅᕝᕙᓘᓐᓃᑦ ᓄᓇᓕᓐᓂ ᐊᔅᓯᕖᑦ. ᒪᓕᒐᓕᐅᖅᑎ 
ᓇᓗᓇᐃᖅᓯᑲᓐᓂᕈᓐᓇᖅᑲ ᐊᐱᖅᑯᑎᖓᓂ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᒃ, ᐅᖃᒃᑲᓐᓂᕈ ᐊᐱᖅᑯᑏᑦ. 
 
ᐋᕆᐊᒃ: ᐅᖃᖅᑎᑦᑎᔨ, ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᒧ ᑲᒪᒋᔭᖃᖅᑐᖅ ᓄᓇᓕᕆᓂᕐᒧ ᒐᕙᒪᓕᕆᓂᕐᒧ.  

ᐊᖓᔪᖅᑳᖅ ᑐᑭᓯᑎᑦᑎᒋᐊᕈᓐᓇᖅᑲ ᒪᓕᒐᓕᐅᕐᕕᒻᒥ ᒫᓐᓴᐅᔪᒥ ᖃᓄᐃᓕᖓᓂᖓ ᐊᐃᕙᔪᑕᐅᔪᑦ ᒐᕙᒪᑐᖃᒃᑯᓐᓂ 
ᓴᓗᒻᒪᓴᖅᑕᐅᓂᖓᓄ ᓄᓇᐃᑦ ᓱᕈᖅᓯᒪᔪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᑎᖓᓄ ᑭᓯᐊᓂᓕ ᐊᖓᔪᖅᑳᖅ ᑲᒪᒋᔭᖃᖅᑐᖅ ᑖᒃᓱᒧᖓ ᑭᐅᔭᕆᐊᓕᒃ ᐊᐱᖅᑯᑎᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᖅᑐᖅ ᐊᕙᑎᓕᕆᓂᕐᒧ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇ ᐱᓕᕆᐊᕆᓯᒪᓕᖅᑕᕗᑦ ᑲᓇᑕᐅᓪᓗ 
ᒐᕙᒪᒃᑯᖏᑦ. ᑕᐃᒃᑯᐊ ᓄᓇᖁᑎᒋᔭᐅᑉᐸᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑕᐃᒃᑯᐊ ᑲᒪᔭᕆᐊᖃᕋᔭᖅᑐᑦ. ᐃᓄᐃᑦ 
ᓄᓇᖁᑎᖓᓐᓃᑉᐸᑦ, ᐊᑐᕆᐊᖃᕋᔭᖅᑐᖅ ᐃᓄᐃᑦ ᐊᖏᖃᑎᒌᒍᑎᒋᓯᒪᔭᖓᑦ. 
 
ᒐᕙᒪᐅᓪᓗᑕ, ᕿᒥᕐᕈᕙᒃᑐᒍᑦ ᓴᓗᒻᒪᖅᓴᐃᓂᐅᔪᓂᑦ ᐱᓕᕆᔭᐅᒐᓗᐊᕐᒪᖔᑕ ᒫᓐᓇᐅᔪᖅ. ᒐᕙᒪᒃᑯᑦ 
ᓄᓇᖁᑎᖓᓐᓂᑉᐸᑦ, ᑲᓇᑕᐅᑉ ᒐᕙᒪᒃᑯᖏᑦ ᑲᒪᔭᕆᐊᖃᖅᑐᑦ. ᐅᕙᒍᓪᓕ ᐅᐊᑦᑎᔨᓪᓗᐊᑕᑐᐃᓐᓇᐅᔪᒍᑦ ᑕᒪᒃᑯᓂᖓ 
ᓴᓗᒻᒪᓴᖅᑕᐅᕙᒃᑐᓂᒃ. 
 
ᑕᐃᒪᓕᖃᐃ ᒪᓕᒐᓕᐅᖅᑎᐅᖃᑎᒐ ᓇᓗᓇᐃᕐᓯᒋᐊᕈᓐᓇᖅᕈᐸᑦ ᓇᓕᐊᓐᓂᒃ ᓄᓇᐅᔪᒥᒃ ᐅᖃᐅᓯᖃᕐᖔᖅ ᑕᐃᓐᓇᓗ 
ᓄᓇᐅᔪᖅ ᐱᖁᑎᒋᔭᐅᑉᐸᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑲᓇᑕᐅᓪᓗᓐᓂ ᒐᕙᒪᒃᑯᖏᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᒃ. 
 
ᐋᕆᐊᒃ: ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ ᒫᓐᓇᐅᔪᖅ ᖃᓄᐃᓕᖓᓕᕐᒪᖔᑕ ᑕᐃᓐᓇ ᐱᖑᐊᕐᔪᒃ 
ᓴᓗᒻᒪᓴᖅᑕᐅᓂᖓ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑭᑦᑐᒍ ᔪᓚᐃ 2004 ᑕᒪᓐᓇ ᐱᓕᕆᐊᖑᖃᑦᑕᕐᓯᒪᔪᖅ 
ᐋᖅᑭᑦᑕᐅᖁᓪᓗᒍ. ᑕᒪᓐᓇ ᐅᖃᐅᑕᐅᖃᑦᑕᕐᓯᒪᔪᖅ. ᒪᐃᖑᓕᖅᐸᑦ ᑕᖅᑭᐅᓛᖅᑐᒥ, ᐋᔩᖃᑎᒋᒃᑲᓐᓂᓛᕐᒥᔪᑦ 
ᐅᖃᐅᓯᖃᕐᓗᑎᒃ ᓄᓇᐅᑉ ᐱᒋᔭᐅᓂᖓᓐᓄᑦ. ᑕᐃᒃᓱᒪᓂᐅᓕᖅᐸᑦ ᖃᐅᔨᒪᑦᑎᐊᕐᓂᕐᓴᐅᓛᖅᑐᒃᓴᐅᕗᒍ ᐱᖑᐊᕐᔪᑉ 
ᒥᒃᓵᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓᓂ ᐃᓚᒋᐊᕈᑦ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᒪᒃᓴᐃᓐᓇᖅ ᑭᐅᓂᐊᖅᑕᒃᓴᕆᓪᓗᓂᖓ, ᐊᖓᔪᖅᑳᖑᔪᖅ 
ᐅᖃᕈᓐᓇᖅᐸ ᖃᓄᐃᑉᐸᓪᓕᐊᓕᕐᒪᖔᖅ ᓴᓗᒻᒪᓴᖅᑕᐅᓂᖓ ᑲᖏᖅᑐᒑᐱᒥᓂᐅᑉ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎᑦᑎᔨ. ᑕᒪᓐᓇ ᐱᓕᕆᐊᖑᕙᓪᓕᐊᔪᖅ ᕿᒥᕐᕈᔭᐅᓪᓗᓂ. 
ᖃᐅᔨᓴᖅᑕᐅᔪᖅ ᑎᑎᕋᐅᔭᖅᑎᐅᔪᓄᑦ. ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᒻᒥᐅᑕᐃᑦ  

ᐱᓕᕆᖃᑎᖃᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᒫᓐᓇᐅᔪᖅ ᐅᖃᖃᑎᒋᒃᐸᓪᓕᐊᔪᑦ ᖃᓄᐃᓕᐅᕐᓂᐊᕐᓂᕐᒥᓂᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᐊᑯᓕᕐᒧᑦ. ᒪᒃᓴᓚᖅ. 
 
ᐊᐱᖅᑯᑦ 384 - 2(2): ᓄᓇᓕᓐᓂ ᑐᐊᐸᓯᐊᕐᕖᑦ 
 
ᒪᑉᓴᓛᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᓄᓇᓕᓕᕆᔨᒃᑯᓐᓄᑦ 
ᒐᕙᒪᓕᕆᔨᒃᑯᓄᓪᓗ. 
 
ᖁᓚᕐᓇᖏᑦᑐᖅ ᑕᒪᓐᓇ ᑐᓴᕆᐅᔾᔮᖏᒻᒪᒍ, ᐱᔾᔪᑎᖃᖅᑐᖅ ᓄᓇᑦᑎᓐᓂ ᓯᐅᕋᖅᑕᕐᕕᐅᔪᖅ. ᓯᕗᓪᓕᖅ ᐊᐱᖅᑯᑎᒐ 
ᐊᖓᔪᖅᑳᒧᑦ, ᖃᑦᑎᐅᔪᑦ ᓄᓇᓕᐅᔪᑦ ᓯᐅᕋᖅᑕᕐᕕᑭᕐᓱᒃᐸᑦ ᐊᑲᕐᕆᙱᓚᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓕᕆᔨᒃᑯᓐᓄᑦ ᒐᕙᒪᓕᕆᔨᒃᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᙱᑦᑐᖓ. ᖃᐅᔨᒪᙱᑦᑐᖓ 
ᖃᑦᑎᐅᒻᒪᖔᑕ ᑕᒪᒃᑯᐊ ᓄᓇᓕᐅᔪᑦ ᐊᒥᒐᕐᓯᔪᑦ ᓄᓇᕗᒻᒥ. ᑕᒪᒃᑯᐊ ᑎᑎᕋᕐᓯᒪᔪᑦ ᐱᓯᒪᙱᓐᓇᒃᑭ ᓵᓐᓂ. ᑭᓯᐊᓂ 
ᓄᓇᓖ ᐃᓚᖏᑦ ᓯᐅᕋᖅᑕᕐᕕᐅᔪᓂᒃ ᐅᖓᓯᒃᓴᓗᐊᖅᑐᑦ. 
 
ᑕᒪᓐᓇ ᐱᓕᕆᐊᕆᔭᕗᑦ ᑮᓇᐅᔭᖃᖅᑎᓐᓇᓱᐊᖅᑐᒍ ᐊᖅᑯᑎᓕᐅᕐᓂᕐᒧᑦ ᓯᐅᕋᖅᑕᕐᕕᐅᔪᓄᑦ, ᑭᓯᐊᓂᓕ 
ᐊᒥᒐᕐᓯᓂᑦᑎᓐᓄᑦ, ᐊᖅᑯᑎᐅᔪᑦ ᐱᔭᕇᖅᑕᐅᓯᒪᙱᒻᒪᑕ ᐅᕝᕙᓗ ᐃᓂᒃᓴᖏᓐᓄᖅᑕᐅᓚᐅᕐᓯᒪᙱᒻᒪᑕ. 
 
ᐅᖃᐅᑎᔪᓐᓇᖏᒃᑭᒃᑭᑦ ᒫᓐᓇᐅᔪᖅ ᖃᑦᑎᐅᒻᒪᖔᑕ ᓄᓇᓕᐅᔪᑦ ᓯᐅᕋᖅᑕᕐᕕᑭᕐᓱᒃᑯᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓪᓕᖅᐹᖅ ᐃᓚᒋᐊᕈᑦ, ᒪᑉᓴᓛᖅ. 
 
ᒪᑉᓴᓛᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇ ᓄᑕᐅᙱᑦᑐᖅ ᑕᕝᕙᓂᓗ ᒪᓕᒐᓕᐅᕐᕕᒻᒥ 
ᓴᖅᑭᖅᑕᐅᔭᕆᐅᙱᑦᑐᖅ ᐅᕝᕙᓗ ᓇᐅᔮᓂ. 
 
ᓇᐅᔮ ᑮᓇᐅᔭᖅᑖᕌᔾᔪᓚᐅᖅᑐᑦ ᐊᑐᕆᐊᓕᐅᕐᓂᐊᕐᓗᑎᒃ ᓯᐅᕋᖅᑕᖅᕕᒻᒧᑦ ᑭᓯᐊᓂᓕ ᓇᓗᓇᖏᑎᐊᖅᑐᖅ 
ᐊᒃᑐᐃᓂᖃᕐᓂᐊᕐᓕᕐᒪᑦ ᓄᓇᓕᓐᓄᑦ. ᐆᑦᑑᑎᒋᓗᒍ, ᐊᐳᑎᖃᓗᐊᕐᓂᖓᓄᑦ ᒫᓐᓇᐅᔪᖅ, ᐊᑐᕆᐊᓕᕆᖃᑦᑕᖅᓯᒪᔪᒍᑦ 
ᐊᒻᒪᓗ ᐃᓪᓗᓕᐅᕋᓱᐊᖅᑐᑕ ᐊᒻᒪᓗ ᑮᓇᐅᔭᖃᖏᓗᐊᕐᓂᐊᖅᑐᑕ ᐊᒥᐊᒃᑯᓂᑦ ᐊᑐᕆᐊᓕᐅᕈᑎᒃᓴᒥ ᓯᐅᕋᖅᑕᕐᕕᒻᒧᑦ. 
 
ᐊᖓᔪᖅᑳᖅ ᐅᖃᐅᑎᒍᓐᓇᖅᐹᖓ ᑮᓇᐅᔭᖅᑕᖃᒻᒪᖔᖅ ᐊᑐᐃᓐᓇᐅᔪᓂᒃ ᐊᑐᕆᐊᓕᐅᕈᑎᒃᓴᓂᒃ ᓯᐅᕋᖅᑕᕐᕕᒻᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒧᖓᓕ ᓄᓇᓕᓐᓄᑦ ᑭᒡᒐᑐᖅᑕᖓᓄᑦ, 
ᖃᐅᔨᒪᑦᑎᐊᖅᑐᖓ ᓄᓇᓕᖓ ᐊᑲᐅᖏᓕᐅᕈᑎᖃᕐᓂᖅᐹᖑᒻᒪᑦ ᓯᐅᕋᖅᑕᖅᕕᒻᒧᑦ ᐊᑐᖅᑕᐅᓂᐊᖅᑐᒥᒃ ᓄᓇᓕᓐᓄᑦ. 
 
ᐱᓕᕆᐊᖃᖅᓯᒪᔪᒍᑦ ᐊᒥᓱᓄᑦ ᐊᕐᕌᒍᓄᑦ ᐋᖅᑭᒐᓱᐊᖅᑐᒍ ᑖᓐᓇ ᐊᑲᐅᖏᓕᐅᕈᑎᐅᔪᖅ ᐊᒻᒪᓗ ᑕᑯᓇᒃᓯᒪᓪᓗᑕ 
ᐊᑦᔨᒌᖏᑦᑐᓂᒃ ᖃᓄᖅᑑᕈᑎᓂᒃ. ᒫᓐᓇᐅᔪᖅ ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ ᓇᓂᓯᒐᓱᐊᖅᑐᒍᑦ ᑮᓇᐅᔭᓂᒃ. 
ᐅᖃᖃᑎᖃᕐᓂᐊᖅᐳᖓ ᐱᓕᕆᔨᖁᑎᑦᑎᓐᓂᒃ ᐊᒻᒪᓗ ᐅᖃᖃᑎᒋᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 385 - 2(2): ᐃᓱᒪᑕᒻᒪᕆᐅᑉ ᑲᒪᒋᔭᕆᔭᖏᑦ ᒫᓕᒐᕋᓛᒃᓴᓕᐊᖑᔪᓄᑦ ᐆᒪᔪᓕᕆᓂᖅ ᒪᓕᒐᕐᒧᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᕆᔪᒪᓪᓗᖓ ᐱᑦᔪᑎᖃᕐᓗᖓ ᑎᑎᕋᖅᑕᐅᒋᐊᖓᖅᑐᓂᒃ 
ᒪᓕᒐᕋᓛᓂᒃ ᐅᖃᐅᓯᕆᔭᐅᓚᐅᖅᑐᑦ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐆᒪᔪᓕᕆᓂᕐᒥᒃ. 
 
ᐃᓱᒫᓘᑎᒐᓕ ᐊᒥᓲᒻᒪᑕ ᓚᐃᓴᔅᓰᑦ, ᐱᔪᓐᓇᐅᑏᑦ, ᐊᖑᓇᓱᓐᓂᕐᒧᑦ ᐱᔪᓐᓇᐅᑎᑦ, ᓂᐅᕐᕈᑎᖃᕋᓱᐊᕐᓂᕐᒧᑦ 
ᓚᐃᓇᔅᓰᑦ, ᐊᒥᓲᒻᒪᑦ, ᑖᒃᑯᐊᓗ ᐅᖃᓕᒫᖅᑎᓪᓗᖓ ᑎᑎᕋᕆᐊᖓᖅᑕᐅᓯᒪᔪᓂ ᐃᓱᒫᓘᑎᖃᕋᒪ ᑕᒪᑐᒥᖓ 
ᐱᔪᓐᓇᕐᓂᖓ ᑐᓂᔭᐅᓯᒪᒻᒪᑦ ᐃᓱᒪᑕᒻᒪᕆᒻᒧᑦ. ᖃᓄᐃᒻᒪᑦ ᑖᓐᓇ ᐊᖓᔪᖅᑳᖅ ᑕᐃᒪᓐᓇ ᐋᖅᑭᒃᓯᓯᒪᕙ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᐆᒪᔪᓕᕆᓂᕐᒥᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᑕᑯᔭᓯ ᐆᒪᔪᓕᕆᓂᕐᒧᑦ ᐱᖁᔭᑦ 
ᑎᑎᕋᕆᐊᖓᖅᑕᐅᓯᒪᒻᒪᑕ. ᐱᕕᒃᓴᓕᒻᒪᕆᐊᓗᒃ ᐊᓯᔾᔨᕈᑎᒃᓴᓄᑦ ᒫᓐᓇᐅᔪᖅ. ᐅᖃᖅᑲᐅᒐᒪᐃᓛᒃ, 
ᑎᑎᕋᖅᑕᐅᒋᐊᖓᖅᓯᒪᒻᒪᑦ, ᐃᓱᒫᓘᑎᖃᕈᕕᓪᓕ ᐅᖃᖃᑎᒋᔭᕆᐊᖃᖅᐸᑎᑦ ᐆᒪᔪᕐᓂᐊᖅᑎᖁᑎᓯ. ᐱᓕᕆᕕᒃᑯᑦ 
ᐅᖃᖃᑎᖃᖃᑦᑕᓂᐊᖅᑐᑦ ᓄᓇᓕᓐᓂᑦ ᐊᒻᒪᓗ ᐱᖃᓯᐅᔾᔭᐅᓯᒪᔪᑦ ᑎᒥᐅᔪᑦ. 
 
ᒫᓐᓇᐅᔪᖅ ᒪᓕᒐᕈᓰᑦ ᑎᑎᕋᕆᐊᓐᖓᖅᑕᐅᒻᒪᕆᒃᓯᒪᖏᓚᑦ. ᐅᖃᖃᑎᖃᕐᓂᐊᖅᑐᒍᑦ ᓄᓇᓕᓐᓂᑦ ᐊᒻᒪᓗ 
ᐃᓱᒫᓘᑎᖃᕈᕕᑦ ᒪᑐᖓᑦᑎᐊᖅᑐᖅ ᐅᖃᓪᓚᒍᑎᐅᒍᓐᓇᖅᑐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᕆᔭᒃᑲᑦ ᑎᑎᕋᖅᑕᐅᓯᒪᑦᑎᐊᖁᓪᓗᒋᑦ. ᐃᓱᒫᓘᑎᑕᖃᕐᒪᑦ ᒪᑯᓂᖓ ᑭᒃᑯᑦ 
ᐱᔪᓐᓇᕐᓂᖃᑉᐸᑦ ᐊᖏᖅᑎᐅᖃᑦᑕᕐᓗᑎᒃ ᐃᓗᐊᓂ ᒐᕙᒪᒃᑯᑦ ᐱᒻᒪᕆᐊᓘᕗᖅ. ᑕᒪᐃᓐᓇ ᑕᕝᕙ ᑕᒪᒃᑯᓄᖓ 
ᓚᐃᓴᔅᓯᐅᔪᓄᑦ ᐃᓚᖓᑎᒍᑦ ᑭᓱᑐᐃᓐᓇᕐᓄᑦ. ᐊᖓᔪᖅᑳᑉ ᐱᓕᕆᓂᖓᑎᒍᑦ ᑲᒪᒋᓪᓗᐊᑕᕐᓂᐊᖅᑕᖓ ᑖᒃᑯᓇᓂ 
ᒪᓕᒐᕋᓛᒃᓴᐅᔪᓂᒃ ᖃᓄᐃᑦᑐᓂᒃ ᑕᑕᑎᕋᔅᓴᓂᒃ ᐊᑐᖅᑐᖃᕆᐊᖃᕐᒪᖔᖅ ᑕᒪᒃᑯᓄᖓ ᓚᐃᓴᓄᑦ. 
 
ᑖᓐᓇᑐᐊᑦᑎᐊᖅ ᐱᓕᕆᐊᖓ ᐊᖓᔪᖅᑳᑉ ᖃᓄᐃᑦᑐᓂᒃ ᑕᑕᑎᕆᐊᓕᓐᓂᒃ ᓚᐃᓴᐅᔪᖅ ᐃᓗᐊᓂᑦᑕᕆᐊᖃᒻᒪᖔᖅ, 
ᐅᖃᓕᒫᒐᐅᒍᓂ ᐅᕝᕙᓘᓐᓃᑦ ᐊᓯᐊᑎᒍᑦ. ᐃᓱᒫᓘᑎᖃᕋᒪ ᑕᒪᑐᒧᖓ. 

ᐃᓱᒪᓪᓗᖓ ᐃᓘᓇᑎᒃ ᑐᑭᓯᒋᐊᕈᑎᐅᔪᑦ ᐃᓱᒪᑕᒻᒪᕆᒻᒧᑦ ᐃᓗᐊᓂ ᒪᓕᒐᕌᓚᒃᓴᐃᑦ ᐊᓯᔾᔨᖅᑕᐅᔭᕆᐊᓖᑦ 
ᐊᖓᔪᖅᑳᒧᑦ, ᐱᑕᖃᕐᓂᐊᕐᒪᑦ ᐱᓕᕆᓂᕐᒥᒃ ᐊᖓᔪᖅᑳᒧᑦ ᐃᓱᒪᓕᐅᕈᑕᐅᔭᕆᐊᖃᕐᓗᓂ ᑭᖑᓪᓕᖅᐹᒥ. 
 
ᑕᐃᒪᓕ ᑖᓐᓇ ᒪᓕᒐᕋᓛᒃᓴᐃᑦ ᐊᑖᓃᒻᒥᔪᖅ ᐃᓚᖓᑕ 2 ᑐᓂᓯᓂᖅ ᐊᖑᓇᓱᒍᓐᓇᓂᕐᒧᑦ ᐱᔪᓐᓇᐅᑎᓂᒃ ᐊᓪᓚᐃᑦ 
ᐊᖏᖃᑎᒌᒃᓯᒪᔪᑦ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑎᒍᑦ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᐸ 
ᐅᕙᑦᑎᓐᓄᑦ ᓇᓪᓕᐊᒃ ᑲᑎᙵᔪᑦ ᓄᓇᖃᖅᑳᖅᑐᒥᓃᑦ ᐅᕝᕙᓘᓐᓃᑦ ᓄᓇᑖᕐᓂᕐᒧᑦ ᐱᔪᓐᓇᐅᑎᓕᓐᓂᒃ 
ᑐᓂᓯᒐᔭᕐᒪᖔᖅ ᐆᒪᔪᕈᓐᓇᐅᑎᓂᒃ ᑐᓂᓯᖃᑦᑕᕆᐊᖃᕐᓂᐊᕐᒪᖔᖅ ᓄᓇᕘᒥ ᐆᒪᔪᕋᓱᒍᓐᓇᐅᑎᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ):ᒫᓐᓇᐅᔪᖅ ᑎᑎᕋᖅᐸᓪᓕᐊᓕᑕᐃᓐᓇᕋᑦᑎᒍᑦ ᐱᔭᕇᖅᓯᒪᙱᒻᒪᑦ ᓱᓕ ᐊᒻᒪᓗ 
ᐅᖃᖅᑲᐅᒐᒪ, ᑕᒪᓐᓇ ᐱᔭᕇᖅᓯᒪᙱᒻᒪᑦ. ᑕᒪᓐᓇ ᐱᓕᕆᐊᕆᓇᓱᐊᕋᑦᑎᒍ ᒪᓕᒐᓕᐅᖅᑎᐅᖃᑕᐅᔫᑉ 
ᐅᖃᐅᓯᕆᔭᖓᑦ. 
 
ᒫᓐᓇᐅᔪᕐᓕ ᖃᐅᔨᒪᓐᖏᑦᑐᖓ ᑭᓇ ᐃᓕᓴᕆᔭᐅᓂᖃᕋᔭᕐᓂᐊᕐᓂᖓᓂᒃ ᓄᓇᖃᖅᑳᖅᓯᒪᔪᓂᒃ ᓇᓕᐊᑦ ᐅᕝᕙᓘᓐᓃᑦ 
ᓄᓇᑖᕈᑎᒧᑦ ᐱᔪᓐᓇᐅᑎᓂᒃ ᑐᓂᓯᔭᐅᒋᐊᖃᖃᑦᑕᕋᔭᕐᒪᖔᑕ - ᑕᒪᓐᓇ ᒪᓕᒃᑲᔭᖅᑐᖅ ᐊᖏᕈᑕᐅᓯᒪᔪᒥᓂᕐᓂᑦ 
ᐊᒻᒪ ᐅᖃᖃᑎᖃᕐᓂᐅᔪᓂᑦ ᓇᓗᓇᐃᖅᑕᐅᔪᓂᑦ. ᐱᓕᕆᕕᒋᔭᕗᑦ ᐅᖃᐅᓯᖃᓛᕐᒪᑕ ᐅᖃᖃᑎᖃᖅᐸᓪᓕᐊᑎᓪᓗᑕ. 
ᑖᒃᑯᐊ ᐅᖃᖃᑎᖃᕐᓂᕆᔭᕗᑦ ᑐᓐᖓᕕᒋᓗᒋᑦ, ᐊᓯᔾᔩᓂᐊᖅᑐᒍᑦ ᒫᓐᓇᐅᔪᖅ ᐋᖅᑭᒃᓯᒪᔪᒥᒃ, ᐊᒻᒪ 
ᑲᒪᒋᓂᐊᕆᓪᓗᑎᒍ ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ ᐊᑦᑐᖅᑕᐅᔪᓄᑦ. ᑕᒪᓐᓇ ᐱᓕᕆᐊᕆᓇᓱᐊᖅᐸᕗᑦ ᓱᓕ ᒫᓐᓇ.. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥ ᐃᓚᒋᐊᕈᑏᑦ, ᑰᓕ. 
 
ᑰᓕ: ᖃᐅᔨᒪᓪᓚᕆᙱᑦᑐᖓ ᓇᒧᓕᒫᖅ ᓂᐅᕐᕈᖃᑦᑕᕆᐊᖃᕋᓗᐊᕐᒪᖔᑦᑕ ᐅᖃᕈᓐᓇᕋᔭᕐᓗᑕ ᑭᒃᑯᑦ 
ᓄᓇᖃᖅᑳᖅᓯᒪᔪᑦ ᐃᓚᓕᐅᔾᔭᐅᒐᔭᕐᒪᖔᑦᑕ ᐅᕝᕙᓘᓐᓃᑦ ᑭᒃᑯᑦ ᓄᓇᑖᕈᑎᒧᑦ ᐊᖏᕈᑎᓕᐅᖅᓯᒪᔪᑦ 
ᐆᒪᔪᕈᓐᓇᐅᑎᑖᖃᑦᑕᕆᐊᖃᕋᔭᕐᒪᖔᑕ. 
 
ᐋᔩᖃᑎᒋᒋᐊᖃᓚᐅᖅᓯᒪᔭᕗᑦ ᒐᔭᒪᑐᖃᒃᑯᑦ ᐱᔪᓐᓇᐅᑎᑦᑎᓐᓂᒃ ᑕᒪᓐᓇᓗ ᓱᖅᑯᐃᓇᑦᑎᐊᖅᓯᒪᒌᖅᑐᓂ. 
ᐱᔪᓐᓇᐅᑎᑦᑎᓐᓂᒃ ᐊᒃᓱᕈᕈᑎᖃᖃᑦᑕᕆᐊᖃᓚᐅᖅᓯᒪᔪᒍᑦ. ᐅᑉᐱᕈᓱᙱᓐᓇᒪ ᐃᓄᐃᑦ ᑲᓇᑕᑉ ᐊᕕᑦᑐᖅᓯᒪᓂᖏᓐᓂᒃ 
ᐱᔪᓐᓇᐅᑎᖃᙱᒻᒪᑦ, ᐅᕝᕙᓘᓐᓃᑦ ᓄᓇᖃᖅᑳᖅᓯᒪᓂᖏᓐᓄᑦ ᐃᓕᓴᕆᔭᐅᔾᔪᑎᖃᙱᒻᒪᑕ ᑲᓇᑕᒥ ᐊᕕᒃᑐᖅᓯᒪᓂᖏᓐᓂᒃ 
ᐅᕝᕙᓘᓐᓃᑦ ᐆᒪᔪᕈᓐᓇᙱᒻᒪᑕ ᒫᓂᑑᕙᒥ ᐱᔪᒪᑐᐊᕐᓂᕈᑎᑦ ᑭᓯᐊᓂᓕ ᑕᒪᓐᓇ ᓇᓗᓇᐃᖅᓯᒪᔭᐅᑦᑎᐊᖅᐸᑦ. 
ᖃᐅᔨᒪᙱᑦᑐᖓ ᒫᓂᑑᕙᒥ ᐅᕝᕙᓘᓐᓃᑦ ᓴᔅᑳᑦᓱᐊᓐᒥᓗ ᐱᔪᓐᓇᐅᑎᖃᙱᒻᒪᖔᑦᑕ, ᑕᐃᒪᓕ ᓱᒻᒪᑦ ᒥᓂᔅᑕᔅᑕᐅᔪᖅ 
ᑭᖑᓪᓕᖓᓂᒃ ᐊᑐᐊᒐᖏᓐᓂᒃ, ᐃᓚᖓᑦ 19-ᖓᓐᓂᒃ ᐅᖃᖅᓯᒪᕙᑦ, ᐱᔪᓐᓇᐅᑎᑖᖅᑎᑦᑎᓪᓗᓂ ᐊᕕᑦᑐᖅᓯᒪᔪᓂᒃ 
ᐊᖓᔪᖅᑳᓂᒃ ᐃᓱᒪᒃᓱᕈᓐᓇᕐᓂᕋᐃᓪᓗᓂ ᓚᐃᓴᓐᓯᑖᖅᑎᑦᑎᒋᐊᖃᕐᓂᖅᐸᑦ ᑖᒃᑯᓄᖓ ᑲᑐᔾᔨᖃᑎᒌᖑᔪᓄᑦ. 
 
ᐊᖏᖅᐳᖓ ᐃᓄᑦᑕᖃᐅᕐᒪᑦ ᑲᐸᑭ ᑕᕐᕋᖓᓂᒃ ᐆᒪᔪᕈᓐᓇᐅᑎᖃᕆᐊᓖᑦ ᐱᖁᔭᖅᑎᒍᑦ ᐃᓕᓴᕆᔭᐅᓯᒪᓗᓂ 
ᑕᒫᓃᒃᑲᓗᐊᕈᑎᑦ.  
 
ᐃᓚᖓᑦ 19 ᐊᑐᐊᒐᕐᓂᒃ, ᐃᓚᒋᐊᕈᑎᖓᑦ 3, ᐃᓚᓕᐅᔾᔨᓯᒪᒻᒪᑦ ᓄᓇᖃᖅᑳᑐᒥᓂᕐᓂᑦ ᓄᓇᑦᓯᐊᕐᒥᐅᓂᒃ. ᑲᓇᑕᒥ 
ᐊᕕᑦᑐᖅᓯᒪᔪᓂᒃ ᐊᖑᓇᓱᒍᓐᓇᐅᑎᕆᔭᕗᑦ ᐊᑐᖃᑦᑕᕋᒃᓴᐅᕙᑦ ᑕᐅᕙᓂ, ᐊᒻᒪᓗ ᒫᓂᑑᕙᒥᐅᑕᐅᓐᓂᕋᓗᐊᕈᒪ 
ᓄᓇᖃᖅᑳᖅᓯᒪᓗᖓ ᐅᕝᕙᓘᓐᓃᑦ ᓴᔅᑳᑦᓱᐊᓐᒥ ᓄᓇᖃᖅᑳᖅᓯᒪᖃᑕᐅᒐᓗᐊᕈᒪ ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ 
ᓄᓇᖃᖅᑳᖅᓯᒪᔪᓂᒃ ᐃᓚᒋᔭᐅᖃᑕᐅᔪᑦ ᐱᔪᓐᓇᐅᑎᖃᕐᓗᖓ? 
 
ᓱᒻᒪᓪᓕ ᑭᓪᓕᖃᕈᓐᓃᖅᐱᑕ ᒪᑐᐃᖅᓯᔫᔮᑐᐃᓐᓇᖅᑐᒍᑦ ᐊᒃᓱᕈᕈᑎᒃᓴᓂᒃ ᐊᒻᒪᓗ ᐱᖁᔭᖅᑎᒍᑦ 
ᐱᔪᓐᓇᐅᑎᑖᖅᑎᑦᑎᔪᓐᓇᕐᓗᑕ ᓄᓇᕘᒥ ᐊᖑᓇᓱᒍᓐᓇᕈᑎᓂᒃ ᓇᒥᑐᐃᓐᓇᖅ ᑲᓇᑕᒥ 
ᐊᖑᓇᓱᒍᓐᓇᐅᑎᖃᖅᑎᓐᓇᑕ? 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 



ᐅᓪᓗᑐᐃᓐᓇᖅ, ᐄᐳᕈ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇ ᕿᒥᕐᕈᙳᓱᒃᑲᑦᑎᒍ ᐃᓚᒋᓗᒋᑦ 
ᓄᓇᑦᓯᐊᖅ ᐊᒻᒪ ᒫᓂᑑᕙ. ᓄᓇᑖᕈᑎᒧᑦ ᐊᖏᕈᑎᐅᔪᖅ ᒪᓕᑦᑐᒍ ᐃᓚᖓᑦ 40, ᐃᓕᑕᖅᓯᕗᒍᑦ ᐊᓯᑦᑎᓐᓂᑦ 
ᓄᓇᖃᖅᑳᖅᑐᒥᓂᕐᓂᑦ ᓄᓇᕘᒥ. ᑕᕝᕙᓂ ᓇᓗᓇᐃᖅᓯᒪᑦᑎᐊᖅᑐᖅ. 
 
ᑕᒪᓐᓇ ᖃᐅᔨᓇᓱᐊᕐᓂᐊᖅᑕᕗᑦ ᐃᓱᒫᓘᑎᒋᔭᐃᑦ. ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ ᐅᖃᐅᓯᖅᑎᑦ ᐊᒻᒪᓗ 
ᐱᓕᕆᐊᕆᓗᑎᒃᑯ ᑕᒪᒃᑯᐊ ᐊᐱᖅᑯᑕᐅᖅᑲᐅᔪᑦ ᒪᓕᒐᓕᐅᖅᑎᒧᑦ. ᖃᐅᔨᒪᔪᖓ ᐊᐱᖅᑯᑎᖃᑕᐅᖅᑐᐊᓘᙳᓱᒻᒪᑕ 
ᑭᐅᔭᐅᔪᓐᓇᕋᔭᙱᑦᑐᑦ ᐱᕙᓪᓕᐊᓂᖃᓕᑕᐃᓐᓇᑎᓪᓗᑕ ᑭᓯᐊᓂᓕ ᐊᓯᖏᑦ ᒪᓕᒐᓕᐅᖅᑎᐅᖃᑕᐅᔪᑦ 
ᐃᓱᒫᓘᑎᖃᕈᑎᑦ, ᓇᓗᓇᐃᖅᓯᖅᑲᐅᒐᒪᐃᓛᒃ, ᑐᓐᖓᓱᒃᑎᑕᐅᕗᑦ ᐅᖃᖃᑎᖃᖁᓪᓗᒋᑦ ᐆᒪᔪᕐᓂᐊᖅᑎᖁᑎᒥᓂᑦ 
ᐊᒻᒪᓗ ᖃᐅᔨᒋᐊᖅᑕᐅᓯᒪᓂᖏᓐᓂᑦ. 
 
ᑕᒪᓐᓇ ᐱᒋᐊᕈᑎᑦᑎᐊᕙᐅᒋᕙᕋ. ᑕᒪᒃᑯᐊ ᓇᓗᓇᐃᑦᑎᐊᕆᐊᖃᕋᔭᕐᒥᒐᑦᑎᒍ ᐊᓯᔾᔩᖃᑦᑕᕐᓗᑕ 
ᐱᒋᐊᕈᑎᑐᐃᓐᓇᐅᒻᒪᑦ. ᐱᒋᐊᕐᓂᐅᑐᐃᓐᓇᕐᒪᑦ ᐅᖃᐅᓯᕆᔭᑦᑎᓐᓂᒃ, ᐊᒻᒪᓗ ᑕᒪᒃᑯᐊ ᐅᖃᐅᓯᐅᔪᑦ 
ᐱᒋᐊᕈᑎᒋᔭᐅᑐᐃᓐᓇᕋᔭᕐᒪᑕ ᐊᓯᔾᔩᓂᖃᕋᔭᖅᑐᑎᑦ ᐃᓗᓕᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇ ᐅᖃᐅᓯᕆᔭᕋ ᐱᔾᔪᑎᐅᔪᖅ ᐋᔩᖃᑎᖃᖅᑎᓪᓗᑕ, ᐃᓛᒃᑰᖅᑐᒥᒃ 
ᐊᖏᖃᑎᒌᒍᑎᓕᐅᓚᐅᖅᓯᒪᒐᑦᑕ ᑲᓇᑕᒥᒃ ᐊᕕᑦᑐᖅᓯᒪᔪᑦ ᑭᓪᓕᒋᔭᐅᔪᑦ ᐱᔾᔪᑎᒋᓪᓗᒋᑦ. ᐅᖃᐅᓯᕆᔭᐅᕙᓪᓕᐊᔪᑦ 
ᐱᔭᕇᓚᐅᙱᒻᒪᕆᑦᑎᓪᓗᒋᓪᓘᓐᓃᑦ, ᓴᔅᑳᑦᓱᐊᓐᒥ ᐊᒻᒪᓗ ᓄᓇᑦᑎᐊᒃᑯᑦ ᐊᒻᒪᓗ ᐊᖑᓇᓱᒍᓐᓇᐅᑎᖏᑦ ᑭᕙᓪᓕᕐᒥ 
ᐋᖅᑭᒃᑕᐅᑎᓪᓗᒋᑦ, ᐱᔪᓐᓇᐅᑎᑦ ᑐᓂᐅᔭᕇᓚᐅᖅᓯᒪᔪᑦ, (ᑐᓵᔨᒃᑰᕈᓐᓃᖅᑐᖅ) ᑕᒪᓐᓇ ᐱᓕᕆᐊᖑᔭᕆᐊᓕᒃ 
ᐃᓛᒃᑯᑦ ᐊᖏᖃᑎᒌᒍᑎᑎᒍᑦ, ᑲᑐᔾᔨᓂᒃᑯᑦ, ᐊᕕᑦᑐᖅᓯᒪᔪᑎᒍᑦ, ᓄᓇᕗᑦ ᐊᖏᖃᑎᒋᒍᑎᖏᑦ, ᐊᒻᒪᓗᖃᐃ 
ᒐᕙᒪᑐᖃᒃᑯᑦ. 
 
(ᑐᓵᔨᒃᑯᑦ) ᐱᓇᓱᐊᒡᒐᕈᓐᓇᖅᑭᑦ ᐃᓛᒃᑯᑦ ᐊᖏᖃᑎᒌᒍᑎᒥᒃ ᑖᒃᓱᒧᖓ ᑎᑎᕋᖅᓯᒪᔪᒧᑦ ᑎᑭᑕᐅᑉᐸᑦ? ᐊᒻᒪᓗ 
ᐅᓇᑦᑕᐅᖅ ᑲᑐᔾᔨᓂᒃᑰ ᖃᓄᐃᓕᖓᓂᐅᔪᑦ ᐃᓱᒪᒋᔭᕆᐊᖃᑦᑕᕗᑦ ᓄᓇᑦᑎᐊᑉ ᒐᕙᒪᒃᑯᖏᓪᓗ ᐊᒻᒪᓗ 
ᐊᕕᑦᑐᖅᓯᒪᔪᑦ ᓄᓇᓕᕐᔪᐊᑦ, ᐊᖏᖃᑎᖃᖏᓐᓇᒪ ᑐᓂᒋᐊᖏᓐᓂᒃ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᓂᒃ 
ᐱᖃᑦᑕᖏᑎᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ 
ᑕᒪᑐᒧᖓᓕ ᓄᓇᕗᑦᑖᕈᑎᓄᑦ ᐊᖏᖃᑎᒍᑎᒧᑦ, ᑎᑎᕋᖅᓯᒪᔪᖅ 40, ᕿᒥᕐᕈᒃᑲᓐᓂᕐᓂᐊᖅᑕᕗᑦ ᓇᓗᓇᓐᖏᒻᒪᑦ 
ᐃᓕᑕᕆᒐᑦᑎᒍᑦ ᓄᓇᖃᖅᑳᕐᓂᕐᒧᑦ ᐱᔪᓐᓇᐅᑎᐅᔪᑦ ᐊᓯᖏᓐᓂᑦ ᐳᕌᕕᓐᓯᓂᑦ. ᑖᓐᓇ ᑎᑎᕋᖅᓯᒪᔪᖅ 
ᕿᒥᕐᕈᒍᓐᓇᖅᑕᕗᑦ ᑖᒃᑯᐊᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ. 
 
ᐱᓕᕆᖃᑎᒋᑦᑎᐊᕐᓂᐊᖅᑲᕗᑦ ᑕᒪᑐᒥᖓ. ᓇᓗᓇᓐᖏᑦᑐᖅ ᐃᓕᑕᖅᓯᓂᐊᕋᑦᑕ ᓄᓇᖃᖅᑳᖅᑐᑦ ᐱᔪᓐᓇᐅᑎᖏᓐᓂᑦ 
ᐊᓯᑦᑎᓐᓂ ᐳᕌᕕᓐᓯᓂ. ᕿᒥᕐᕈᓂᐊᖅᑯᒍᑦ ᑖᔅᓱᒥᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑎᒪᔾᔪᑎᒃᓴᖅ 4. ᒪᓕᒐᓕᐅᖅᑎ ᑕᓯᐅᔭᒧᑦ, ᑲᑦᑐᒃ. 
 
ᐊᐱᖅᑯᑦ 386 - 2(2): ᓇᓄᐃᑦ ᐊᒥᓲᓂᖏᑦ ᑕᓯᐅᔭᒥ 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᐊᕙᑎᓕᕆᔨᒃᑯᑦ. 
 
ᑐᓵᖃᑦᑕᖅᓯᒪᒐᑦᑕ ᐱᕙᓪᓕᐊᔪᑎᒍᑦ ᐃᓱᒫᓘᑎᐅᔪᒥᒃ ᑕᒪᒃᑯᓄᖓ ᓇᓄᐃᑦ ᐊᒥᓲᓂᖏᓐᓄᑦ ᑕᓯᐅᔭᒥ. ᑖᓐᓇ 
ᐃᓱᒫᓘᑎᐅᕙ ᐃᓘᓇᖓᓂᒃ ᑕᓯᐅᔭᒥᒃ? ᑖᓐᓇ ᐊᐱᖅᑯᑎᒐ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐊᕙᑎᓕᕆᔨᒃᑯᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᓴᕐᓂᖅ ᑐᓴᖅᓯᒪᔭᓯ ᐊᒃᑐᐃᓂᖃᑦᑐᖅ 
ᐱᖓᓐᓇᖅᐸᓯᐊᓂᒃ ᑕᓯᐅᔭᐅᑉ. ᑲᓇᑕᒥ ᐆᒪᔪᓕᕆᔨᒃᑯᑦ ᖃᐅᔨᓴᕐᓂᖃᕋᑖᓚᐅᕐᒪᑕ ᐱᖓᓐᓇᖅᐸᓯᐊᓂ ᑕᓯᐅᔭᐅᑉ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓱᒪᒐᔭᓚᐅᖅᑐᖓᓕ ᑲᓇᓐᓇᖅᐸᓯᐊᓂ ᑕᓯᐅᔭᐅᑉ 
ᐃᓚᒋᔭᐅᒋᐊᖓᓂᒃ ᑭᓯᐊᓂᓕ ᓇᓗᓇᐃᕐᒪᒍ, ᖃᐅᔨᓴᖅᑐᖃᕐᓂᐊᖅᐸ ᑲᓇᓐᓇᖅᐸᓯᐊᓂ ᑕᓯᐅᔭᐅᑉ? ᐊᖑᓇᓱᒃᑏᑦ 
ᐃᓚᐅᑎᑕᐅᓂᐊᖅᐸᑦ ᖃᐅᔨᓴᖅᑐᖃᓕᖅᐸᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐋᕆᐊᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑎᒌᓐᓂᐊᖅᑐᑦ ᖃᐅᔨᓴᖅᑐᖃᕐᓂᐊᖅᐸᑦ. ᐊᒻᒪᓗ, ᐱᖃᓯᐅᔾᔨᓂᐊᖅᑐᑕ 
ᐊᖑᓇᓱᒃᑎᓂᒃ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓂᒃ ᐊᒃᑐᖅᑕᐅᓯᒪᔪᑦ ᓄᓇᕗᒻᒥ. ᐱᖃᓯᐅᔾᔨᓂᐊᖅᑐᒍᑦ 
ᑎᒍᒥᐊᖅᑎᐅᖃᑕᐅᔪᓂᒃ, ᖃᐅᔨᓴᖅᑐᖃᕐᓂᐊᖅᐸ ᑕᓯᐅᔭᒥ, ᓇᓄᐃᓐᓇᐅᖏᑦᑐᖅ, ᐊᓯᖏᓐᓄᑦᑕᐅᖅ ᓂᕐᔪᑎᓄᑦ 
ᒐᕙᒪᒃᑯᓐᓂᑦ ᑲᒪᒋᔭᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐸᖓ ᐃᓚᒋᐊᕈᑎᕕᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖑᓇᓱᒃᑏᑦ ᐅᖃᐅᓯᖃᐃᓐᓇᐅᔭᕐᒪᑕ ᐆᒪᔪᓂᒃ 
ᐊᖑᓇᓱᒃᑎᐅᖃᑎᒥᓄᑦ. ᑕᒪᑐᒧᖓ ᐅᖃᖃᑎᒌᓐᓂᕐᒧᑦ ᑕᓯᐅᔭᒥ, ᐃᓱᒫᓘᑎᑕᖃᓗᐊᖅᑑᔮᖏᒻᒪᑦ ᐊᒃᑐᐃᙵᓄᑦ 
ᐊᕙᑎᒥᒃ ᓇᓄᕐᓄᑦ ᓄᓇᑦᑎᓐᓂ. ᖃᐅᔨᓴᖅᑐᖃᕐᓂᐊᖅᐸᑦ, ᑖᔅᓱᒥᖓ ᑲᒪᒋᔭᖃᕆᐊᖃᑦᑑᔮᖅᑐᖅ ᐊᖓᔪᖅᑳᖅ 
ᐅᖃᖃᑎᖃᕐᓗᓂ ᐊᖑᓇᓱᒃᑎᓂᒃ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓂᒃ ᓴᓂᑭᓗᐊᕐᒥ ᐱᖃᓯᐅᔾᔭᐅᒐᓗᐊᕐᒪᖔᑕ 
ᖃᐅᔨᓴᕐᓂᕐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓚᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒋᔭᐃᑦ ᑐᑭᓯᔭᕋ. ᐱᖃᓯᐅᑎᑦᑎᐊᕐᓂᐊᖅᐸᕗᑦ 
ᖃᓄᓕᒫᖅ ᐊᖑᓇᓱᒃᑏᑦ ᐱᓕᕆᐊᖑᔪᓂᑦ ᑕᐃᒪᐃᑦᑐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᕆᓯᒪᔭᕋ ᐊᐱᖅᑯᑎ ᐅᑭᐅᖑᓚᐅᖅᑐᖅ 
ᖃᐅᔨᓴᕐᓂᐅᓂᐊᖅᑐᒧᑦ ᓇᓄᐃᑦ ᒥᒃᓵᓄᑦ. ᖃᐅᔨᓴᖅᑐᖃᕈᓐᓇᖅᑲᑦ ᓯᕗᓂᐊᒍᑦ 2008 ᐱᑦᔪᑎᒋᓪᓗᒍ  

ᐊᒃᑐᐃᓐᖃᑐᐃᓐᓇᕆᐊᖃᒻᒪᑦ ᑰᑕᖏᓐᓂᒃ ᐱᓂᐊᖅᑕᑎᓐᓂᒃ. ᑐᓴᕈᒪᓪᓗᖓ ᖃᓄᐃᓕᖓᓂᖃᒻᒪᖔᖅ ᑖᓐᓇ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓚᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ ᖃᐅᔨᒪᓪᓚᕆᖏᑦᑐᒍᑦ 
ᐱᓕᕆᐊᖑᒍᓐᓇᕐᒪᖔᖅ ᓯᕗᓂᐊᒍᑦ 2008, ᐅᕝᕙᓘᓐᓃᑦ ᓇᒻᒪᓈᕐᓂᐊᕐᒪᖔᑦᑎᒍ ᑐᕌᖅᑕᐅᓇᓱᐊᖅᑐᖅ ᐅᓪᓗᖓ 
ᐱᑦᔪᑎᒋᓪᓗᒍ ᐊᑐᐃᓐᓇᖃᕋᑦᑕ $500,000-ᑐᐃᓐᓇᕐᓂᑦ ᐊᕐᕌᒍᒥ ᑕᒪᐃᓐᓂᒃ ᐊᒥᓲᓂᖏᓐᓂᑦ ᖃᐅᔨᓴᕐᓂᑎᓐᓄᑦ. 
ᓇᓄᕐᓂᑦ ᖃᐅᔨᓴᕈᓐᓇᕋᔭᖅᑐᒍᑦ ᕼᐊᑦᓴᓐ ᐸᐃ ᑲᓇᕐᓇᖓᓂ 2008 ᓯᕗᓂᐊᓂ ᑭᓯᐊᓂ ᓇᓯᓂᒃᑲᓐᓂᕈᑦᑕ 
ᑮᓇᐅᔭᒃᑲᓐᓂᕐᓂᑦ. ᑐᕌᖅᑕᖃᕋᓱᐊᖅᑐᒍᑦ ᑖᔅᓱᒥᖓ ᐅᓪᓗᖓᓂ ᑕᐃᒃᑯᐊᓗ ᐃᓄᐃᑦ ᐱᓕᕆᐊᖃᕐᓂᐊᖅᑐᑦ 
ᑖᔅᓱᒥᖓ ᐊᒻᒪᓗ ᑮᓇᐅᔭᖏᑎᒍᑦ. ᒫᓐᓇᐅᔪᖅ ᐊᓯᔾᔩᓯᒪᖏᑦᑐᒍᑦ ᐅᓪᓗᖓᓂᒃ. ᓱᓕ ᑐᕌᕋᓱᐊᖅᑐᒍᑦ 2008-ᒥᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 387 - 2(2): ᓄᑖᑦ ᑲᑎᒪᔨᙳᖅᑐᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒥᒃ. ᐅᖃᕈᑎᐅᖃᑦᑕᖅᑐᑦ ᑕᒪᑐᒧᖓ ᐊᑭᑦᑐᕆᐊᕈᑕᐅᑐᐃᓐᓇᕆᐊᖃᑦᑐᒥᒃ ᑕᒫᓂ ᐊᕐᕌᒍᒥ ᖃᐅᔨᓴᓚᐅᕐᕋᒪ 
ᐊᒻᒪᓗ ᖃᐅᔨᓚᐅᖅᑐᖓ ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑕ ᑲᑎᒪᔨᖏᑦ ᐃᓱᓕᒃᕕᖃᑦᑐᑦ 
ᓯᕙᑖᖅᕕᒻᒥ, ᐃᐳᕈ 30, ᖃᐅᑉᐸᑦ. 
 
ᐃᓱᒪᓪᓗᖓ ᐊᖓᔪᖅᑳᖅ ᑐᓴᖅᑎᑦᑎᒋᐊᕈᓐᓇᕐᒪᖔᖅ ᑖᒃᑯᐊ ᓄᑖᓂᒃ ᑲᑎᒪᔨᑖᕐᓂᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ. 
 
ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇᐃᓯᒪᔪᒍᑦ, ᐊᒻᒪᓗ, ᐅᕙᖓ ᐊᖓᔪᖅᑳᖑᓪᓗᖓ 
ᐱᓕᕆᓯᒪᔪᖓ ᐅᓪᓘᓚᐅᖅᑐᓂ ᐅᖃᐅᓯᕆᓯᒪᓪᓗᒍ ᓄᑖᒍᕆᐊᖅᑕᐅᓂᖏᑦ ᒫᓐᓇᐅᔪᖅ ᑲᑎᒪᔨᖏᔭᐅᔪᑦ ᑖᒃᑯᓄᖓ 
ᑲᑎᒪᔨᖏᓐᓄᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐅᑭᐊᒃᓵᒧᑦ, ᓯᑎᐱᕆ ᐅᑭᐊᒃᓵᒥ. 
 
ᐊᒻᒪᑦᑕᐅᖅ, ᐅᓪᓘᓂᐊᖅᑐᓂ, ᒪᓕᒐᓕᐅᖅᑏᑦ ᑕᑯᓛᖅᑐᑦ ᓴᖅᑭᑕᐅᓯᒪᔪᓂᒃ ᐱᕙᓪᓕᐊᔪᓂ ᐊᒻᒪᑕᐅᖅ ᑎᑎᖅᑲᓂᒃ 
ᒪᓕᒐᓕᐅᖅᑎᓄᑦ, ᑐᒃᓯᕋᖅᑐᑦ ᐊᑎᕐᓂᒃ ᑐᓂᔭᐅᓂᐊᖅᑐᓂᒃ ᓂᕈᐊᕋᔅᓴᓕᐅᕐᓗᑎᒃ ᓄᑖᓄᑦ ᐃᓄᓐᓄᑦ 
ᐱᕕᒃᓴᐅᒍᓐᓇᖅᑐᓄᑦ ᐃᓕᔭᐅᓗᑎᒃ ᑲᑎᒪᔨᖏᓐᓄᑦ. 
 
ᐊᒻᒪᑕᐅᖅ ᐊᑕᐅᓯᐅᖏᑦᑐᒥᒃ ᐃᓂᑕᖃᑦᑐᖅ ᐃᓄᖃᖏᑦᑐᒥᒃ ᐃᓱᒪᒋᔭᐅᓇᓱᐊᖅᑐᓂ ᑲᑎᒪᔩᑦ 
ᒥᑭᓪᓕᑎᑕᐅᒋᐊᖏᓐᓂᒃ. ᒪᓕᑐᐃᓐᓇᖅᑐᖅ ᐊᑎᕐᓂᒃ ᑐᓂᔭᐅᓂᐊᖅᑐᓂᒃ. ᑕᒪᕐᒥᒃ ᑲᑎᒪᔨᐅᔪᑦ ᐅᓪᓗᒥ 
ᑲᔪᓯᒍᒪᓯᒪᔪᑦ. ᑕᐃᒪᓐᓇᐃᓕᖓᕗᖅ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑐᒍ ᐊᖓᔪᖅᑳᖅ ᑭᐅᔾᔪᑎᖓᓄᑦ. ᐊᖓᔪᖅᑳᖅ 
ᐅᖃᐅᑎᒍᓐᓇᖅᑳᑎᒍ ᖃᑦᑎᑦ ᐅᓪᓗᒥᐅᔪᖅ ᑲᑎᒪᔨᖏᑦ ᒐᕙᒪᓕᕆᔨᐅᓯᒪᒻᒪᖔᑕ ᐅᕝᕙᓘᓐᓃᑦ 
ᐊᖓᔪᖅᑳᐅᑎᓃᓯᒪᒻᒪᖔᑕ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐄᑐᐊ ᐲᑰ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔭᐃᑦ ᐱᓪᓗᐊᑕᒻᒪᕆᐊᓗᒃ ᒪᓕᑐᐃᓐᓇᕐᒪᑦ 
ᓇᓗᓇᐃᖅᑕᓐᓂᒃ ᒐᕙᒪᓕᕆᔨᐅᓪᓗᓂ. ᓲᕐᓗ, ᒥᔅᑕ. ᑎᐊᓂᔅ ᓚᐃᐅᓪ ᑲᑎᒪᔨᐅᖃᑕᐅᔪᖅ, ᒪᐃᔭᐅᓚᐅᖅᓯᒪᔪᖅ 
ᑕᓗᕐᔪᐊᕐᓂ. ᐃᓱᒪᒋᒐᔭᖅᑕᕋᓕ ᒐᕙᒪᓕᕆᔨᐅᒋᐊᖓᓂᒃ. ᒪᐃᔭ ᐃᓕᓴᐱ ᓯᐅᑎᐊᐱᒃ ᑲᑎᒪᔨᐅᖃᑕᐅᔪᖅ, ᒫᓐᓇᓕ 
ᒪᐃᔭᕆᔭᐅᔪᖅ ᐃᖃᓗᓐᓄᑦ, ᒐᕙᒪᓕᕆᓂᐅᑎᒃᑲᔭᕐᒥᔭᕋᑦᑕᐅᖅ. ᒋᓕᐊᓐ ᒪᒃᓚᐃᓐ ᑲᑎᒪᔨᐅᖃᑕᐅᒻᒥᔪᖅ, 
ᒪᓕᒐᓕᐅᖅᑎᐅᓯᒪᔪᖅ, ᒐᕙᒪᓕᕆᓂᐅᑎᒃᑲᔭᕐᒥᔭᕋᑦᑕᐅᖅ.  
 
ᒪᓕᑐᐃᓐᓇᖅᑐᖅ ᐱᔪᒪᔭᐅᔪᒥᖅᑲᐃ ᒐᕙᒪᓕᕆᔨᐅᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔾᔪᑎᒋᕋᑖᖅᑕᖓᓄᑦ. ᐅᖃᐅᔾᔨᕋᑖᙱᒻᒪᑦ 
ᐅᕙᓐᓂ ᖃᑦᑎᐅᒻᒪᖔᑕ ᒐᕙᒪᒃᑯᓐᓄᑦ ᓄᓇᕗᒻᒥ ᐃᖅᑲᓇᐃᔭᖅᑎᒥᓂᐅᒻᒪᖔᑕ. 
 
ᒥᓂᔅᑕᐅᔪᖅ ᐅᕙᑦᑎᓐᓂ ᐅᖃᐅᔾᔨᔪᓐᓇᖅᑳ ᓱᒻᒪᑦ ᑭᖑᕙᓚᐅᕐᒪᖔᑕ ᑎᓕᔭᐅᔾᔪᑎᐅᔪᓂᑦ ᐅᕝᕙᓘᓐᓃᑦ 
ᑎᓕᔭᐅᔾᔪᑎᐅᒃᑲᓂᖅᑐᓂᑦ ᑲᑎᒪᔨᐅᔪᓄᑦ ᖁᓪᓕᖅ ᑯᐊᐳᕇᓴᒃᑯᓐᓄᑦ, ᑕᒪᔅᓱᒪ ᒥᔅᓵᓄᑦ ᑐᓴᐃᓐᓇᖅᑯᒍᑦ 
ᐱᑕᖃᑐᐃᓐᓇᕆᐊᖃᕐᓂᖏᓐᓂᑦ ᐊᑭᑦᑐᕆᐊᕈᑎᐅᓂᑦ ᐊᕐᕌᒎᓂᐊᖅᑐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐋᒡᒐ, ᑐᑐ ᓱᓕᔪᖅ, ᐅᓪᓗᑐᐃᓐᓇᐅᒻᒪᑦ ᐊᒻᒪᓗᑦᑕᐅᖅ 
ᐅᓪᓗᑦᑎᐊᕙᐅᕗᖅ ᑎᑦᑎᓇᖅᑐᓕᕆᓂᕐᒥᑦ. ᐋᒡᒐ, ᒥᓂᔅᑕᐅᔪᖅ ᖃᐅᔨᒪᓚᐅᙱᑦᑐᖅ. 
 
ᐋᒡᒐ, ᑭᖑᕙᓚᐅᙱᓚᒍᑦ. ᑲᑎᒪᔨᐅᔪᑦ ᐊᑐᕆᐊᖃᓚᐅᖅᑯᑦ ᐊᑐᖅᑕᐅᔭᕆᐊᖃᕐᑐᒥᑦ ᒫᓐᓇᕈᓘᓚᐅᖅᑐᖅ 
ᐊᑭᑦᑐᕆᐊᖁᔨᓂᐅᕋᑖᔪᔪᓂᑦ ᐆᒻᒪᖅᑯᑎᓂᑦ ᐅᓂᒃᑲᐅᑕᐅᓚᐅᖅᑐᖅ ᒪᓕᒐᓕᐅᕐᕕᑎᓐᓄᑦ ᑲᑎᒪᓂᕆᓚᐅᖅᑕᑎᓐᓂ 
ᐱᓇᓱᐊᕈᓯᐅᕋᑖᓚᐅᖅᑐᓂᑦ ᓄᖅᑲᓚᐅᖅᑐᒥ. 
 
ᐃᓱᒪᒋᓚᐅᖅᑲᕗᑦ ᑕᐃᔅᓱᒪᓂ ᐱᐅᓂᖅᐹᖑᓱᒋᓪᓗᒍ ᑲᑎᒪᔨᐅᔪᑦ ᐋᖅᑭᔅᓯᒪᓕᕐᓗᑎᑦ. ᐱᔪᓐᓇᐅᑎᑕᖃᖅᑯ 
ᑲᑎᒪᔨᓄᑦ ᖃᐅᔨᓵᖃᕐᓗᑎᑦ ᐅᓪᓗᒥᐅᔪᖅ ᑮᓇᐅᔭᖏᑦ ᖃᓄᐃᓕᖓᓕᕐᓂᖏᓐᓂ ᐊᒻᒪᓗ ᐊᓯᖏᓪᓗ. 
ᐱᔪᓐᓇᐅᑎᖃᕐᑎᔪᒪᕙᒃᑲ ᓄᓇᕗᒻᒥᑦ, ᑲᑎᒪᔨᖃᕐᑎᑦᑎᓂᕐᒧᑦ ᐊᒻᒪᓗ ᐊᓯᖏᓐᓂ, ᐱᔪᓐᓇᐅᑎᐅᔪᓂᑦ 
ᑕᑯᔪᓐᓇᖁᓪᓗᒋᑦ ᓴᖅᑭᐸᓪᓕᐊᑎᑦᑎᓗᑎᑦ. ᑕᐃᒪᓕ, ᑲᑎᒪᔨᐅᔪᑦ ᑕᐃᒪᐃᒍᓐᓇᓂᐊᖅᑯᑦ ᐱᓇᓱᐊᕈᓯᐅᓂᐊᖅᑐᓂᑦ. 
ᑕᑯᔪᓐᓇᓂᐊᖅᑯᑦ ᖃᑦᑎᐅᓂᖏᓐᓂ ᑲᑎᒪᔨᐅᔪᑦ ᖃᑦᑏᓐᓇᕈᕆᐊᖃᕐᒪᖔᑕ ᖃᐅᔨᓵᖃᕐᓗᑎᑦ ᐃᖃᓗᓐᓄᑦ 
ᓈᒻᒪᑦᑐᓂᑦ. 
 
ᐅᓪᓗᒥᐅᔪᕐᓕ ᑲᑎᒪᔨᐅᔪᑦ ᐱᖃᓯᐅᑎᕗᑦ ᐃᓕᓴᐱ ᓯᐅᑎᐊᐱᒃ, ᒪᐃᔭᐅᔪᖅ ᐅᖃᐅᓯᕆᖅᑲᐅᔭᕗᑦ, ᔨᒥ ᕿᓚᕝᕙᖅ, 
ᒪᐃᔭᐅᓚᐅᖅᓯᒪᔪᖅ, ᓴᐃᒪᓐ ᒥᖅᑯᓵᖅ, ᓇᒻᒥᓂᖃᕐᑐᖅ ᐊᒻᒪᓗ ᒪᐃᔭᐅᓚᐅᖅᓯᒪᒻᒥᔪᖅ, ᑎᐊᓇᔅ ᓚᐃᔪᓪ 
ᓇᒻᒥᓂᖃᕐᑐᖅᑕᐅᖅ ᐊᒻᒪᓗ ᒪᐃᔭᐅᓚᐅᖅᓯᒪᒻᒥᔪᖅ. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑐᐊᖑᔮᖅᑐᖅ ᑎᑎᕋᖅᓯᒪᔪᓂᑦ 
ᑕᑯᔅᓴᐅᔪᖅ ᑲᑎᒪᔨᐅᖃᑕᐅᔪᖅ ᕌᔅ ᒧᕌᓴᒃ, ᒪᓕᒐᓕᐅᖅᑎᓄᑦ ᖃᐅᔨᒪᔭᐃᓐᓇᐅᔪᖅ ᑐᖏᓕᐅᓚᐅᖅᓯᒪᔪᖅ ᒥᓂᔅᑕᒧᑦ  

ᓴᓇᔪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᖃᐅᔨᒪᔮᖃᕐᑐᖅ ᐃᒪᓐᓇᓂ ᐅᖅᓱᐋᓗᓕᕆᔨᒃᑯᓄᑦ. 
ᖁᕕᐊᒋᒻᒪᕆᑉᐸᕗᑦ ᒧᕌᓴᒃ ᖃᐅᔨᒪᒻᒪᕆᓐᓂᖓᓄᑦ ᑲᑎᒪᔨᐅᖃᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕᐅᔪᖅ ᐅᖃᕋᑖᖅᑯ ᒪᓕᒐᓕᐅᕐᑏᑦ 
ᒪᓕᒐᓕᐅᕐᕕᑎᓐᓂ ᖃᐅᔨᑎᑕᐅᓂᐊᕐᖓᑕ ᐱᔪᓐᓇᕐᑎᑕᐅᓗᑎᑦ ᐱᖁᓕᖁᔭᐅᔪᓂᑦ. 
 
ᖃᐅᔨᒍᒪᕗᖓᓕ ᒥᓂᔅᑕᐅᔪᖅ ᐱᔪᒪᓂᖃᕐᓂᐊᕐᒪᖔᑕᖅ ᐱᔪᓐᓇᑎᑦᑎᓗᑎ ᑲᑎᒪᔨᕋᓛᖑᐃᓐᓇᕐᑐᓂᑦ 
ᖃᐅᔨᓴᖅᑎᑦᑎᔪᓐᓇᕐᓗᓂ ᓂᕈᐊᖅᑕᐅᔪᒪᔪᓂᑦ ᑎᓕᔭᐅᒃᑲᓂᕐᓂᕐᒧᑦ ᑲᑎᒪᔨᐅᓂᕐᒧᑦ ᐊᒻᒪᓗ ᓄᑖᖑᔪᓄᑦ 
ᑎᓕᔭᐅᓂᕐᒧᑦ, ᐊᒻᒪᓗᑦᑕᐅᖅ ᖃᐅᔨᓵᖃᕐᓗᑎᑦ ᐃᖅᑲᓇᐃᔭᖅᑎᐅᔪᓂᑦ ᐱᖁᓕᖁᔭᐅᔪᓂᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᓗᑦᑕᐅᖅ, ᑎᓕᔭᐅᓂᐅᔪᖅ ᑕᕝᕘᓇ ᒐᕙᒪᒃᑯᓐᓄᑦ, 
ᑲᑐᔾᔨᔨᐅᔪᓂᑦ ᐊᒻᒪᓗᑦᑕᐅᖅ ᑲᑎᒪᔨᐅᔪᓂᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ ᒪᑐᐃᖓᑦᑎᐊᕐᓂᖏᓐᓂ. 
 
ᐄᓛᒃ, ᑖᒃᑯᐊ ᐃᓄᓐᓄᑦ ᓵᑕᐅᔪᓐᓇᕐᓂᐅᔪᖅ ᑕᕝᕙᖔᖅᑯ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᐱᔪᒪᓂᖃᖅᑯᖓ 
ᒪᓕᒐᓕᐅᖅᑎᓄᑦ ᒫᓐᓇᐅᔪᖅ, ᑭᐅᓗᒋᑦ ᐊᐱᖅᑯᑎᒋᔭᖏᑦ, ᑎᑎᖅᑲᓕᐅᕐᓂᐊᖅᑯᒍᑦ ᒪᓕᒐᓕᐅᖅᑎᐅᔪᓄᑦ 
ᐊᒻᒪᓗᑦᑕᐅᖅ ᒪᐃᔭᐅᔪᓄᑦ. ᐊᐱᕆᔭᐅᓂᐊᖅᑯᑦ ᐊᑎᕐᓂᑦ ᑐᓂᓯᖁᔭᐅᓗᑎᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 
ᑲᑎᒪᔨᖏᓐᓄᑦ. 
 
ᑕᐃᑲᓂ ᐊᑎᕐᓂᑦ ᐱᑎᑕᐅᓂᐊᖅᐳᒍᑦ. ᑲᑎᒪᔨᐅᑦᑕᐅᑎᒋᔪᑦ ᐊᒻᒪᓗ ᖃᑦᑎᐅᒋᐊᖃᕐᓂᖏᓐᓂ ᑲᑎᒪᔨᐅᔪᑦ, 
ᖁᕕᐊᒻᒪᕆᓐᓂᐊᖅᑯᖓ ᑭᐅᔪᓐᓇᕐᓗᖏᑦ ᒪᓕᒐᓕᐅᖅᑎᐅᔪᑦ ᐊᒻᒪᓗᑦᑕᐅᖅ ᑖᒃᑯᐊ ᐱᔪᓐᓇᐅᑎᐅᔪᑦ ᐊᑐᕐᓗᒋᑦ. 
 
ᑕᐃᒪ, ᑖᒃᑯᐊ ᑲᑎᒪᔨᔅᓴᐅᔪᑦ, ᑲᑎᒪᔨᐅᔪᑦ ᑎᓕᔭᐅᒐᐃᒻᒪᑕ, ᑎᓕᔭᐅᕗᑦ ᖃᐅᔨᒪᓂᖏᓐᓄᑦ. ᐱᔾᔪᑎᖏᓐᓂ, 
ᐊᐅᓚᑦᑎᓂᕐᒧᑦ ᐊᒻᒪᓗ ᑮᓇᐅᔭᓂᑦ ᐱᔪᓐᓇᐅᑎᐅᔪᑦ ᑕᕝᕙᓂ ᐊᑐᖅᓯᒪᔭᖏᓐᓂ, ᓯᕗᒧᑦ ᓴᖅᑭᑎᑦᑎᓂᕐᒥᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓂᑦ ᐱᕕᖃᕈᓐᓃᖅᑯ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᐅᔪᓄᑦ. ᑲᑎᒪᔾᔪᑎᔅᓴᖅ 
7. ᑎᑎᕋᖅᓯᒪᔪᓂᑦ ᐊᐱᖅᑯᑎᐅᔪᑦ. ᐋᕆᐊᖅ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇᐅᔪᖅ, ᐊᖏᖅᑕᐅᔪᒪᕗᖓ ᐅᑎᕆᐊᕈᒪᓗᖓ 
ᑲᑎᒪᔾᔪᑎᔅᓴᐅᔪᒧᑦ 5. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐅᑎᕆᐊᕈᒪᓂᖓᓄᑦ ᑲᑎᒪᔾᔪᑎᔅᓴᒧᑦ 5, ᐃᓕᓴᕐᓯᓂᖅ 
ᑐᓵᔭᖅᑐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. ᐋᒡᒑᖅᑕᐅᕚ? ᐋᒡᒑᖅᑐᖃᙱᓚᖅ. ᑲᔪᓯᒋᑦ, ᐋᕆᐊᖅ. 
 

ᐅᑎᕆᐊᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑳ. ᒫᓐᓇᐅᔪᖅ, ᐃᓕᓴᕆᔪᒪᕙᒃᑲ 
ᐃᓄᐃᑦ ᒪᓕᒐᓕᐅᕐᕕᑎᓐᓃᑦᑐᑦ. ᐅᖓᓯᓐᓂᖅᐹᖅ ᕋᐃᒋᓕ ᓴᖑᔭ ᑲᖏᑦᑐᒑᐱᒻᒥᐅᖅ. ᐃᑲᔪᖃᑦᑕᑐᒻᒪᕆᐊᓗᒃᑕᐅᖅ, 
ᐊᖓᔪᖅᑳᖅ ᑕᐹᕐᔪᒃ ᐃᓕᑕᕆᔭᕆᐊᖃᑦᑕᖓ. 
 
ᓴᓂᐊᓃᑦᑐᖅ ᓈᓯ ᓴᖑᔭ, ᐸᓂᖓ ᐊᒻᒪᓗ ᐲᑕ ᐃᖃᓗᑦᔪᐊᖅ, ᐃᙱᑎᓪᓗᒍ ᑐᓴᖅᓯᒪᔭᔅᓴᕆᔭᓯ. 
ᐃᙱᑦᑎᐊᕈᓐᓇᓂᖅᓴᐅᔪᖅ ᐲᑯᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐹᓇᐹᓯ. 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐃᓕᑕᕆᔪᒪᓪᓗᒍ ᐲᑕ ᐃᖃᓗᑦᔪᐊᖅ. 
ᐃᓚᒋᔭᐅᖃᑕᐅᔪᖅ ᑕᕐᕆᔭᓕᐅᕐᓂᕐᒧᑦ ᐊᒻᒪᓗ ᐃᓚᒋᔭᐅᓪᓗᓂ ᐱᓯᓂᒃ ᐃᙱᒐᓕᐅᕐᓂᕐᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓄᓐᓂ ᑭᒻᒥᕈᒻᒥᐅᑕᐅᓚᐅᖅᓯᒪᔪᖅ, 
ᑕᒫᓂᒥᐅᑕᓕᖅᑐᖅ ᐊᑯᓂᕈᓗᒃ ᐊᒻᒪᓗ ᐃᑲᔪᖃᑦᑲᖅᓯᒪᓪᓗᓂ ᓄᓇᓕᓐᓂᑦ, ᑰᑑ ᓵ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐸᕋᐅᓐ. 
 
ᐊᖓᔪᖅᑳ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᐅᖓᕋᑖᖅᑎᓪᓗᖓ, 
ᖃᐅᔨᒪᓗᐊᓚᐅᖏᓐᓇᒪ ᐊᒥᓱᓂᒃ ᐃᓄᓐᓂᒃ ᐃᖃᓗᓐᓂ. ᔭᐃᓂ ᔪᐊᔾ, ᐃᓕᑕᕆᔪᒪᓪᓗᒍ ᓯᕗᓪᓕᖅᐹᖑᓚᐅᕐᒪᑦ 
ᖃᐃᓪᓗᓂ ᐊᒻᒪᓗ ᑐᙵᓱᒃᑎᑎᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᐅᒻᒪᑦ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
 
ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 7. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. 
ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13. ᓴᖅᑮᓯᓂᖅ ᑎᑎᖅᑲᓂᒃ. ᐋᕆᐊᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 130 - 2(2): ᐊᔾᔨᙳᐊᑦ ᑭᖑᐊᖅᔪᐃᑦ ᐃᒡᓗᒥᓂᖏᑕ 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑮᔪᒪᓪᓗᖓ ᑎᑎᖅᑲᒥᒃ, ᐊᑦᔨᙳᐊᓂᒃ ᐊᑦᔨᓕᐅᖅᑕᐅᓂᑯᑦ 
ᑭᖑᐊᖅᔪᐃᑦ, ᐃᓪᓗᑐᖃᒥᓂᖏᑦ, ᐊᒻᒪᓗ ᐃᓂᒋᔭᖏᓪᓗ, ᖃᐅᔨᒪᔭᐅᔪᖅ ᖃᓪᓗᓈᑎᑐᑦ ᐃᒫ Cape Christian. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 13. ᓴᖅᑭᖅᓯᓂᖅ ᑎᑎᖅᑲᓂᒃ. ᓯᕗᓕᖅᑎ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 131 - 2(2): ᐊᖓᔪᖅᑳᑉ ᐊᐅᓚᖅᓯᒪᓂᕆᓂᐊᖅᑕᖏᑦ ᑮᓇᐅᔭᖅᑐᕈᑎᐊᑕ 

ᐊᕐᕌᒍᐊᓄᑦ 2004-05 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑰᕈᓐᓃᖅᑐᖅ) ᓴᖅᑮᔪᒪᓪᓗᖓ ᐅᑯᓂᖓ 
ᑎᑎᖅᑲᓂᒃ, ᐊᖓᔪᖅᑳᑉ ᐊᐅᓚᖅᓯᒪᓂᐊᖅᑕᖏᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ 2004-05. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓂᒃᑭᑦ ᑎᑎᖅᑲᐃᑦ ᓴᖅᑭᑕᐅᔪᑦ ᑎᑎᕋᖅᑎᒧᑦ, ᐊᑏ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐅᑲᓕᖅ. 
 
ᓴᖅᑭᖅᑕᐅᔪᖅ ᑎᑎᖅᑲᒃ 132 - 2(2): 2005 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐆᒻᒪᖅᑯᑎᑦ ᐊᑭᖏᓐᓄᑦ 

ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒥ 
 
ᐊᖓᔪᖅᑳᖅ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑮᔪᒪᓪᓗᖓ ᐅᑯᓂᖓ ᑎᑎᖅᑲᒥᒃ: 
2005 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐋᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑦᑎᓂᖅ ᑎᑎᖅᑲᓂᒃ. ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᒃᓴᖅ 16. 
ᑲᑎᒪᔾᔪᑎᒃᓴᖅ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ - ᓯᕗᓪᓕᖅᐹᖅ ᐅᖃᓕᒫᕐᓂᖅ 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᔪᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐊᒥᑦᑐᒧᑦ, ᑖᓐᓇ ᒪᓕᒐᒃᓴᖅ 15, ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐆᒪᔪᓕᕆᓂᕐᒧᑦ ᐱᖁᔭᒥᒃ 
ᐅᖃᓕᒫᖅᑕᐅᓗᓂ ᓯᕗᓪᓕᖅᐹᒥᒃ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑎ 
ᑲᔪᓯᑎᑕᐅᕗᖅ ᐊᒻᒪᓗ ᒪᓕᒐᒃᓴᖅ 15 ᓯᕗᓪᓕᖅᐹᒥ ᐅᖃᐅᓕᒫᖅᑕᐅᕗᖅ. 
 
ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐊᒡᓘᒃᑲᖅ. 
 
ᒪᓕᒐᒃᓴᖅ 19 - ᒪᓕᒐᓕᐅᕐᕖᑦ ᒪᓕᒐᖏᓐᓄᑦ ᐋᖅᑭᒋᐊᕈᑎᑦ - ᓯᕗᓪᓕᖅᐹᒥ ᐅᖃᓕᒫᕐᓂᖅ 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᑕ ᐃᖃᓗᒃᑑᑦᑎᐊᑉ ᑖᓐᓇ ᒪᓕᒐᒃᓴᖅ 19, ᒪᓕᒐᓕᐅᕕᐅᑉ ᒪᓕᒐᖏᓐᓄᑦ ᐋᖅᑭᒋᐊᕈᑎᑦ 
ᐅᖃᓕᒫᖅᑕᐅᓗᓂ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑎ 
ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 19, ᒪᓕᒐᓕᐅᕕᐅᑉ ᒪᓕᒐᖏᓐᓄᑦ ᐋᖅᑭᒋᐊᕈᑎᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. 
 
ᓯᕗᓪᓕᖅᐹᖅ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐊᒡᓘᒃᑲᖅ. 
 
ᒪᓕᒐᒃᓴᖅ 16 - ᑮᓇᐅᔭᓄᑦ ᐃᓚᒋᐊᕈᑎᓄᑦ (ᐊᑭᑐᔪᓄᑦ) ᒪᓕᒐᖅ, ᓇᒻᒪ 1, 2005/06 - ᓯᕗᓪᓕᖅᐹᒥ 

ᐅᖃᓂᒫᕐᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᓂᒋᐊᓂ ᕿᑭᖅᑖᓘᑉ ᑖᓐᓇ ᒪᓕᒐᒃᓴᖅ 16, ᑮᓇᐅᔭᓄᑦ ᐃᓚᒋᐊᕈᑎᓄᑦ ᐊᑭᑐᔪᓄᑦ ᒪᓕᒐᖅ, 
ᓇᒻᒪ 1, 2005/06 ᓯᕗᓪᓕᖅᐹᒥ ᐅᖃᓕᒫᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᑉᐳᖅ, ᓈᒻᒪᓴᖅᑐᑦ, ᓈᒻᒪᓴᖏᑦᑐᑦ, ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ 
ᐊᒻᒪᓗ ᒪᓕᒐᒃᓴᖅ 16, ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. 
 
ᓯᕗᓪᓕᖅᐹᖅ ᐅᖃᓕᒫᕐᓂᖅ ᐱᖁᔭᒃᓴᓂᒃ. ᐊᒡᓘᒃᑲᖅ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ) ᒪᓕᒐᖅ ᓇᒻᒪ 1, 2005/06 - ᓯᕗᓪᓕᖅᐹᒥ 

ᐅᖃᐅᓕᒫᕐᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎ 
ᓂᒋᐊᓄᑦ ᕿᑭᖅᑖᓘᑉ ᑖᓐᓇ ᒪᓕᒐᒃᓴᖅ 17, ᑮᓇᐅᔭᓄᑦ ᐃᓚᒋᐊᕈᑎᑦ ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᒪᐅᑎᓄᑦ 
ᒪᓕᒐᖅ ᓇᒻᒪ 1, 2005/06 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ 
ᐊᒻᒪᓗ ᐱᖁᔭᒃᓴᖅ 17, ᓯᕗᓪᓕᖅᐸᒥ ᐅᖃᓕᒫᖅᑕᐅᕗᖅ. 
 
ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᒃ. 
 
ᑲᑎᒪᔾᔪᑎᒃᓴᖅ 18, ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐊᒡᓘᒃᑲᖅ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 16 - ᑮᓇᐅᔭᓄᑦ ᐃᓚᒋᐊᕈᑎᑦ (ᐊᑭᑐᔪᓄᑦ) ᒪᓕᒐᖅ, ᓇᒻᒪ 1, 2005-06 - ᐊᐃᑉᐹᓂᒃ 

ᐅᖃᐅᓕᒫᕐᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᓂᒋᐊᓄᑦ ᕿᑭᖅᑖᓘᑉ ᑖᓐᓇ ᒪᓕᒐᒃᓴᖅ 16, ᑮᓇᐅᔭᓄᒃ ᐃᓚᒋᐊᕈᑎ (ᐊᑭᑐᔪᑦ) ᒪᓕᒐᖅ ᓇᒻᒪ 1 2005-06 
ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 
 
ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᖅ ᑮᓇᐅᔭᓄᑦ ᐃᓚᒋᐊᕈᑎᒥᒃ ᓄᓇᕗᑦ ᒐᕙᒪᒃᑯᓐᓄᑦ ᐊᑭᓖᑎᑦᑎᔪᖅ ᐊᑭᑐᔪᓄᑦ 
ᑮᓇᐅᔭᖅᑐᕈᑎᖏᓐᓂᒃ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᐃᓱᓕᖃᑦᑐᖅ ᒫᑦᓯ 31, 2006. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ. ᑐᙵᕕᖓᓄᑦ ᒪᓕᒐᒃᓴᐅᑉ. ᐊᐱᕆᔪᒪᔪᖃᕐᒪᑦ. ᓈᒻᒪᓴᖅᑐᑦ. 
ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 16 ᐊᐃᑉᐹᓂᒃ ᐅᖃᐅᒫᖅᑕᐅᕗᖅ ᐊᒻᒪᓗ 
ᑐᓂᔭᐅᒍᓐᓇᖅᓯᔪᖅ ᑲᑎᒪᔨᓄᑦ. ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᐊᒡᓘᒃᑲᖅ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ) ᒪᓕᒐᖅ, ᓇᒻᒪ 1, 

2005/06 - ᐊᐃᑉᐹᓂ ᐅᖃᓕᒫᕐᓂᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᐅᑉ ᓂᒋᐊᓄᑦ ᕿᑭᖅᑖᓘᑉ, ᑖᓐᓇ ᒪᓕᒐᒃᓴᖅ 17, ᑮᓇᐅᔭᓄᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ) ᒪᓕᒐᖅ 
ᓇᒻᒪ 1, 2005-06, ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂ. 
 
ᐃᓚᒋᐊᕈᑎᑦ ᑖᓐᓇ ᒪᓕᒐᒃᓴᖅ ᑮᓇᐅᔭᓄᑦ ᐃᓚᒋᐊᕈᑎᖃᑦᑎᑦᑎᒧᖅ ᓄᓇᕗᑦ ᒐᕙᒪᒃᑯᑦ ᐊᑭᓖᓗᑎᒃ 
ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᒪᐅᑎᓄᑦ ᑮᓇᐅᔭᖅᑐᕈᑎᖏᓐᓂᒃ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ 
ᐃᓱᓕᒃᕕᓕᒃ ᒫᑦᓯ 31, 2006. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ ᑐᙵᕕᖓᓄᑦ ᒪᓕᒐᒃᓴᖅ. ᓂᕈᐊᕈᑎᐅᔪᒪᓕᖅᐳᖅ ᓈᒻᒪᓴᖅᑐᑦ 
ᐱᖁᔨᕗᖔᕈᑎᒥᒃ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 17 ᐊᐃᑉᐹᓂ 
ᐅᖃᐅᓕᒫᖅᑕᐅᓯᒪᓕᖅᐳᖅ ᐊᒻᒪᓗ ᑐᓂᔭᐅᒍᓐᓇᖅᓯᓪᓗᓂ ᑲᑎᒪᔨᓄᑦ.  
 
ᐊᐃᑉᐸᖓ ᐅᖃᓕᒫᕐᓂᖅ ᒪᓕᒐᒃᓴᒥᒃ. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᒃ ᐊᒻᒪᓗ 
ᐊᓯᖏᓐᓂᒃ: ᓴᖅᑭᑕᐅᓯᒪᔪᖅ ᑎᑎᖅᑲᒃ 100-2(2): ᓴᖅᑭᑕᐅᓯᒪᔪᖅ ᑎᑎᖅᑲᒃ 100-2(2); ᓴᖅᑭᑕᐅᓯᒪᔪᖅ ᑎᑎᖅᑲᒃ 
101-2(2); ᓴᖅᑭᑕᐅᓯᒪᔪᖅ ᑎᑎᖅᑲᖅ 102-2(2); ᒪᓕᒐᒃᓴᖅ 16; ᒪᓕᒐᒃᓴᖅ 17, ᐃᕝᔭᕈᑕᐃᓚᒃ 
ᐃᒃᓯᕙᐅᑕᕆᔭᐅᓗᓂ. 
 
ᓄᖅᑲᑲᐃᓐᓇᕐᓂᐊᕐᕋᑦᑕ ᖁᓛᓂ ᓂᕆᓐᓇᕐᒧᑦ ᐊᒻᒪᓗ ᐅᑎᕐᓂᐊᕐᕆᓪᓗᑕ 1-ᒥ ᐅᓐᓄᓴ. 
 
ᐃᔅᓱᖅᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 11:57-ᐸᒥ ᐊᒻᒪᓗ ᐅᑎᖅᑐᑎᒃ 13:07-ᐸᒥ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᒃᑯᑦ): ᑲᑎᒪᒋᐊᕐᓂᐊᓕᕐᒥᒐᑦᑕ, ᑲᑎᒪᑐᐃᓐᓇᖅᑎᓪᓗᑕ, ᐅᑯᓂᓐᖓ 
ᑲᒪᒋᔭᒃᓴᖃᖅᐳᒍᑦ: ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 100-2(2), 101-2(2) ᐊᒻᒪ 102-2(2), ᐊᒻᒪ ᐱᖁᔭᒃᓴᖅ 16 17-
ᓗ. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᔪᒪᔪᒍ ᕿᒥᕐᕈᓂᕐᒧᑦ ᓴᖅᑭᑕᐅᓯᒪᔪᖅ ᑎᑎᖅᑲᖅ 100-2(2), ᐊᑎᖃᖅᑐᖅ 
"ᓄᓇᕗᑦ ᒐᕙᒪᒃᑯᖏᑕ ᐊᑐᖅᑐᐊᖅᑕᖏᓐᓄᑦ ᐅᓂᒃᑳᖑᔪᖅ". ᑕᐃᒃᑯᐊ ᐱᔭᕇᕐᓯᒪᓕᕈᑦᑎᒍᑦ, ᕿᒥᕐᕈᓂᐊᕐᒥᔪᒍᑦ 
ᓴᖅᑭᑕᐅᓯᒪᔪᒥ ᑎᑎᖅᑲᐅᔪᒥᒃ 101-2(2) ᐊᒻᒪ 102-2(2). ᑕᐃᒪᓕ ᐅᐸᓗᖓᐃᕐᓯᒪᖁᕙᕗᑦ ᐊᖓᔪᖅᑲᐅᑕᐅᔪᑦ 
ᓄᓇᓕᓕᕆᔨᒃᑯᓐᓂᑦ ᒐᕙᒪᓕᕆᔨᒃᑯᓐᓂᓂ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ, 
ᒪᓕᒐᓕᕆᔨᒃᑯᓐᓂᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᑦ ᐊᐱᕐᓱᖅᑕᐅᔭᕆᐊᖃᓛᕐᒥᒻᒪᑕ ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖏᖅᐱᑕ ᑲᒪᓂᐊᕐᓗᑕ 100-2(2). ᐊᑐᖅᑐᐊᖅᑕᐅᔪᑦ ᐃᓪᓗᐃᑦ. ᑲᑎᒪᔨᕋᓛᑦ 
ᐊᖏᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖃᓄᐃᓕᕋᑖᖅᑭᑦ? 
 
ᐃᒃᓯᕙᐅᑕᖅ: ᑰᓕ, ᐊᐱᕆᕋᑖᖅᑐᖓ, ᐊᖏᕐᒪᖔᑦᑕ ᑲᒪᓂᐊᕐᓗᑕ 100-2(2), ᐃᓪᓗᓂᒃ ᐊᑐᖅᑐᐊᖅᑕᐅᔪᓂᑦ. 
ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ, ᐃᖅᑲᓇᐃᔭᖅᑎᑎᑦ. ᐅᓪᓗᒥ ᑕᓪᓕᕐᒥᐅᔪᖅ. 
 
ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᓇᓗᓇᐃᕐᓯᒪᓂᐊᕐᒪᑦ, ᐅᖃᐅᓯᕆᓚᐅᒃᑭ ᑭᓇᒃᑰᓂᖏᓐᓂᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒥᐅᔪᖅ ᐅᕙᓂᖃᑎᒋᔭᒃᑲ ᑕᓕᖅᐱᓐᓂ ᑯᕆᔅ ᑲᓛᒃ, ᐊᒻᒪ 

ᓴᐅᒥᑦᑎᐊᓂ ᑖᒻ ᕆᑦᔅ, ᑐᖏᓕᕆᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᙵᓱᒋᑦᓯᒃ. ᑲᑎᒪᔨᐅᔪᑦ ᐊᐱᖅᑯᑎᒃᓴᖃᖅᐸᑦ ᐊᑐᖅᑐᐊᕐᓂᕐᒧᑦ? ᐲᑕᓴᓐᓗ 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᑦᑎᑦᑐᒪᔭᕋ ᐊᖓᔪᖅᑳᖑᔪᖅ ᐊᒻᒪ ᐃᖅᑲᓇᐃᔭᖅᑎᖏᑦ ᑕᕝᕗᖓ. 
 
ᐃᒃᐸᒃᓴᒃ ᐊᐱᖅᑯᑎᒋᖃᑦᑕᓚᐅᖅᑕᕐᓄᑦ ᐅᖃᐅᓯᖃᒃᑲᓐᓂᕈᒪᔪᖓ, ᐱᕕᖃᕈᓐᓃᓚᐅᕋᒪ. ᐱᔾᔪᑎᖃᖅᑐᖅ ᐃᓪᓗᓂ 
ᖁᓕᓂᒃ ᐊᑐᖅᑐᐊᖅᑕᐅᔪᑦ ᐅᕙᙵᑦ ᓄᓇᕗᑦ ᐃᓪᓗᓕᐅᖅᑎᑯᓐᓂᑦ. ᒥᑭᔫᑎᑯᓘᓐᓂᒃ ᑎᑎᕋᕐᓯᒪᔪᖃᓚᐅᕐᒪᑦ 
ᒪᒃᐱᒐᕐᒥ 2. 
 
ᐊᐱᕆᕙᓪᓚᐃᓚᐅᖅᑕᕋ ᑭᖑᓪᓕᖅᐹᒥ ᐊᐱᖅᑯᑎᓂᒃ ᖃᖓᒃᑯᑦ ᑕᐃᓐᓇ ᐊᑐᖅᑐᐊᕐᓂᐅᔪᖅ ᐃᓱᓕᓐᓂᐊᕐᒪᖔᖅ 
ᐊᒻᒪ ᕆᑦᔅ ᐅᖃᓚᐅᖅᑐᖅ 2019. 
 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ, ᓄᓇᕗᑦ ᒐᕙᒪᒃᑯᖏᑦ ᑕᐃᒃᓱᒪᓂᐅᓕᖅᐸᑦ ᐃᓪᓗᐃᑦ ᐱᒋᓕᓚᖅᐸᐃᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᐸᒃᓴᖅ ᑭᐅᕙᓪᓚᐃᓚᐅᖅᑕᕋ ᐊᒃᑲ, ᓄᓇᕗᑦ ᒐᕙᒪᒃᑯᖏᑦ 

ᐃᓪᓗᓂᒃ ᓇᒻᒥᓂᖃᓕᔾᔮᖏᑦᑐᑦ ᐃᓱᓕᒃᐸᑦ ᐊᑐᖅᑐᐊᖅᑕᐅᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑭᐅᒻᒪᖓ. ᖁᓕᐅᒻᒪᑕ ᐊᖏᔪᒻᒪᕆᐅᔪᑦ ᐃᓪᓗᐃᑦ ᓄᓇᕗᒻᒥ. 
ᖃᐅᔨᒪᙱᑦᑐᖓ ᖃᑦᑎᐅᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᖔᑕ, ᑭᓯᐊᓂᓕ ᖃᐅᔨᒪᒐᓗᐊᖅᑐᖓ 
ᑕᐃᒪᐃᓛᖅᑐᖅ ᐊᕐᕌᒍᑦ 14 ᐊᓂᒍᖅᐸᑕ. 

ᓄᓇᕗᑦ ᒐᕙᒪᒃᑯᖏᑦ ᐸᕐᓇᓯᒪᕙ ᐋᖅᑭᒃᓯᓯᒪᓂᕐᒧᑦ 2019-ᒧᑦ ᐊᑐᖅᑐᐊᕐᓂᐊᕐᓗᑎᒃ ᓄᑖᒥ, ᑕᐃᒃᑯᓄᖓ 
ᖁᓕᐅᔪᓄᑦ ᐃᓪᓗᔪᓄᑦ ᐅᕝᕙᓗ ᓂᐅᕕᕈᒫᕐᓂᐊᖅᐱᓯ ᑖᒃᑯᓂᖓ ᐃᓪᓗᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᖁᓕᐅᔪᑦ ᐅᖃᐅᓯᕆᔭᖏᑦ ᐊᔾᔨᒋᙱᒻᒥᔭᖏᓪᓕ 
ᑕᐃᒃᑯᐊ ᐊᔾᔨᐅᖏᑦᑐᒃᑯᑦ ᐱᔭᐅᓚᐅᕐᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑭᓯᐊᓂᓕ ᕆᑦᔅ 
ᓇᓗᓇᐃᕐᓯᑎᑦᑎᐊᑲᓐᓂᕐᓂᐊᖅᐸᕋ ᑕᒪᒃᑯᓂᖓ ᐊᑐᖅᑐᐊᖅᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐃᓪᓗᐃᑦ ᐊᓪᓚᕝᕕᓪᓗᐊᑕᕆᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒥᓱᓂ 
ᓄᓇᓕᐅᔪᓂᒃ, ᐱᓗᐊᖅᑐᒥᒃ ᑕᐃᒃᑯᓇᓂ ᐃᖅᑲᓇᐃᔭᖅᑖᕐᕕᐅᓯᒪᔪᓂ ᓄᓇᓕᐅᔪᓂ. 
 
ᓱᓕ, ᐊᑯᓂᑲᓪᓚᐅᒪᒃᓱᓕ, ᐱᒋᐊᕐᓯᒪᙱᑕᕗᑦ ᐊᑐᖅᑐᐊᕐᓂᕐᒧᑦ, ᖃᓄᕐᓗ ᐊᑭᖃᕋᔭᕐᒪᖔᖅ ᕿᒥᕐᕈᓯᒪᙱᑕᕗᑦ 
ᐊᑐᖅᑐᐊᕐᓂᕐᒧᑦ. ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ, ᑕᒪᒃᑯᐊ ᐊᔾᔨᐅᖏᑦᑐᒃᑯᑦ ᐊᑐᖅᑐᐊᖅᑕᐅᒻᒪᑕ ᐋᖅᑭᒃᓯᒪᓪᓗᑎᒃ 
ᐱᓗᐊᖅᑐᒥᒃ ᐃᑲᔪᖅᑐᐃᔾᔪᑕᐅᓂᐊᕐᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᑦ ᐱᒋᐊᓚᐅᖅᑎᓪᓗᒍ. 
ᐊᑯᓂᐅᑲᓪᓚᐅᓕᖅᑐᖅ, ᖃᐅᔨᓇᓱᐊᖅᑎᓪᓗᑕ ᐊᓪᓚᕝᕕᖃᕆᐊᖃᕐᓂᑎᓐᓂᒃ ᐊᒻᒪᓗ ᑕᒪᒃᑯᐊ ᕿᒥᕐᕈᓂᐊᖅᑕᕗᑦ 
ᖃᓄᐃᑦᑐᓂᒃ ᓇᓕᕋᕈᓐᓇᕐᒪᖔᑦᑕ ᐃᓪᓗᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᐲᑕᓴᓐ. 
 
ᐱᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᓪᓗᒍ ᐊᖓᔪᖅᑳᖑᔪᖅ ᐊᒻᒪ ᕆᑦᔅ ᑭᐅᔪᓐᓇᕋᑖᕐᒪᑎᒃ. ᑕᐃᓐᓇ ᐃᓚᒋᔭᐅᕙ 
ᒪᓕᒐᓕᐅᕐᕕᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᕆᑦᔅ. 
 
ᕆᑦᔅ: ᐃᒃᓯᕙᐅᑕᖅ. ᐄ ᑕᐃᒪᐃᑦᑐᖅ. ᒪᓕᒐᓕᐅᕐᕕᐅᔪᖅ ᐃᓪᓗᓄᑦ ᐃᓚᒋᔭᐅᖃᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᕆᑦᔅ. ᑐᓴᒐᒃᓴᑎᒍᑦ ᑐᓴᕐᓯᒪᔪᕐᓴᐅᓕᖅᑐᓯ ᐊᖓᔪᖅᑳᒃᑯᑎᒍᓪᓗᓐᓂᑦ 
ᑖᒃᑯᐊ ᒪᓕᒐᓕᐅᖅᑎᒃᑯᑦ ᐸᕐᓇᐸᓪᓕᐊᓕᕐᒪᑕ ᑕᐃᒃᓱᒧᖓ ᓄᑖᒧᑦ ᒪᓕᒐᓕᐅᕐᕕᒃᓴᐅᔪᒧᑦ 2019 ᐅᕝᕙᓗ 2020. 
 
ᓂᕆᐅᒃᑐᒍᑦ ᐊᖏᓂᕐᓴᒥᒃ ᒪᓕᒐᓕᐅᕐᕕᐅᔪᒥ ᐱᑕᖃᕆᐊᖃᓛᕐᒪᑦ ᑕᒪᓐᓇ ᐊᑐᖅᑐᐊᖅᑕᕗᑦ ᐃᓱᓕᒃᐸᑦ. ᑕᐃᒪᓕ, 
ᐱᓕᕆᖃᑎᖃᖃᑦᑕᕐᓂᐊᖅᐱᑦ ᒪᓕᒐᓕᐅᖅᑎᑯᓐᓂᑦ ᐃᑲᔪᕐᓗᑎᒃ ᐅᕙᒍᑦ ᑭᙳᒪᔭᖏᓐᓂᑦ ᐊᒻᒪᓗ ᐅᓇ ᐃᓪᓗ 
ᖃᓄᐃᓕᔭᐅᒐᔭᖅᐸᑦ ᐊᑐᖅᑐᐊᕈᑎᖓ ᐃᓱᓕᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐃᖅᑲᐃᑎᒋᐊᕈᒪᑐᐃᓐᓇᖅᑕᒃᑲ ᒪᓕᒐᓕᐅᖅᑎᐅᔪᑦ ᐅᖃᐅᑎᔪᒪᔭᒃᑲ ᓇᒃᓴᑲᑦᑖᓂ 
ᐅᖄᓚᐅᓯᔭᕈᔅᓯ ᖃᒥᙵᑎᖃᑦᑕᓚᐅᕐᓯᐅᒃ. 

ᐊᖓᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᖅᑯᐃᒋᒍᒃᑯ ᐊᐱᖅᑯᑕᐅᔪᖅ, ᐄ, ᑕᒪᓐᓇ 
ᐃᓕᖅᑯᓯᐅᓂᐊᖅᑐᖅ ᓄᓇᓕᓕᕆᔨᒃᑯᓐᓂᑦ ᒐᕙᒪᓕᕆᔨᒃᑯᓂᓪᓗ ᐃᓚᐅᖃᑕᐅᓚᖅᑐᑦ ᐊᑭᑐᔪᑎᓄᑦ ᐸᕐᓇᓂᕐᒧ 
ᑕᐃᒪᐃᑦᑐᒧᑦ ᓴᖅᑭᑕᐅᑉᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᐊᐱᕆᔪᒪᕋᑖᖅᑐᖓ ᐃᓚᖓᓐᓂ ᐊᑐᖅᑐᐊᖅᑕᐅᔪᒥ ᐊᔾᔨᐅᖏᑦᑐᐊᓘᔭᕐᒪᑦ. 
 
ᒪᒃᐱᒐᖅ 1-ᒦᑦᑐᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. 20-ᓄᑦ ᐅᑭᐅᓄᑦ ᐊᑐᖅᑐᐊᕐᓂᐅᔪᖅ ᐃᒪᓐᓇᓄᑦ $66 
ᑕᐅᓴᓐ ᐊᕐᕌᒍᑕᒫᑦ. ᑕᐃᒪᓕ ᑭᒡᒐᖅᑐᕋᑦᑕ ᒐᕙᒪᒃᑯᓐᓂᑦ, ᐊᑐᖅᑐᐊᖅᑐᒍ ᑎᒥᖁᑎᒋᔭᑦᑎᓐᓂᒃ, ᑯᐊᐳᕆᓴᐅᔪᓂᒃ. 
ᑕᐃᒃᑯᐊ ᓇᒻᒥᓂᖃᙱᒻᒪᑕ. ᑕᐃᒪᓕᖃᐃ ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐳᖅ ᖃᓄᐃᒻᒪᑦ ᐊᑐᖅᑐᐊᕐᒪᖔᑦᑕ 
ᓇᖕᒥᓂᖅ ᒐᕙᒪᒃᑯᓐᓂᑦ ᑎᒥᖁᑎᒋᔭᑦᑎᓐᓂᑦ. 
 
ᖃᓄᕐᒪᓇ ᐋᖅᑭᒃᓯᒪᔪᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐊᑐᖅᑐᐊᖅᑕᐅᔪᖅ ᐊᐱᖅᑯᑎᒋᔭᐃᑦ ᑲᒥᓯᓇᐅᑉ 
ᐃᓪᓗᖓᓄᑦ ᐃᖃᓗᓐᓂ. 
 
ᖃᓄᖅ ᑕᐃᒪᐃᓕᓐᓂᕐᒪᖔᖅ, ᖃᐅᔨᒪᙱᑦᑐᖓ. ᕆᑦᔅ ᐊᐱᕆᓂᐊᖅᐸᕋ ᑕᒪᓐᓇ ᖃᐅᔨᒪᒻᒪᖔᒍ. ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓖᓚᒃ, ᑕᒪᓐᓇ ᐅᐊᑦᑎᐊᕈᕐᓂᓴᑲᓪᓚᐅᒻᒪᑦ ᑕᐃᒃᑯᐊ ᐊᖏᖃᑎᒋᒍᑕᐅᓚᐅᖅᑐᑦ 
ᑕᐃᒃᑯᓄᖓ ᐃᓪᓗᓕᕆᔨᕐᔪᐊᑯᓐᓄᑦ ᐃᓚᒋᔭᐅᓚᐅᖅᑐᖅ ᐃᓪᓗ ᑕᕝᕙᓂ ᐱᓕᕆᐊᒥ. 
 
ᑕᐃᒃᑯᐊ ᑮᓇᐅᔭᐃᑦ ᐱᑕᖃᕆᐊᖃᕐᒪᑕ ᑕᒪᒃᓱᒧᖓ ᐅᐱᓐᓇᕋᓂ ᐊᑑᖃᕐᓂᐊᖏᑉᐸᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓄᑦ ᑕᐃᒪᓕ ᓇᓗᓇᙱᓚᖅ ᐊᑐᖅᑕᐅᔪᖅ. ᑕᐃᒃᑯᐊ ᑮᓇᐅᔭᖃᖅᑎᑕᐅᔪᑦ ᑲᑐᔾᔭᐅᓪᓗᑎᒃ 
ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕆᑦᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᕆᑦᖦᓘᓐᓂᑦ ᓇᓗᓇᐃᕐᓯᒋᐊᕈᓐᓇᖅᐸᑦ ᐊᖏᓂᖓᓂᒃ 
ᖃᓄᐃᑦᑑᓂᖓᓂᒃ ᐃᓪᓘᔪᑦ ᐊᑐᖅᑐᐊᖅᑕᑦᑕ $66 ᑕᐅᓴᓄᑦ ᐊᕐᕌᒍᒥ. ᑕᑯᓚᐅᕐᓯᒪᙱᓐᓇᒪ ᑲᒥᓯᓇᐅᑉ 
ᐃᓪᓗᖓᓂᒃ, ᑕᐃᓐᓇ ᐃᓪᓘᔪᖅ ᐊᖏᓂᖅᐸᐅᔪᒃᓴᐅᔪᖅ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᙱᑕᕋ ᑕᐃᓐᓇ ᖃᓄᖅ ᐊᖏᑎᒋᒻᒪᖔᖅ ᐃᓪᓗ. 
 
ᑭᓯᐊᓂᓕ, ᑕᐃᓐᓇ ᐃᓪᓗ ᐅᖃᐅᓯᕆᔭᐅᔪᖅ ᑲᒥᓯᓇᐅᑉ ᐊᓪᓚᕝᕕᖃᕐᕕᒋᕙᓚᐅᕐᒥᔭᖓ. ᐃᓚᓕᐅᑎᒃᑲᓐᓂᖅᑐᒍ, 
ᑕᐃᓐᓇ ᐃᓪᓗᖁᑎᖃᖅᑐᖅ ᐊᑭᓖᖃᑦᑕᖅᑐᑦ ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᖏᓐᓄᑦ ᐃᓪᓘᑉ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᖓᔪᖅᑳᖑᔪᑦ ᑭᒡᒍᑎᖓᓄᑦ. 
 
ᒪᓕᒐᓕᐅᖅᑎᐅᖃᑕᐅᓪᓗᖓ ᑕᒪᐅᙵᖅᐸᒃᑐᖓ. ᖃᐅᔨᖃᑦᑕᕐᓯᒪᓕᕋᒪ ᑕᒪᒃᑯᐊ ᐃᓪᓗᕈᓯᖃᖅᑐᑦ ᐱᖓᓱᓂᒃ 
ᐊᑭᖃᕋᔪᒻᒪᖅ $3,000 ᐊᒻᒪ $3,500. ᖃᐅᔨᒪᔪᖓ ᐊᑭᑐᓚᐅᕐᒪᑦ ᑭᓯᐊᓂᓕ ᑕᒪᓐᓇ ᑕᑯᒐᒃᑯᑦ. 
ᖃᐅᔨᒪᖅᑲᐅᖏᑦᑐᖓ $66 ᑕᐅᓴᓐ ᐊᑭᓪᓚᕆᒋᒐᓗᐊᕐᒪᖔᒍ. 
 
ᐱᖃᓯᐅᔾᔨᑉᐸᑦ ᐆᒻᒪᖅᑯᑎᓂᒃ ᑕᐃᒃᑯᓂᖓᓗ ᐊᐅᓚᓂᖏᓐᓄᑦ ᐊᑭᖏᓐᓄᑦ ᐊᒻᒪ ᐊᓪᓚᕝᕕᖃᕐᓗᓂ, ᑕᒪᓐᓇ 
ᓇᒻᒪᒃᑐᒃᓴᐅᒐᓗᐊᖅᐳᖅ. ᖃᐅᔨᒍᒪᔪᖓ ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓘᓐᓃᑦ ᐅᖃᕈᓐᓇᕐᒪᖔᑕ ᑕᒪᓐᓇ 
ᐊᑭᖓ ᓇᒻᒪᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᕿᓚ�ᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕᖃᐃ ᐃᓱᒪᒋᓗᒍ ᑕᐃᒃᑯᐊ ᐊᑭᖏᑦ ᑲᑐᔾᔭᐅᒻᒪᑕ, 
ᓇᒻᒪᒃᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳᖅ. 
 
ᐅᓇᓂᒃᑲᓐᓂᖅ ᒪᒃᐱᒐᕐᒥ ᐱᖓᓲᒻᒪᑕ ᐊᑐᖅᑐᐊᕐᓂᐅᔪᑦ ᐃᓪᓗᒥᒃ ᐊᑐᕚᒥ. ᐊᑕᐅᓯᖅ ᐃᒫᒃ ᐊᑎᓕᒃ R.E. 
Windover. ᐅᖃᕐᓯᒪᒻᒪᑦ ᓇᓗᓇᐃᕐᓯᒪᔪᒥ ᑕᖅᑭᑕᒫᑦ ᐊᑭᓕᕐᓱᖅᑕᐅᓂᖓ ᐋᖅᑭᒃᓯᒪᔪᖅ ᖃᓂᒪᔪᒧᑦ ᓱᕈᓯᕐᒧᑦ 
ᑲᖏᖅᑐᒑᐱᒻᒥᐅᒧᑦ ᐊᒻᒪ ᒪᕐᕉᒃ ᐅᑯᓄᖓ Morgard Investments Limited, ᐊᕐᕌᒍᓄᑦ ᐱᖓᓱᓄᑦ ᐊᒻᒪ ᐊᑕᐅᓯᕐᒧᑦ. 
ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᕐᓯᒋᐊᕈᓐᓇᖅᐸᑦ ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᖓᓱᑦ, ᓯᕗᓪᓕᖅᐸᐅᔪᖅ ᐃᓪᓗᑦᑎᐊᕙᓘᔪᖅ 
ᐊᑐᖅᑕᐅᕙᒃᑐᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. ᓱᓕ ᐊᑕᐅᓯᒃᑲᓐᓂᐅᔪᖅ ᑕᐃᑲᓂ ᐃᓪᓗᒥ ᐊᑎᓕᒃ 
Delta Tower Suite ᐋᑐᕙᒥ ᑕᐃᓐᓇ ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖁᑎᖓ. ᓱᓕᒃᑲᓐᓂᖅ, ᑕᕝᕙᓂᒃᓴᐃᓐᓇᖅ 
ᐃᓪᓗᒥ, ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖁᑎᒃᑲᓐᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᖃᑦᑎᐅᒻᒪᖔᑕ ᐃᓪᓗᐃᑦ, ᐅᖓᑖᓃᑦᑐᔭᕐᒪᑕ 
$100,000 ᐊᕐᕌᒍᒥ ᐊᑐᖅᑐᐅᕐᓂᕐᒧᑦ ᐊᖓᔪᖅᑲᐅᑕᐅᔪᓄᑦ ᑕᐃᖏᑲᓂ Delta Tower-ᒥ. ᖃᑦᑎᐅᕙᒃ 
ᐃᖅᑲᓇᐃᔭᖅᑎᐅᔪᑦ ᑕᐅᓇᓂ ᐊᓪᓚᕝᕕᖃᖅᐸᑦ ᑕᐃᑲᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑎᐅᔪᑦ 
ᓇᓗᓇᐃᕐᓯᒪᔪᑦ ᐊᑐᐃᓐᓇᕆᙱᓐᓇᒃᑭᑦ, ᑭᓯᐊᓂᖃᐃ ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᑕᐅᔪᓐᓇᖅᐳᖓ. ᑭᓯᐊᓂᓕ, 
ᓴᓪᓗᒐᒪ. ᑕᐃᓐᓇ ᑭᖑᓪᓕᖅᐹᖑᔪᖅ ᓇᓗᓇᐃᕐᓯᒪᔪᖅ Delta Tower Suites ᐅᖃᐅᓯᕆᖅᑲᐅᔭᕋ ᒪᑐᓯᒪᓕᖅᑐᖅ, 
ᑕᐃᒪᑑᓕᖅᑐᖅ ᓯᕗᓪᓕᐅᔪᖅ, ᑕᐃᓐᓇ ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖓ Delta Tower Suites-ᒥ. ᑕᐃᓐᓇ 
ᐊᑭᓕᖅ 38,000 ᒪᑐᓯᒪᓕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᕙᕋ ᐊᖓᔪᖅᑳᖑᔪᖅ. ᑭᐅᔪᖃᕐᓂᐊᖅᐳᖅ, ᖃᑦᑎᐅᕙᒃ 
ᐃᖅᑲᓇᐃᔭᖅᑎᐅᔪᑦ ᐋᑐᕚᒥ, ᑕᐃᒃᑯᓇᓂ ᐊᓪᓚᕝᕕᐅᔪᓂ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒻᒪᖅᐸᓪᓚᐃᔪᖓ. ᐱᖓᓲᕙᓪᓚᐃᔪᑦ ᑎᓴᒪᓪᓗᑭᐊᖅ 
ᑕᐃᑲᓂ ᐊᓪᓚᕝᕕᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳᖅ. ᐆᒥᖓᑦᑕᐅᖅ ᐊᐱᖅᑯᑎᖃᕈᒪᖅᑲᐅᔪᖓ Churchill 
Frontier ᐃᓕᓐᓂᐊᕐᕕᐅᔪᖅ. ᐅᑭᐅᓄᑦ ᖁᓕᓄᑦ $64,776. ᑭᓱᒨᒐᓗᐊᕐᖑᓇ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖓ ᑐᑭᓯᑦᑎᐊᐸᓪᓚᐃᖏᓐᓇᒃᑯ. ᑲᓚᒃ 
ᑭᐅᑎᓐᓂᐊᖅᐸᕋ ᐅᖃᕆᕈᒪ, ᑕᐃᓐᓇ ᑰᔾᔪᐊᕋᓗᒻᒥ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓄᓪᓗ 
ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᐅᕙᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. ᑰᓕ. 
 
ᑰᓕ: ᖃᐅᔨᒍᒪᑐᐃᓐᓇᖃᐅᔪᖓ ᖃᓄᐃᒻᒪᑦ ᐱᑕᖃᙱᒻᒪᖔᖅ, ᑕᐃᒪᓕ ᑲᖏᓱᒃᐳᖓ ᓄᓇᕗᑦ ᒐᕙᒪᒃᑯᖏᑦ 
ᐊᑐᖅᑐᐊᕐᒪᑕ ᐊᓪᓚᕝᕕᐅᔪᒥ ᐋᑐᕚᒥ. ᑭᒡᒐᖅᑐᖅᑕᐅᔪᔭᕋᓗᐊᕐᒪᑕ ᓄᓇᕗᑦ ᐊᑐᕙᒥ, ᑕᐅᓇᓂ 
ᐊᓪᓚᕝᕕᒃᑕᖃᖅᑐᓂᒃ. ᐊᑐᖅᑐᐊᕐᓂᕐᒧᑦ ᐊᖏᖃᑎᒋᒍᑎᑕᖃᖅᐸ ᐊᑐᕚᒥ ᐊᓪᓚᕝᕕᓐᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᕿᓚᕝᕙᖅ. 
 



ᐅᓪᓗᑐᐃᓐᓇᖅ, ᐄᐳᕈ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᓐᓇ ᐊᑐᖅᑐᐊᕐᓂᐅᔪᖅ ᐅᖃᐅᓯᕆᖃᐅᔭᕋ 
ᐊᐱᖅᑯᑎᒋᖅᑲᐅᔭᖓᓄᑦ ᒪᓕᒐᓕᐅᖅᑎᐅᖃᑎᒪ ᐃᖃᓗᑦᑐᑦᑎᐊᕐᒥᒃ, ᑕᐃᓐᓇ ᐊᓪᓚᕝᕕᐅᔪᖅ ᐊᑐᖅᑐᐊᖅᑕᕗᑦ 
ᐊᖅᑯᑎᖃᖅᑐᑦ ᒐᕙᒪᐅᖃᑎᒋᑦᑐᓕᕆᔨᒃᑯᖏᓐᓂᑦ ᑕᐃᑲᓂ ᕈᕿᓗᑎᖑ +ᓕᐃᕿᑭ ᐳᒥᓂᑎᕿ ᐋᑐᕚᒥ. ᑕᐃᒪ 
ᑕᐃᓐᓇ ᓄᓇᕗᑦ ᒐᕙᒪᒃᑯᖏᓐᓄᑦ ᐊᓪᓚᕝᕕᐅᓂᕋᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. ᑰᓕ. 
 
ᑰᓕ: ᖁᔭᓐᓇᒦᒃ. ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ, ᐃᒃᐸᒃᓴᖅ ᐅᖃᐅᓯᕆᓚᐅᖅᑕᕐᓄᑦ, ᐊᒃᓱᐊᓗᒃ 
ᐱᕙᓪᓕᕈᑎᒐᔭᕐᒪᑦ ᑳᓐᑐᕋᖃᐅᓯᐅᔪᓂᒃ ᑕᒪᒃᑯᓄᖓ ᐊᑐᖅᑕᐅᓕᖅᐸᒃᑐᑦ... ᖃᐅᔨᔪᒪᑦᑎᐊᙱᑦᑐᖓ ᑭᓯᐊᓂᓕ 
ᑐᓴᖅᑎᓐᓂᐊᕈᑦᑎᒍᑦ ᓇᓕᐊᓐᓂᒃ ᓇᓖᕌᕈᑎᒃᓴᒥᒃ ᓄᑖᙳᖅᑎᑦᑎᓂᐊᑐᐊᕈᔅᓯᒃ, ᐃᓱᓕᓐᓂᐊᖅᑐᒥᒃ 
ᐃᓚᓕᐅᔾᔨᔾᔮᙱᒃᑯᔅᓯ ᐅᕝᕙᓘᓐᓃᑦ ᐊᑐᖅᑐᐊᕐᓗᓯ ᓇᒻᒥᓂᖅᑖᕆᕙᓪᓕᐊᓗᒍ ᑎᑎᕋᖅᓯᒪᔪᖅᑕᖃᕐᓂᐊᖅᐸᑦ ᑭᓯᐊᓂ. 
 
ᖃᐅᔨᒪᒍᑦᑕ ᖃᑦᑎᐅᒻᒪᖔᑕ, ᑕᒪᓐᓇ ᐋᖅᑭᒃᓱᐃᓂᖃᕋᔭᕐᒪᑦ ᐊᑐᐊᒐᒃᓴᒥᒃ ᒐᕙᒪᒃᑯᓐᓄᑦ ᐊᒥᓲᔪᑦ, ᐅᑉᐱᕈᓱᒃᑲᒪ 
ᐋᔩᕈᑎᒋᔭᐅᕙᓚᐅᖅᓯᒪᒻᒪᑕ ᐊᑭᑐᔪᒻᒪᕆᐊᓘᓪᓗᑎᑦ ᑮᓇᐅᔭᖅᑖᕈᑕᐅᓪᓗᑎᑦ ᐊᒻᒪᓗ ᑮᓇᐅᔭᓕᐅᕋᓱᐊᖅᑐᓄᑦ 
ᐅᖃᐅᑕᐅᕙᑦᑐᓂᒃ ᐱᖃᓐᓇᕆᔭᐅᕈᓗᒃᑲᒥᒃ ᐊᖏᕈᑎᓕᐅᖃᑎᒌᑦᑐᓂᒃ. ᒥᓂᔅᑕᐅᔪᖅ ᒫᓐᓇ ᖃᐅᔨᒪᓕᕋᓗᐊᖅᐸ 
ᑕᒪᓐᓇ ᐊᑐᓚᐅᖅᑎᓪᓗᓂᐅᒃ. ᐅᐸᓗᖓᐃᔭᖅᓯᒪᒐᔭᖅᐱᑕ ᐊᑭᑦᑐᕋᐅᑎᓂᕐᒧᑦ ᑐᒃᓯᕋᕐᓗᑎᑦ ᑭᒃᑯᑐᐃᓐᓇᕐᓄᑦ 
ᐊᑭᑦᑐᕋᐅᑕᐅᔪᓐᓇᕐᓗᓂ ᐊᒻᒪᓗ ᑲᒪᒋᔭᐅᑐᐃᓐᓇᕐᓂᐊᕐᓗᓂ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓂᖃᕐᓗᑎᑦ ᑕᒪᒃᑯᐊ 
ᐅᖓᑖᓅᖓᔪᑦ $25 ᑕᐅᓴᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᔅᓴᖅ ᐅᖃᓚᐅᕋᒪ, 59-ᖑᔪᑦ ᐊᑐᖅᑐᐊᖅᑕᕗᑦ, 
ᐱᖓᓲᔪᖅᑐᑦ ᐊᑕᐅᓯᕐᒧᑦ ᑳᓐᑐᕌᒃᑦᑕᐅᓯᒪᔪᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖏᑦ 
ᓈᓚᒃᑎᐊᕋᓱᐊᕐᓂᐊᖅᐸᒃᑲ. ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖏᑦ ᑕᒪᓐᓇ ᐱᔾᔪᑎᒋᓪᓗᒍ 
ᐃᓱᒪᒃᓴᖅᓯᐅᕈᑎᒋᙳᓱᒃᑲᒃᑭᑦ ᖃᐅᔨᒋᐊᕐᕕᒋᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᑲᓐᓂᕋᓕ ᐊᐱᖅᑯᑎᒋᖅᑲᐅᔭᖓᑕ ᒪᓕᒐᓕᐅᖅᑎᐅᖃᑎᒪ 
ᐃᖃᓗᑦᑑᑦᓯᐊᕐᒧᑦ ᐅᖃᐅᓯᕆᖅᑲᐅᒻᒥᔭᖓᑕ ᐃᓚᖓᑦ ᐊᑯᓂᐅᔪᖅ ᐸᕐᓇᒍᑎᓕᐅᖅᓯᒪᓪᓗᑎᑦ ᒪᓕᒐᓕᐅᕐᕕᒻᒧᑦ 
ᐊᑐᖅᑐᐊᕐᓂᖓᓄᑦ. 
 
ᐅᖃᖃᑎᒋᓪᓗᒍ ᑎᑎᕋᖅᑎᐅᔪᖅ ᐅᕙᓂ ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓃᑦᑐᑕ ᐊᓯᖏᓐᓂᒃ, 
ᑲᔪᖏᖅᓴᕋᓱᐊᖃᑦᑕᖅᓯᒪᒐᑦᑎᒍᑦ ᐅᖃᐅᓯᕆᔭᐅᕙᓪᓕᐊᓪᓗᓂ ᖃᓄᐃᑦᑐᒥᒃ ᒪᓕᒐᓕᐅᕐᕕᖃᐅᔨᒪᔪᖓᔭᕐᒪᖔᑦᑕ. 
ᐱᒻᒪᕆᐅᒻᒥᒻᒪᑦ ᐅᕙᑦᑎᓐᓄᑦ ᑮᓇᐅᔭᑦ ᖃᓄᐃᓕᖓᓂᐊᕐᒪᖔᑕ ᖃᐅᔨᓇᓱᐊᕐᓗᒋᑦ ᐊᑯᓂᐅᔪᖅ 
ᐊᑐᖅᑐᐊᕐᓂᐊᖅᑎᓪᓗᑕ ᒪᓕᒐᓕᐅᕐᕕᒻᒧᑦ. 
 
ᑎᑎᕋᖅᑎᐅᔪᖅ ᐊᖏᖅᑐᒥᓂᐅᓚᐅᖅᑎᓪᓗᒍ ᐅᖃᖃᑎᖃᕐᓂᐊᕐᓗᓂ ᖃᐅᔨᒋᐊᕐᕕᒋᓗᓂᒋᑦ ᐊᓯᖏᑦ ᐱᓕᕆᕝᕕᐅᔪᑦ 
ᐱᖃᓯᐅᑎᓪᓗᒍ ᐱᓕᕆᕝᕕᒋᔭᐃᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓄᑦ, ᐱᓕᕆᕝᕕᓯ ᐱᔪᓐᓇᕋᔭᖅᐸᑦ ᑕᒪᒃᑯᓂᖓ 
ᓇᓗᓇᐃᕋᓱᐊᕐᓗᒋᑦ ᑕᒪᒃᑯᐊ ᒪᓕᑦᑕᐅᔭᕆᐊᓕᐅᔪᑦ ᑮᓇᐅᔭᑦ ᐊᒥᓱᕈᖅᑎᑕᐅᖁᓪᓗᒋᑦ, ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖏᓐᓂᐅᙱᑦᑐᖅ, ᐊᓯᖏᓐᓂᖔᖅ ᐊᒻᒪᓗ ᖃᓄᖅᑑᕐᓗᑎᑦ ᐊᑐᐊᒐᑦ ᖃᓄᖅ ᐊᑐᖅᑕᐅᓯᓐᓈᕋᔭᕐᒪᖔᑕ 
ᑮᓇᐅᔭᑦ ᐱᕈᖅᑎᑕᐅᕙᓪᓕᐊᒐᓱᐊᕐᓗᑎᑦ ᐃᓄᐃᑦ ᑮᓇᐅᔭᖁᑎᖏᑦ ᐊᓯᓪᓗ. 
 
ᐱᓕᕆᕝᕕᐅᔪᖅ ᑕᒪᒃᑯᓂᖓ ᖃᐅᔨᒪᓂᖃᖅᐸ ᐅᕝᕙᓘᓐᓃᑦ ᖃᐅᔨᒋᐊᖅᑎᒥᒃ ᐃᖅᑲᓇᐃᔮᖅᑖᖅᑎᑦᑎᒋᐊᖃᕋᔭᖅᐱᓯ 
ᑕᒪᒃᑯᓂᖓ ᐸᕐᓇᒍᑎᓕᐅᕈᓐᓇᖁᓪᓗᓯ. ᖁᔭᓐᓇᒦᒃ. 
 



ᐅᓪᓗᑐᐃᓐᓇᖅ, ᐄᐳᕈ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2486

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲ ᐅᖃᖃᑎᖃᖅᓯᒪᓕᖅᐳᑦ ᑎᑎᕋᖅᑎᒥ 
ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᑕᒪᓐᓇ ᑐᑭᒧᐊᖅᑕᐅᑎᖁᒐᔭᖅᑕᕋ ᒪᓕᒐᓕᐅᕐᕕᑉ ᑲᑎᒪᔨᕋᓛᖏᓐᓄᑦ. 
 
ᐃᓚᐅᖃᑕᐅᑎᒻᒥᒐᑦᑎᒍ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᓕᕆᕝᕕᕗᑦ, ᐊᒻᒪᓗᑦᑕᐅᖅ ᒪᓕᒐᓕᐅᕐᕕᒻᒥ ᐱᓕᕆᔨᐅᔪᑦ 
ᑕᒪᔅᓱᒥᖓ ᐱᓕᕆᑎᒃᑲᑦᑎᒍ. ᑕᐃᒫᒃ ᓱᓕ, ᐃᒃᓯᕙᐅᑕᖅ, ᑮᓇᐅᔭᓂᒃ ᐊᑐᕐᓂᐊᕐᓗᑕ ᐊᓯᖏᓐᓂᒃ 
ᕿᓃᓐᓇᕋᓱᒃᑲᓗᐊᖅᐳᒍ ᑕᒪᒃᑯᐊ ᑮᓇᐅᔭᕗᑦ ᐊᑐᑦᑎᐊᕋᓗᐊᕐᒪᖔᑦ ᖃᐅᔨᒪᓇᓱᐊᖅᑐᑕ. ᑕᐃᒪᐃᒻᒪᑦ, 
ᓇᓖᕌᕈᑎᒋᔪᓐᓇᕋᓗᐊᕐᒥᔭᕗᑦ ᑕᒪᓐᓇ ᐊᑐᕐᓗᒍ ᐊᓯᖏᓐᓂᒃ ᑮᓇᐅᔭᖃᖅᑎᑕᐅᓗᑕ ᑲᑐᔾᔨᓗᑕ ᐱᔪᓐᓇᕐᓂᕗᑦ 
ᐃᓱᒪᒋᒋᐊᕋᔭᕐᒥᔭᕗᑦ. 
 
ᑕᐃᒫᒃᓴᐃᓐᓇᕐᓗ, ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᖓᓂᒃ ᑕᒪᔅᓱᒥᖓ ᐊᑐᖅᑐᐊᕐᓂᕐᒥᑦ ᑲᒪᒻᒪᑕ. ᑕᒪᓐᓇ 
ᖃᐅᔨᒋᐊᕐᕕᓛᖅᑕᕋ ᑐᑭᓯᒋᐊᖅᑎᒃᑲᓐᓂᕐᒥᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐊᖓᔪᖅᑲᐅᑎᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒍᑎᓕᐅᖅᐸᓪᓕᐊᒍᑦᑕ ᐱᓴᕋᐃᙱᓚᒍᑦ 10-ᐊᕐᕌᒎᒐᓗᐊᖅᐸᑕ ᓯᕗᓂᐊᒍᑦ 
ᐊᑐᖅᑐᐊᕐᓂᐅᓴᒐᓗᐊᖅᐸᑕ. 
 
ᑎᑎᕋᖅᑕᐅᖁᓪᓗᒍ, ᐅᖃᐅᑎᖅᑲᐅᒐᒃᑯ ᑎᑎᕋᖅᑎᕗᑦ ᐅᖃᐅᓯᖃᙱᓐᓂᕋᖅᑐᖓ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐᑯᖏᓐᓂᒃ ᐅᕝᕙᓘᓐᓃᑦ ᐊᓯᐊᓂᒃ ᑯᐊᐳᕇᓴᓐ-ᒃᑯᓐᓂᒃ ᑕᒫᓃᑦᑐᓂᒃ. ᑕᒪᓐᓇ ᐱᓕᕆᐊᒃᓴᓄᑦ 
ᐊᐅᓚᑦᑎᔨᓄᑦ ᑲᒪᒋᔭᐅᔪᓐᓇᑲᓚᐅᕐᒪᑦ ᐃᓱᒪᓕᐅᕐᓗᑎᑦ ᑭᒃᑯᓐᓂᒃ ᑳᓐᑐᕌᒃᑦ-ᖃᑎᖃᕈᒪᒻᒪᖔᕐᒥᒃ. ᐅᖃᐅᓯᖃᖅᑐᖓ 
ᑮᓇᐅᔭᐃᑦ ᐊᒥᓱᕈᖅᑎᑕᐅᓂᖏᓐᓄᑦ ᑕᒪᒃᑯᓇᙵᑦ ᐱᕈᖅᑎᑕᐅᓇᓱᐊᖅᐸᒃᑐᓂᒃ ᐅᕙᓗ ᐱᖃᓯᐅᔾᔨᓪᓗᑎᒃ 
ᓄᖅᑲᖅᑐᕐᓯᐅᑎᒃᓴᓂᒃ ᑮᓇᐅᔭᓂᒃ ᐃᓚᖓᓂ ᓯᓚᕐᔪᐊᒥ ᑕᐃᒪᐃᑦᑐᒧᑦ ᐋᖅᑭᒃᓯᓗᑎᒃ. 
 
ᐅᖃᐅᓯᖃᖅᑎᓪᓗᑕ ᑮᓇᐅᔭᓕᕆᓂᕐᒥᒃ, ᖃᐅᔨᒪᓇᕐᒪᑦ ᓄᓇᕗᒻᒥ ᐅᖃᐅᓯᖃᕋᑦᑕ ᑮᓇᐅᔭᓕᕆᔨᒃᑯᓐᓂᑦ ᐊᑭᑐᔪᓄᑦ 
ᑮᓇᐅᔭᑦ. ᐅᖃᐅᓯᖃᖅᑐᖓ ᓇᓗᓇᐃᕐᓯᒪᓗᓂ ᐊᒥᓱᕈᕆᐊᕐᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᑐᑭᖃᙱᑦᑐᖅ 
ᑕᒪᓐᓇ ᖃᐅᔨᒪᒋᐊᕆᐊᖃᖅᑕᓯ ᒪᑐᓗᒍᓗ, ᑕᒪᓐᓇ ᐃᒃᐱᒋᔭᐅᒃᑲᓐᓂᖏᓪᓗᓂ ᐅᖃᐅᓯᖃᖅᑎᓪᓗᑕ 
ᒪᓕᒐᓕᐅᕐᕕᒃᓴᐅᔪᒥᒃ ᐊᒻᒪ ᐱᖃᓯᐅᔾᔨᔮᖏᒻᒪᑦ ᑕᑯᔭᒐᖃᕐᕕᐅᔪᒥᒃ. 
 
ᑕᒪᓐᓇ ᐊᑭᑦᑐᕋᐅᑎᔾᔪᑕᐅᔭᕆᐊᖃᕐᒪᑦ, ᑕᐃᓐᓇ ᑲᖏᖅᖠᓂᕐᒥᑦᑕᕆᐊᖃᕐᒪᑦ ᒐᕙᒪᖃᕐᕕᐅᓕᕐᓂᐊᖏᑉᐸᓪᓕ 
ᑲᖏᖅᖠᓂᖅ, ᖃᓄᐃᒃᑲᔭᙱᑦᑐᑦ ᐃᓚᓕᐅᔾᔭᐅᓗᓂ ᑲᖏᖅᖠᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᓗᒍ ᒪᓕᒐᓕᐅᖅᑎᐅᖃᑎᒐ, ᑕᒪᒃᑯᐊ 
ᐅᖃᐅᓯᕆᖃᑦᑕᕐᓯᒪᔭᕗᑦ ᒫᓐᓇᒧᑦ ᑲᒪᒋᔭᖃᕐᓯᒪᒻᒪᑕ ᒪᓕᒐᓕᐅᕐᕕᓕᕆᓃᕐᓇᕐᒥᒃ ᐅᖃᐅᓯᕆᔭᐅᓚᐅᕐᓯᒪᙱᑦᑐᖅ 
ᑕᑯᔭᒐᔭᖃᕐᕕᒻᒥ ᐊᑦᑐᐊᓂᐊᕐᓂᖓᓄᑦ. 
 
ᐅᖃᒃᑲᓂᕐᓗᖓ ᓇᓗᓇᐃᒃᑲᓐᓂᓛᖅᐸᕋ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ ᑐᓴᖅᑎᑦᑎᔾᔪᑎᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ: ᖁᔭᓐᓇᒦᒃ, ᓱᓕᓪᓚᕆᓐᓂᐊᕐᒪᖔᖅ ᒫᓐᓇᐅᔪᖅ ᐅᖃᐅᔾᔭᐅᔪᒪᙱᑦᑐᖓ. ᑕᒪᓐᓇ ᐅᐊᑦᑎᐊᕈᒃᑲᓐᓂᖅ 
ᐅᖃᖃᑎᒋᒍᑎᒋᒃᑲᓐᓂᓚᕋᑦᑎᒍᑦ. 
 
ᐊᐱᕆᔪᒪᔪᖓᓕ ᐃᓱᒪᒋᓪᓗᒍ ᑕᐃᓐᓇ ᐊᕐᕕᐊᕐᒧᑦ ᒪᓕᒐᓕᐅᖅᑎᐅᔪᖅ ᐅᓪᓗᒥ ᑎᑭᔾᔮᕙᓪᓚᐃᖏᒻᒪᑦ. 
ᖃᖓᑕᓲᖃᕐᓂᐊᖃᐅᙱᒻᒪᑦ ᑲᖏᖅᖠᓂᕐᒥᒃ. ᐊᐱᕆᖅᑲᐅᒻᒪᑕ ᐊᐱᖅᑯᑎᖃᕈᓐᓇᕐᓂᐊᕐᒪᖔᕐᒪ 
ᖃᓄᐃᓕᖓᐊᓕᕐᒪᖔᑕ ᑕᐃᒃᑯᐊ ᐊᑐᖅᑐᐊᖅᑕᐅᕙᓚᐅᖅᑐᑦ ᒪᓕᒐᓕᐅᖅᑎᐅᓚᐅᕐᓯᒪᔪᒧᑦ ᐊᕐᕕᐊᓄᑦ ᓯᕗᓪᓕᕐᒥ 
ᒪᓕᒐᓕᐅᖅᑎᐅᔪᒥ ᐊᑐᖅᑐᐊᖅᑎᑦᑎᓂᖓᓄᑦ ᑎᓴᒪᐅᔪᓂᒃ ᐃᓪᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑰᓕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐊᑖᓂᓚᐅᕐᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂ 
ᐅᕙᓂ ᓴᖅᑭᕋᔭᙱᑦᑐᑦ ᐅᓂᒃᑳᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ 
 
ᑰᓕ: ᖃᐅᔨᒋᐊᒃᑲᓐᓂᓛᖅᐸᕋ. ᑕᐃᒃᑯᐊ ᓱᓕ ᒫᓐᓇᐅᔪᖅ ᐊᑐᖅᑐᐊᖅᑕᐅᕙᒃ ᐅᕝᕙᓗ ᓄᖅᑲᖅᑎᑕᐅᓯᒪᓕᖅᐸᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐊᑯᓂᑲᓪᓚᐅᓕᕐᒪᑦ ᑕᒪᓐᓇ ᑲᒪᒋᓚᐅᕐᓯᒪᒐᒃᑯᓂᑦ 
ᑭᓯᐊᓂᓕ ᑕᐃᒃᑯᐊ ᐊᑐᐃᓐᓇᐃᖏᑦᑐᑦ ᑐᑭᓯᒋᐊᕈᑎᒃᓴᐅᔪᑦ. 
 
ᑕᒪᓐᓇ ᐊᑐᐃᓐᓇᐅᑎᓛᖅᐸᕋ ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪ ᑕᐃᓐᓇ ᒪᓕᒐᓕᐅᖅᑎᐅᔪᖅ ᐊᕐᕕᐊᓂ 
ᐊᑐᖅᑐᐊᕐᓂᐅᔪᓂ ᓄᓇᕗᒻᒥ ᐃᓪᓗᓕᕆᕐᔪᐊᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ.ᐊᐱᕐᓱᕆᐊᕐᓂᐊᕋᒪ ᕿᒥᕐᕈᓗᒋᑦ ᐃᒃᐸᒃᓴᖅ ᑲᑎᒪᔾᔪᑎᒥᓂᕆᔭᕗᑦ. 
 
ᐊᖓᔪᖅᑳᖑᔪᖅ ᐅᖃᓚᐅᕐᒪᑦ ᐊᔾᔨᖏᑦ ᐱᑎᑦᑎᓂᐊᕐᓂᕋᖅᑐᓂ ᖃᖓᒃᑯᑦ ᐃᓱᓕᕝᕕᒃᓴᖃᕐᓂᖏᑦ ᓇᓗᓇᐃᕐᓯᒪᓗᑎᒃ 
ᐊᑐᖅᑐᐊᖅᑕᐅᔪᓄᑦ. ᖃᐅᔨᒍᒪᔪᖓᓕ ᑕᐃᒃᑯᐊ ᐅᕗᖓ ᓇᒃᓴᖃᐅᒻᒪᖔᒋᑦ ᑎᑎᕋᕐᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᓯᒪᔭᒃᑲ, ᐊᔪᕐᓇᖏᑉᐸᑦ 
ᑎᑎᕋᖅᑎᓯᓐᓄᑦ ᐃᑲᔪᖅᑕᐅᑲᐃᓐᓇᕈᒪᔪᖓ ᑐᓂᐅᖅᑲᖅᑕᐅᓗᑎᒃ ᐱᔨᑦᑎᕋᖅᑎᓄᑦ ᐊᑐᕐᓗᒍ ᖃᓄᐃᒍᒪᓂᕆᔭᐃᑦ, 
ᐃᒃᓯᕙᐅᑕᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᑐᓂᐅᖅᑲᖅᑕᐅᓕᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑉᐸᔅᓴᖅ ᐊᐱᖅᓱᓚᐅᕋᓗᐊᕋᒪ ᐊᑭᑐᓛᖓᓂᒃ ᐊᑐᖅᑐᐊᖅᑕᐅᔪᒥᒃ ᑕᕝᕙᓂ 
ᑎᑎᖅᑐᖅᓯᒪᔪᓃᑦᑐᖅ ᐊᒻᒪᓗ ᑖᓐᓇ ᐃᓪᓗᒧᑦ ᐃᖃᓗᑦᑑᑦᓯᐊᕐᒥ, ᐅᖓᑖᓅᖓᔪᖅ $1.1 ᒥᓕᐊᓂᒃ ᐊᕐᕌᒍᒧᑦ 
ᐊᑕᐅᓯᕐᒧᑦ ᐊᑭᓕᖅᓱᖅᑕᐅᓪᓗᓂ ᐊᑐᖅᑐᐊᕈᑎᐅᔪᖅ. 
 
ᐃᑉᐸᔅᓴᖅ ᐅᖃᓚᐅᕋᒪ ᐊᑐᖅᑕᐅᖃᑦᑕᓲᖑᔪᖅ ᕿᒥᕐᕈᓗᑎᑦ ᐊᔾᔨᒌᙱᑦᑐᓂᒃ ᓇᓖᕌᕈᑎᓂᒃ ᑕᓪᓕᒪᓄᑦ 
ᐱᖓᓲᔪᖅᑐᑦ ᐊᑕᐅᓯᕐᓗᓘᓐᓃᑦ ᓯᕗᓂᐊᒍᑦ ᐸᕐᓇᐸᓪᓕᐊᒋᐊᖃᓲᖑᒻᒪᑕ ᐊᑐᖅᑐᐊᕐᓂᐅᓴᓪᓗᑎᑦ ᐊᒻᒪᓗ 
ᖃᓄᐃᓕᐅᖅᑐᖃᓚᐅᖅᓯᒪᙱᒻᒪᓪᓘᓐᓃᑦ ᑕᒪᔅᓱᒧᖓ ᐊᒻᒪᓗ ᐃᓱᒪᓕᐅᕈᓐᓇᔾᔮᙱᓐᓇᑦᑕ ᓇᓖᕌᕈᑎᒥᓂᐅᒐᓗᐊᕐᒥᒃ 
ᐊᔾᔨᒌᙱᑦᑐᓂᒃ ᑭᓯᐊᓂ ᑎᓴᒪᑦ ᐱᖓᓲᔪᖅᑐᓪᓘᓃᑦ ᑕᖅᑮᑦ ᐊᓂᒍᖅᓯᒪᓕᖅᐸᑕ, ᒥᓂᔅᑕᐅᔪᖅ ᑕᐃᒫᒃ 
ᐅᖃᐅᓯᖃᓚᐅᕐᒪᑦ ᐃᑉᐸᔅᓴᖅ. 
 
ᐅᖃᐅᑕᐅᓚᐅᕐᒥᔪᖅ ᐃᑉᐸᔅᓴᖅ ᐊᑐᖅᑐᐊᖅᑕᐅᔪᑦ ᐅᖓᑖᓄᑦ $1 ᒥᓕᐊᓂᒃ ᐊᑭᓕᐅᑕᐅᕙᑦᑐᑦ ᐊᖓᔪᖅᑲᐅᑎᓄᑦ 
ᑲᑎᒪᔨᓄᑦ ᐊᖏᖅᑕᐅᔭᕆᐊᖃᓲᖑᒻᒪᑕ. ᑕᐃᒪᓕ ᓯᕗᓪᓕᖅᐹᒥᒃ ᐊᐱᖅᑯᑎᒐ ᑕᒪᔅᓱᒪᑉ ᐊᑐᖅᑐᐊᖅᑕᐅᔪᒧᑦ, 
ᒥᓂᔅᑕᓄᑦ ᑕᒪᓐᓇ ᑐᑭᒧᐊᖅᑕᐅᓚᐅᖅᓯᒪᕙ ᒫᓐᓇᒧᑦ ᑎᑭᓚᐅᖅᑎᓐᓇᒍ, ᐅᕝᕙᓘᓐᓃᑦ ᐊᖓᔪᖅᑲᐅᑎᐅᔪᑦ 
ᑕᒪᔅᓱᒧᖓ ᐊᑐᖅᑐᐊᕈᑎᒧᑦ ᑲᒪᒋᔭᐅᓚᐅᖅᓯᒪᕙ ᑕᓪᓕᒪᓄᑦ ᐊᕐᕌᒍᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ. ᐋᒡᒐ, ᒥᓂᔅᑕᒃᑯᓐᓄᑦ ᑐᑭᒧᐊᖅᑕᐅᓚᐅᖅᓯᒪᙱᑦᑐᖅ 
ᑕᓪᓕᒪᐅᔪᑦ ᐊᕐᕌᒍᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓕᐊᖑᔪᑦ ᑮᓇᐅᔭᑦ ᐊᕐᕌᒍᒧᑦ ᐊᑕᐅᓯᕐᒧᑦ, ᐊᒻᒪᓗ ᖃᐅᔨᒪᔪᖃᙱᓚᒍᓪᓘᓐᓃᑦ 
ᐊᖏᔪᐊᓘᒻᒪᖔᖅ ᐃᓪᓗ ᐊᑐᖅᑐᐊᖅᑕᐅᔪᖅ. ᖃᐅᔨᒪᔪᖓ ᐊᑐᖅᑐᐊᖅᑕᐅᔪᑦ ᐊᑭᖏᑦ ᒪᓕᓲᖑᒻᒪᑕ ᖃᓄᑎᒋ 
ᐊᖏᓂᖏᑦ ᐃᓯᒐᑦ ᐆᑦᑑᑎᒋᔭᐅᓪᓗᑎᑦ ᐊᑐᖅᑐᐊᖅᑕᐅᔪᒃᓴᒧᑦ. ᑖᓐᓇᖃᐃ ᒥᓂᔅᑕᐅᔪᖅ ᖃᐅᔨᒪᕙ ᖃᑦᑎᕌᕐᒪᖔᖅ 
ᐆᑦᑑᑎᐅᓲᖅ ᐃᓯᒐᑉ ᑕᑭᓂᖓᑦ, ᐅᕝᕙᓘᓐᓃᑦ ᐊᑭᖓᑕ ᐃᓪᓘᑉ, ᓇᓗᓇᐃᖅᑕᐅᓯᒪᓂᖓᑦ ᒪᓕᓪᓗᒍ ᑕᕝᕙᓂ 
ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᐅᔪᑦ ᐱᓯᒪᔭᒃᑲ ᐱᑦᑎᐊᖅᓯᒪᑉᐸᑕ, ᑕᒫᓂᐸᓗᒃ 
30,000 ᑭᑉᐹᕆᑦᑐᑦ ᐊᖏᓂᓕᒃ ᐃᓯᒐᑦ ᑕᑭᓂᖏᑕ ᐆᑦᑑᑎᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᓂᖏᓐᓂᒃ ᑭᑉᐹᕆᑦᑐᓂᒃ ᐅᖃᐅᓯᖃᕋᑖᙱᑦᑐᖓ ᐃᓪᓗᑉ ᐊᖏᓂᖓ 
ᖃᐅᔨᓇᓱᐊᕐᓗᒍ, ᑭᓯᐊᓂᓕ ᐊᑐᖅᑐᐊᕈᑎᐅᔪᑦ ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒋᑦ, ᐊᑭᖏᑦ ᑐᙵᕕᖃᓲᖑᒻᒪᑕ 
ᐊᖏᓂᖏᓐᓂᒃ ᑭᑉᐹᕆᑦᑐᓂᒃ ᐆᑦᑑᑎᒋᔭᐅᔪᓂᒃ ᐊᑐᖅᑐᐊᖅᑕᐅᓂᐅᓴᔪᒧᑦ. 
 
ᐊᐱᕆᔪᒪᕗᖓ ᖃᑦᑎᕌᕐᒪᖔᖅ ᐊᖏᓂᖓᑦ ᑭᑉᐹᕆᑦᑑᑉ ᐆᑦᑑᑎᒋᔭᐅᓲᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᔭᐅᔭᕆᐊᖃᕐᓂᖓᑦ ᓴᒃᑯᑕᐅᔭᕆᐊᖃᙱᒻᒪᑦ. 
ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᐅᖃᐅᓯᕆᔪᒪᙱᓐᓇᒃᑭᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᖓ ᓱᒻᒪᑦ ᖃᐅᔨᔭᐅᔭᕆᐊᖃᙱᒻᒪᖔᖅ ᐊᑭᑐᔪᐊᓘᓂᖓ ᐱᔾᔪᑎᒋᓪᓗᒍ. 
ᑕᒪᔅᓱᒥᖓ ᐱᓕᕆᕝᕕᐅᔪᖅ ᐃᓱᒪᒃᓴᖅᓯᐅᕈᑎᖃᓲᖑᕙ? ᖃᐅᔨᒪᔪᖓ ᐃᓪᓗᓕᕆᔨᕐᔪᐊᒃᑯᓐᓂᒥᐅᑕᐅᓚᐅᖅᓯᒪᒐᒪ 
ᐊᒻᒪᓗ ᐱᓕᕆᕝᕕᐅᔪᖅ ᐃᓪᓗᓂ ᓴᓇᑎᑦᑎᕙᑦᑐᑦ ᓄᓇᕘᓕᒫᒥ ᐃᓪᓗᓂ, ᕿᒥᕐᕈᓲᖑᕙᑦ ᖃᑦᑎᕌᐅᔨᒪᔪᖓᔭᕐᒪᖔᖅ 
ᑭᑉᐹᕆᑦᑐᑦ ᐊᑕᐅᓯᖅ ᐊᑭᒋᒐᔭᖅᑕᖓᑦ ᐊᑐᖅᑐᐊᖅᑕᐅᔾᔪᑎᒧᑦ ᖃᑦᑎᕌᕋᔭᕐᒪᖔᖅ ᑭᑉᐹᕆᑦᑐᑦ ᐊᑕᐅᓯᖅ 
ᐊᑭᒋᖃᑦᑕᓲᖏᑦ ᐊᓯᖏᓐᓄᑦ ᐃᓪᓗᓕᐅᖅᑐᖃᖅᑎᓪᓗᒍ? 
 
ᑕᒪᓐᓇᓕᖃᐃ, ᑐᑭᓯᒐᒪ ᑕᒪᓐᓇ ᐊᑭᑐᓂᖅᓴᐅᒻᒪᑦ, ᐊᑭᑐᓂᖅᓴᓪᓗᐊᑲᓪᓚᐅᒻᒪᑦ ᐊᓯᖏᓪᓕ 
ᐊᑭᑭᓐᓂᖅᓴᐅᓲᖑᓪᓗᑎᑦ, ᐅᕝᕙᓘᓐᓃᑦ ᐊᓯᖏᑦ ᐊᑐᖅᑐᐊᖅᑕᐅᕙᑦᑐᑦ ᓄᓇᓕᒻᒥ ᑕᐃᑲᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᐱᓕᕆᕝᕕᕗᑦ ᕿᒥᕐᕈᕙᑦᑐᖅ ᐊᑭᒋᒐᔭᖅᑕᖏᓐᓂᒃ 
ᐱᕕᖓᑦ ᒪᓕᑦᑐᒍ. ᐊᐱᖅᑯᑎᖓᑕᓕ ᐃᓚᖓᓄᑦ, ᑲᓛᒃ-ᒧᑦ ᑭᐅᔭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ,ᒃ ᒥᓂᔅᑕᔅᑕ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᐊᔾᔨᒌᙱᓐᓂᖏᓐᓂᒃ ᐊᑭᖏᑕ ᕿᒥᕐᕈᕙᑦᑐᒍᑦ ᐊᓯᖏᓐᓂᒃ ᒪᓕᑦᑐᒋᑦ 
ᐱᕕᑐᓂᖏᑦ ᑭᑉᐹᕆᑦᑐᖅ ᐊᑕᐅᓯᖅ ᐊᑐᖅᑕᐅᕙᑦᑐᖅ ᐆᑦᑑᑕᐅᓗᓂ. ᖃᐅᔨᒪᔭᐅᔭᕆᐊᓕᒃ ᑖᓐᓇᓪᓗᐊᒥ 
ᐊᑐᖅᑐᐊᒐᒥ, ᐊᒥᓱᓪᓗ ᐊᑐᖅᑐᐊᖅᑕᐅᔪᑦ ᐊᑐᖅᑐᐊᒐᓪᓗᐊᑕᐅᑉ ᐊᑭᖓ ᐊᒻᒪ ᐊᐅᓚᔾᔪᑎᖏᓐᓄᑦ ᐊᑭᖏᑦ. 
 
ᑕᐃᒪ ᑲᑎᓪᓗᒋᑦ ᐃᒡᓘᑉ ᐊᑭᖓ ᑖᒃᑯᓂᙵ ᑐᙵᕕᖃᖅᐳᑦ. ᐊᐃᑉᐹ ᐊᐅᓚᑦᑐᓐᓇᖅᑕᕗᑦ ᐊᐃᑉᐹᓗ 
ᐊᖏᕈᓐᓇᖅᑐᑎᒍ. ᐊᖏᕈᓐᓇᖅᐸᒃᑕᕗᑦ ᐊᑐᖅᑐᐊᒐᓪᓗᐊᑕᖓ ᐊᒻᒪ ᐊᐃᑉᐹ ᐊᐅᓚᓐᓇᓱᒃᐸᒃᑕᕗᑦ 
ᐊᐅᓚᔾᔪᑎᓄᐊᖓᔪᐃᑦ. ᐄ, ᑖᔅᓱᒥᖓᓪᓗᐊᖅ ᐊᑐᖅᑐᐊᒐᒥᒃ ᑕᑯᒋᐊᖅᓯᒪᕗᒍᑦ ᓇᓕᖅᑭᐅᑎᓪᓗᒋᑦ ᐊᓯᓕᒫᖏᑦ 
ᐊᑐᖅᑐᐊᒐᖁᑎᕗᑦ. ᑕᐃᒪᓐᓇᐃᓕᐅᖅᐸᒃᑐᒍᑦ ᓇᓕᖅᑭᐅᑎᕙᒃᑐᒋᑦ. 
 
ᑕᑯᒋᐊᖅᐸᒃᑐᒍᑦ ᓄᓇᓕᓪᓗᐊᓂᑦ, ᓲᕐᓗ ᐃᖃᓗᐃᑦ ᐆᑦᑑᑎᒋᓗᒍ, ᑭᑉᐹᕿᑦᑐᖅ ᐃᓯᒐᕐᒧᑦ ᐊᑭᖓᓂᒃ ᑕᑯᓐᓇᐸᒃᑐᒍᑦ 
ᐃᒡᓗᓄᑦ ᐊᒻᒪ ᐱᔭᕐᓂᖏᑦᑑᓪᓗᓂ ᓇᓕᖅᑭᐅᑎᓇᓱᒃᑐᒋᑦ ᐊᑭᒋᔭᖏᑦᖅ ᐃᖃᓗᓐᓂ, ᐃᖃᓗᑦᑑᑦᑎᐊᕐᒥ 
ᒥᑦᑎᒪᑕᓕᒻᒥᓘᓐᓃᑦ ᐊᒻᒪᓗ ᐊᐅᓱᐃᑦᑐᒥ. ᐊᔪᕐᓇᖏᑦᑐᒃᑯᑦ ᓇᓕᖅᑭᐅᑎᒋᐊᖅᐸᑉᐸᕗᑦ ᐊᑐᖅᑐᐊᒐᓪᓗᐊᑕᐃᑦ 
ᐊᑭᖏᓐᓂᑦ ᐊᒻᒪ ᐊᐅᓚᔾᔪᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑭᓛᒃ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑭᓛᒃ ᑭᐅᔾᔪᑎᖓᓄᑦ. 

ᐊᐃᑉᐹ ᐊᐱᖅᑯᑎᒃ ᓯᒃᑭᑦᑕᖅ ᐃᓯᒐᑕᒫᒧᑦ ᐊᑭᖓᑕ ᐊᑐᖅᑐᐊᒐᐅᑉ ᓇᓕᖅᑭᐅᑎᓗᒋᑦ ᐊᓯᖏᑦ ᑖᒃᑯᓇᓂᑦᑕᐃᓐᓇᖅ 
ᓄᓇᓕᓐᓂ. ᐊᖏᓂᖅᓴᐅᕙᑉᐹ ᒥᑭᓂᖅᓇᐅᕙᑉᐸᓘᓐᓃᑦ ᓇᓕᖅᑭᐅᑎᓗᒋᑦ ᐊᓯᖏᑦ ᐊᑐᖅᑐᐊᖅᑕᐅᔪᑦ ᑕᐃᑲᓂ 
ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ, ᑭᓛᒃ. 
 
ᑭᓛᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᓱᒪᐅᑉ ᐃᒡᓘᑉ ᐊᑭᖏᑦ ᓇᓕᖅᑭᐅᑎᑦᑎᐊᑐᐃᓐᓇᖅᑐᑦ ᐊᓯᖏᓐᓂᑦ ᐃᒡᓘᔪᓂᑦ 
ᐊᕕᑦᑐᖅᓯᒪᔪᓂ. 
 
ᐃᓛᒃ ᐊᑭᓪᓗᐊᕆᔭᐅᔪᑦ ᑕᐃᒃᓱᒧᙵ ᐃᒡᓗᒧᑦ ᓇᓕᖅᑭᐅᑎᑦᑎᐊᖅᑐᖅ ᐊᑭᒋᔭᐅᕙᒃᑐᓂᑦ ᐃᖃᓗᓐᓂ ᐊᒻᒪ 
ᑲᖏᖅᖠᓂᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑭᓛᒃ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒪᓇᑦᑎᐊᖅᐳᖅ. 
 
ᐃᒃᓯᕙᐅᑕᖅ, ᐊᓯᐊᑦᑕᐅᖅ ᐃᒃᐸᖅᓴᖅ ᓄᐃᑎᑕᐅᓚᐅᕐᒥᔪᖅ ᐊᑕᐅᓯᐅᙱᑦᑐᑦ ᐊᖏᖅᑎᑦᑎᔨᒧᐊᕈᔾᔭᐅᓯᒪᔪᑦ 
ᐊᑎᓕᐅᖃᑎᒌᑦᑐᑦ ᐊᖏᕈᓐᓇᐃᓕᒻᒪᑕ ᑭᓇ ᐊᑭᓖᔪᒃᓴᐅᒻᒪᖔᖅ ᓇᓗᓇᐃᖅᑕᐅᓯᒪᔪᓂᑦ ᐊᑐᖅᑐᐊᒐᒥ. 
ᖃᓄᑎᒋᒧᐊᖓᔪᒨᖓᓚᐅᖅᐸ. ᐊᑐᖅᑐᐊᖅᑕᐅᔫᑉ ᐱᕕᒃᓴᓕᒫᖓᓄᐊᓚᐅᖅᐹ, ᐅᑭᐅᒃ ᒪᕐᕉᒃ ᑭᖑᓪᓕᐹᖓᓄᑦ, 
ᖃᓄᖅ ᐊᑯᓂᐅᑎᒋᔪᒧᑦ ᐱᓚᐅᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ, ᑭᓛᒃ. 
 
ᑭᓛᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓯᒪᕗᖅ ᐅᑭᐅᑲᓪᓚᐅᓕᖅᑐᓂᑦ. ᐱᔭᕆᐊᖃᖅᑐᓂᑦ ᑲᒪᓚᐅᖅᐳᒍᑦ 
2002ᒥ ᑲᑎᑉᐸᓪᓕᐊᓯᒪᔪᓂᑦ ᐃᓕᖅᑯᓯᐅᕙᓚᐅᖅᑐᓂᑦ ᐅᑭᐅᒐᓴᕐᓄᑦ, ᑐᑭᑖᕈᑕᐅᓯᒪᓚᐅᖅᑐᑦ ᓱᓇ ᑭᓲᓚᐅᕐᒪᖔᖅ 
ᐊᒻᒪ ᓱᓇ ᐊᖏᖅᑕᐅᔪᓐᓇᙱᒻᒪᖔᖅ. 
 
ᐊᑕᐅᒃᓯᒃᑯᐊᓗᒃ ᐱᒋᐊᓚᐅᙱᓚᖅ. ᐅᖃᖅᑲᐅᒐᒪ, ᐅᑭᐅᑲᓪᓚᓐᓄᑦ ᑲᑎᓯᒪᒻᒪᑦ. ᑕᒪᓐᓇ ᓄᖅᑲᐅᑎᓚᐅᖅᑕᕗᑦ 
20ᔾ2ᒥ. ᑭᓯᐊᓂᓕ ᐅᑎᕆᐊᕈᓐᓇᓚᐅᙱᓇᑦᑕ. ᒪᓕᒐᓕᕆᓂᑎᒍᑦ ᑕᐃᔭᐅᓲᖑᔪᖅ ᐋᓪ ᓄᖅᑲᖅᑎᒍᒃ. 
ᓄᖅᑲᓕᓚᐅᖅᓯᒪᕗᒍᑦ ᐊᒻᒪ ᓯᕗᒧᐊᔾᔮᔪᓐᓃᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑭᓛᒃ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᖁᕕᐊᒋᕙᕋ ᑕᒪᓐᓇ ᑐᓴᖅᑐᒍ. ᖁᕕᐊᓱᑉᐳᖓ ᑕᒪᒃᑯᐊ ᐅᔾᔨᕆᔭᐅᑦᑎᐊᖅᐸᒻᒪᑕ. 
 
ᑕᒪᒃᑯᐊ ᐊᑭᒋᔭᐅᔪᑦ ᑕᑯᓐᓇᖅᑕᐅᓚᐅᖅᑐᑦ, ᐊᓯᖏᑦ ᐅᖃᐅᓯᐅᔪᑦ ᑕᐃᑲᓂ, ᑖᒃᑯᐊ ᐱᖃᓯᐅᔾᔭᐅᓯᒪᕚᑦ 
ᐊᑐᖅᑐᐊᒐᐅᑉ ᐊᑭᖓᓂᒃ, ᐅᕝᕙᓘᓐᓃᑦ ᖄᒃᑲᓐᓂᐊᖒᖓᕙᑦ ᐊᓪᓚᑦᑕᐅᓯᒪᔪᓂᑦ ᐊᕐᕌᒍᑕᒫᑦ ᐊᑐᖅᑐᐊᒐᐅᑉ 
ᐊᑭᖓᓄᑦ ᑕᕝᕙᓂ ᐅᓂᒃᑳᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ. ᑭᓛᒃ. 

ᑭᓛᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ ᐊᐅᓚᔾᔪᑎᓄᐊᖓᔪᑦ ᐊᒻᒪ ᐄ, ᐱᖃᓯᐅᔾᔭᐅᓯᒪᔪᑦ 1.18, 1.2ᒥ 
ᑎᑎᕋᖅᓯᒪᔪᑦ ᐅᓂᒃᑳᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑭᓛᒃ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖ. ᐊᓪᓚᑦᑕᐅᓯᒪᖁᑐᐃᓐᓇᖅᑐᒍ ᐱᑕᖃᖏᓐᓂᖓᓂᒃ ᐊᓯᖏᓐᓂᒃ ᑮᓇᐅᔭᖅᑐᕈᑎᓂᒃ 
ᑕᐃᒃᓱᒧᖓ ᐃᓪᓗᒧᑦ ᓄᓇᕗᑦ ᒐᕙᒪᒃᑯᓐᓄᑦ ᑮᓇᑐᔭᖅᑐᕈᑎᑦ ᐊᑭᓕᖅᑕᐅᓚᐅᖅᑐᓄᑦ, ᐊᓯᖏᑦ ᓇᓗᓇᐃᖅᑕᐅᓯᒪᔪᑦ 
ᐊᑐᖅᑐᐊᕈᑎᒥ. ᑕᐃᒫᖑᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑭᓛᒃ. 
 
ᑭᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᒃᑯᐊ ᐊᒥᓲᓂᖏᑦ ᐱᖃᓯᐅᔾᔭᐅᓯᒪᔪᑦ. ᑕᕝᕙᓃᑦᑐᑦ ᓈᓴᐅᑎᒥ. 
 
ᐅᖃᕈᒪᓪᓗᖓᓗ ᐅᑎᖅᑎᑦᑎᓚᐅᕐᕋᓗᐊᖅᑎᓪᓗᑕ ᑮᓇᐅᔭᖅᑐᕈᑎᓂᒃ ᑕᐃᑲᖓᑦ ᐊᖏᖃᑎᒌᒍᑎᐅᓯᒪᔪᒥᒃ 
ᒥᑭᓪᓕᑎᑦᑎᓂᐊᖅᑐᖅ ᓈᓴᐅᑎᖓᓂᒃ $1.2 ᒥᓕᐊᓐ ᐊᒃᓱᒻᒪᕆᐊᓗᒃ. ᐊᒻᒪᓗ, ᐃᓘᓇᖓ ᑖᒃᓱᒪ ᐊᐅᓚᔾᔪᑎᑦ 
ᐊᒻᒪᓗ ᒪᑭᒪᐅᑎᓅᖓᔪᑦ. ᐄ, ᐱᖃᓯᐅᔾᔭᐅᓚᐅᖅᑐᑦ, ᑭᓯᐊᓂᓕ ᒥᑭᓪᓗᕚᓪᓕᖅᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑭᓛᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᐊᓂᒃᑕᐅᑉᐸᑕ ᓈᓴᐅᑎᖏ ᐊᒻᒪᓗ ᐱᓕᕆᐊᖑᔪᑦ ᒫᓐᓇ ᓇᓗᖏᓚᖓ, ᑕᐃᓐᓇ 
ᓄᑖᙳᕆᐊᖅᑕᐅᓯᒪᔪᖅ ᐱᖃᓯᐅᔾᔭᐅᓂᐊᖅᐸ ᐋᖅᑭᒋᐊᖁᑕᐅᓗᓂ ᑎᑎᖅᑲᒧᑦ. 
 
ᐱᑦᔪᑎᒋᓪᓗᒍ ᐱᓕᕆᐊᖑᔪᑦ ᐃᓱᒪᓇᕐᒪᑕ ᐱᖁᑎᐅᒋᐊᖓᓂᒃ ᐊᒻᒪᓗ ᐸᓯᔭᒃᓴᐅᓇᑎᒃ ᐱᓕᕆᐊᖑᔪᒧᑦ. ᑕᑯᔪᒪᔪᖓ 
ᐋᖅᑭᒋᐊᖅᓯᒪᔪᓂᒃ ᓈᓴᐅᑎᖓᓂᒃ ᑕᐃᒫᑦᑎᐊᖅ ᖃᐅᔨᒪᓂᐊᕐᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐲᖃᓯᐅᔾᔭᐅᓯᒪᓂᐊᖅᑐᖅ ᑖᓐᓇ ᐃᑲᔪᖅᑐᕈᑎᐅᓗᓂ 
ᑕᖅᑭᐅᓂᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᑲᐃᓐᓇᖁᒪᓪᓗᖓ ᐃᓘᓇᖓᓄᑦ ᐱᓕᕆᐊᖑᓂᖓᓄᑦ ᐱᒋᐊᓲᖑᒧᑦ ᑕᓪᓕᒪᑦ 
7-ᐸᓄᑦ ᐊᕐᕌᒍᐃᑦ ᓯᕗᓂᐊᒍᑦ ᑕᑯᓇᒃᑎᓪᓗᓯ ᖃᓄᐃᑦᑐᓂᒃ ᖃᓄᖅᑑᕈᑎᖃᕈᓐᓇᕐᒪᖔᑦᓯ ᐱᓇᓱᐊᕐᓂᐊᕐᓗᖑ 
ᓯᕗᓂᐊᒍᑦ ᐊᑐᖅᑐᐊᕈᑎᐅᑉ ᐃᓱᓕᑉᐸᓪᓕᐊᔫᑉ. 
 
ᐃᓚᖓ ᐅᖃᐅᓯᕆᓚᐅᖅᑕᖓ ᐃᑉᐸᒃᓴᖅ ᐊᖓᔪᖅᑳᑉ ᑕᒪᓐᓇ ᕿᒥᕐᕈᖃᑦᑕᕐᒪᑕ ᓈᒻᒪᑦᑎᐊᕐᓂᖓᓂᒃ 
ᐃᓂᒋᔭᐅᔭᕇᖅᑐᒧᑦ ᐊᒻᒪᓗ ᐱᐊᓂᒃᓯᕋᑖᓚᐅᕐᕆᓪᓗᑎᒃ ᕿᒥᕐᕈᓪᓗᑎᒃ ᐊᒻᒪᓗ ᓇᓗᓇᐃᖅᑎᕆᓪᓗᑎᒃ 
ᐊᑐᖅᑕᐅᓂᐊᖅᑐᑦ ᖃᓄᐃᑦᑑᓂᐊᕐᒪᖔᑕ. ᓈᒻᒪᑦᑐᒥᒃ ᐱᔪᓐᓇᕐᓂᖃᑉᐸᑦ ᑐᒃᓯᕌᕆᔭᐅᔪᑦ ᐊᑐᖅᑕᐅᑦᑎᐊᕐᓗᓂ ᐊᒻᒪᓗ 
ᓈᒻᒪᖏᑉᐸ ᓱᓇᐅᕙᑦ. 

ᐅᖃᓚᐅᕐᒪᑕ ᐃᒃᐸᒃᓴᖅ ᖃᐅᔨᓴᖅᓯᒪᓂᕋᐃᓪᓗᑎᒃ ᖃᐅᔨᒍᒪᓪᓗᑎᒃ ᒐᕙᒪᒃᑯᑦ ᐱᔭᕆᐊᓕᖏᓐᓂᒃ ᓄᓇᓗᓐᓄᑦ. 
ᖃᓄᐃᑦᑑᕙᓪᓕ ᐱᓕᕆᐊᖑᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓯᒪᔪᒍᓪᓗ ᖃᓄᖅᑑᕈᑎᓂᒃ ᐃᓱᓕᒃᕕᖃᑦᑎᓪᓗᒍ ᒫᓐᓇᐅᔪᖅ ᐊᑐᖅᑐᐊᕈᑎ 
ᐃᓪᓗᒧᑦ. 
 
ᓇᓗᓇᐃᖅᓯᓯᒪᔪᒍᑦ ᑕᓪᓕᒪᓂᒃ ᖃᓄᖅᑑᕈᑎᓂᒃ ᐃᓱᒪᒋᔭᐅᓯᒪᔪᑦ ᒫᓐᓇᐅᔪᖅ ᐊᒻᒪᓗ ᐅᖃᓚᐅᕋᑦᑕ ᑕᐃᒪ 
ᐃᑉᐸᒃᓴᖅ ᓴᖅᑭᑕᐅᓂᐊᖅᑐᑦ ᐊᑐᓕᖁᔭᐅᔪᑦ ᐱᖃᓯᐅᑎᓗᒋᑦ ᐊᖓᔪᖅᑳᒧ ᑎᓴᒪᑦ ᑕᖅᑭᐅᓂᐊᖅᑐᓂ 
ᐅᖓᑖᓂᓘᓐᓃᑦ. ᐊᑕᐅᓯᖅ ᐱᓗᐊᖑᐊᖅᑐᖅ, ᐊᓯᒃᑲᓐᓂᐊ ᐊᑯᓂᒨᖓᔪᖅ ᓄᑖᙳᕆᐊᕈᑎ ᐊᑐᖅᑐᐊᕈᑎᒧᑦ. 
ᐊᐃᑉᐸᖓ ᖃᓂᑦᑐᒧᑦ ᓄᑖᖑᕆᐊᖅᑕᐅᓗᓂ. ᐱᖓᔪᐊ ᓄᖅᑲᑦᑎᑕᐅᓗᓂ ᐊᑐᖅᑐᐊᕈᑦ ᐊᒻᒪᓗ ᓴᖅᑭᑕᐅᓗᓂ 
ᐊᓯᐊᓄᑦ ᐃᓂᒃᓴᒧᑦ ᐊᒻᒪᓗ ᑭᖑᓪᓕᖅᐹᖅ ᕿᒥᕐᕈᓗᑎᒃ ᐊᑐᕐᕈᓐᓇᕐᒪᖔᕐᒥᒃ ᐊᓯᐊᓂᒃ ᐃᓄᖃᖏᑦᑐᒥᒃ ᓄᓇᕗᑦ 
ᒐᕙᒪᒃᑯᑦ ᓇᒻᒥᓂᕆᔭᖓᓂᒃ. 
 
ᐃᓂᒃᓴᖅᑕᖃᓕᕐᓂᐊᕐᒪᑦ ᓄᓇᓕᓐᓂ ᐊᑐᖅᑕᐅᒍᓐᓇᑐᐃᓐᓇᕆᐊᓕᒃ ᐊᓪᓚᒡᕕᐅᓗᓂ. ᐅᖃᕈᓐᓇᖅᑐᖓᓗ ᒫᓐᓇᔪᕐᓗ 
ᐃᓂᒃᓴᖅᑕᖃᑦᑐᖅ ᐃᓄᖃᖏᑦᑐᒥᒃ ᐊᓯᖏᓐᓂ ᐃᓪᓗᖁᑎᖏᓐᓂ ᓄᓇᕗᑦ ᒐᕙᒪᒃᑯᑦ ᐊᑐᖅᑕᐅᒍᓐᓇᖅᑐᑦ 
ᓄᓇᓕᓐᓂ. ᑕᐃᒪ ᕿᒥᕐᕈᓂᖃᑉᐳᖅ ᑕᒪᒃᑯᓂᖓ ᐃᓂᒃᓴᐅᔪᓂᒃ. ᐅᕙᑦᑎᓄᓪᓗ ᐊᑲᐅᓈᖅᓯᒪᓪᓗᓂ ᓴᓇᔪᖃᖅᓯᒪᒻᒪᑦ 
ᐃᓪᓗᓂ ᑕᐃᑲᓂ ᓄᓇᓕᓐᓂ ᐱᕕᒃᓴᖃᑦᑎᑦᑎᓂᐊᖅᓴᐅᓯᒪᓪᓗᓂ ᐅᕙᑦᑎᓐᓄᒃ ᕿᒥᕐᕈᓂᖃᑦᑎᓪᓗᑕ 
ᐃᖃᓗᒃᑑᑎᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᔪᒥ ᕿᒥᕐᕈᓗᒍ, ᐃᓱᒪᒋᓪᓗᒋᑦ ᐊᑯᓂᐅᓂᕆᔭᖏᑦ, ᓱᕕᒃᓴᐃᕈᙱᓇᑦᑕ? 
ᓄᖅᑲᖅᑎᓐᓂᐊᕈᑦᑎᒍᑦ ᐊᑐᖅᑐᐊᕐᓂᐅᔪᑦ, ᖃᑦᑎᑦ ᐃᓄᐃᑦ ᐃᖅᑲᓇᐃᔭᖅᐸᑦ ᑕᕝᕙᓂ ᐊᓪᓚᕝᕕᒃᑭᕐᓱᕈᑦᑕ? ᐅᕝᕙᓗ 
ᐊᑭᑦᑐᕋᐅᑎᓂᕐᒧᑦ ᓴᖅᑮᑲᓐᓂᓂᐊᕐᒪᖔᑕ, ᑕᒪᓐᓇ ᐊᕐᕌᒍᓪᓗᐊᒥ ᓯᕗᓂᐊᒍᑦ ᐱᓯᒪᔭᕆᐊᖃᙱᒻᒪᑦ, ᑕᒪᒃᑯᐊ 
ᐱᓇᓱᐊᖃᑕᐅᔪᒪᔪᑦ ᑳᓐᑐᖄᒃᑕᕐᓂᕐᒧᑦ ᐱᖃᑕᐅᓂᐊᕐᒪᑕ, ᑳᓐᑐᕌᒃᑖᕋᓱᐊᓂᕐᒧᑦᑦ, ᖃᓄᑭᐊᖅ, ᐊᕐᕌᒍᒥ ᓯᕗᓂᐊᓂ 
ᐱᔪᓐᓇᕐᓯᓯᒪᓗᑎᒃ ᐅᐸᓗᖓᐃᕐᓯᒪᓂᐊᕐᒪᑕ, ᐅᐱᓐᓇᕋᓂ ᑕᒪᒃᑯᐊ ᑎᑭᒋᐊᖃᖅᐸᒃᑐᑦ ᐅᒥᐊᕐᔪᐊᒃᑯᑦ ᐊᕐᕌᒍᒥ 
ᐊᑕᐅᓯᕐᒥᒃ ᐊᑐᐃᓐᓇᐅᓯᒪᓗᑎᒃ. ᓴᓇᔭᐅᓂᖏᓐᓄᑦ ᐱᕕᖃᕆᐊᖃᕐᒪᑕ, ᐅᑕᕿᔪᓐᓇᖏᒻᒪᑕ. 
 
ᑕᒪᓐᓇ ᓇᓗᓕᕈᑎᒋᕙᒃᑲᒃᑯ ᑕᕝᕙᓂ ᐱᓗᐊᖅᑐᒥᒃ ᐊᖏᔪᐊᓗᒻᒥ ᐃᓪᓗᖁᑎᖃᖅᑎᓪᓗᑕ, 30,000 ᑭᑉᐸᕆᑦᑐᑦ 
ᐃᓯᒐᐃᑦ. ᖃᑦᓯᐅᒻᒪᑕ ᑕᕝᕙᓂ ᐃᖅᑲᓇᐃᔭᖅᑐᑦ? ᐅᕙᓐᓄᓕ ᑕᒪᒃᑯᐊ ᓇᓕᕋᕈᑎᑦᑎᐊᕙᐅᔪᑦ ᕿᒥᕐᕈᔭᕗᑦ, 
ᓇᓕᕋᕈᓐᓇᕿᑕᖃᐃ ᐃᓱᒪᒋᓪᓗᒍ ᐱᕕᒃᓴᕆᔭᕗᑦ. 
 
ᑕᒪᓐᓇ ᖃᐅᔨᔪᒪᔭᕋ. ᖃᐅᔨᔪᒪᔪᖓ ᑭᐅᔭᐅᔪᓐᓇᕐᒪᖔᕐᒪ ᓇᓗᓇᐃᕐᓯᕕᐅᒋᐊᕈᓐᓇᕐᒪᖔᕐᒪ ᑕᒪᒃᓱᒥᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐃᖅᑲᐃᑎᒋᐊᕈᒪᔭᒃᑲᑦ ᒪᓕᒐᓕᐅᖅᑎᐅᔪᑦ ᐅᕙᙵᑦ ᐊᓂᑲᐃᓐᓇᓚᐅᙱᓐᓂᓯᓐᓂ 
ᖃᐅᔨᒋᐊᖅᑳᖃᑦᑕᕆᓯ ᓈᒻᒪᒃᑲᓗᐊᕐᒪᖔᑦᑕ. ᑕᐃᓐᓇ ᓯᕙᓂᖅᑎᑲᑕᒋᐊᖃᕐᓂᐊᖏᒻᒪᑦ. ᐃᖅᑲᐃᑎᒋᐊᑲᓐᓂᕐᓗᓯ 
ᑕᕝᕙᓂᖃᑦᑕᕐᓂᐊᕋᓯ. ᐊᖓᔪᖅᑳᖅ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᔭᕋ ᒪᓕᒐᓕᐅᖅᑎᐅᖃᑎᒐ 
ᓇᓕᕋᕐᕕᒋᔪᓐᓇᖅᑕᕗᑦ ᒫᓐᓇᐅᔪᖅ ᓇᒻᒪᓈᙱᑐᐃᓐᓇᕆᐊᖃᖅᑐᑦ ᕿᒥᕐᕈᓪᓗᒍ ᐊᑐᖅᑐᐊᕐᓂᐅᔪᖅ ᐅᖃᐅᓯᕆᔭᕗᑦ. 
 
ᒪᕐᕉᒃ ᐱᐅᓂᖅᐸᐅᔪᒃ ᓇᓕᕌᕈᑎᒋᔪᓐᓇᖅᑕᕗᑦ ᕿᒥᕐᕈᓗᒋᑦ, ᓯᕕᑭᑦᑐᒧᑦ ᓄᑖᖑᖅᑎᑕᐅᓂᖏᓐᓄᑦ, ᐊᒻᒪᓗ ᐊᑐᕐᓗᒍ 
ᐊᓯᖏᑦ ᐃᓄᖃᙱᑦᑐᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐱᕕᖃᖅᑐᑦ, ᐃᓱᒪᕐᓱᕐᓂᕆᔭᕗᑦ ᑳᓐᑐᕌᒃᑎᑦᑎᓇᓱᐊᕐᓂᕐᒧᑦ 
ᐱᕕᒃᓴᑲᓐᓂᕐᒧᑦ ᓇᓕᕋᕈᑎᒋᔪᓐᓇᕐᒥᔭᕗᑦ. ᑕᐃᒃᑯᐊ ᒫᓐᓇᐅᔪᖅ ᓇᓗᓇᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᖅᑯᐃᓱᒃᑐᖓ ᒫᓐᓇᒫᒃᑯᑦ ᑳᓐᑐᕌᒃᑕᕋᓱᐊᕐᓂᕐᒧᑦ ᐃᓪᓗᒧᑦ ᐊᑐᖅᑐᐊᖅᑕᐅᔪᒧᑦ 
ᑲᖏᖅᖠᓂᕐᒥ. ᑕᐃᒃᓱᒧᖓ ᐃᒥᐊᓗᖃᐅᑎᐅᔪᒧᑦ ᓯᕐᔪᐊᓗᑦ. ᑕᐃᓐᓇ ᕿᓚᒥᑯᓘᖅᑐᔭᓚᐅᕐᒪᑦ. 
 
ᑕᐃᒪᓕ ᐊᑐᐃᓐᓇᐅᑲᐅᑎᒋᔪᔭᓚᐅᕐᒪᑦ ᐱᖁᑎᖃᕆᑦᑐᓄᑦ ᑕᐃᒪᐃᑦᑐᒧᑦ. ᐊᓯᖏᓐᓂᑦᑕᐅᖅ 
ᑳᓐᑐᕌᒃᑕᖅᑐᖃᕋᓱᐊᓚᐅᕐᒥᔪᖅ, ᑭᓯᐊᓂᓕ ᐱᔪᓐᓇᕐᓯᓚᐅᙱᒻᒪᑕ, ᑕᐃᒃᑯᐊ ᐱᕕᖃᖅᑎᑕᐅᑲᓐᓂᓚᐅᖅᐸᑕ.  
 
ᐃᓕᓯᒪᓪᓗᑕᓗ ᐊᑭᑐᔪᓄᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᑭᐊᒃᓵᒧᖅᐸᑦ, ᑮᓇᐅᔭᓂᒃ ᐊᑐᙱᓐᓂᕐᓴᐅᔪᓐᓇᕋᔭᖅᑐᒍ, 
ᐅᐱᓐᓇᕋᓂ ᐸᕐᓇᒍᓐᓇᕐᓗᑕ ᓯᕗᒧᑦ ᐋᖅᑭᒃᓱᐃᓗᑕ. ᑮᓇᐅᔭᕗᑦ ᐊᑐᑦᑎᐊᕐᓂᕐᓴᐅᓪᓗᑎᒃ, ᑕᐃᒪᐃᒻᒪᑦ. 
 
ᐱᕕᖃᖅᑎᑕᐅᑲᓐᓂᕐᓂᖅᐸᑦ ᑕᐃᒪᐃᑦᑐᓄᑦ ᑕᒪᒃᑯᐊ ᐃᓄᐃᑦ ᐅᐸᓗᖓᐃᔭᕈᓐᓇᖃᑦᑕᕐᓂᐊᕐᒪᑕ 
ᐊᑭᑦᑐᕋᐅᑎᓂᕐᓴᐅᔪᖃᕈᓐᓇᖅᑐᑦ ᖃᐅᔨᒪᔪᖃᕐᓂᐊᕐᒪᑦ ᓄᓇᓕᐅᔪᓂ ᑕᐃᒪᐃᑦᑐᓕᕆᔪᓐᓇᖅᑐᑐᓂᕐᒥᓂᒃ ᖃᓄᕐᓗ 
ᐊᑭᓖᒋᐊᖃᕐᓂᐊᕐᒪᖔᑕ ᐊᓯᖃᓲᖑᙱᑦᑐᖅ ᐊᓯᖏᓐᓂᒃ ᐱᑕᖃᙱᒻᒪᑦ. ᑕᒪᒃᓱᒧᖓ ᓯᕗᕙᕆᐅᔾᔮᖏᑦᑐᒍᑦ. 
 
ᑕᐃᒪᓕ ᑕᐃᒪᐃᑦᑐᒥᑐᐃᓐᓇᖅᑐᔭᕋᑦᑕ ᑕᒪᒃᓱᒧᖓ. ᖃᐅᔨᒪᑦᑎᐊᕆᐊᖃᕋᑦᑕ ᑕᒪᓐᓇ ᑕᐃᒪᐃᓕᙱᓪᓗᓂ 
ᑮᓇᐅᔭᓂᒃ ᐊᒥᒐᕐᓯᓐᓇᖅᑎᓪᓗᑕ. ᑕᐃᒪᓕ ᐅᕙᒍᑦ ᖃᐅᔨᒪᑦᑎᐊᕆᐊᖃᕐᓂᐊᖅᐳᒍ ᐊᑐᑦᑎᐊᕐᓂᐊᕋᓗᐊᕐᒪᖔᑦᑎᒍᑦ. 
 
ᑕᒪᓐᓇ ᐃᓕᖅᑯᓯᐅᕙᒃᑐᖅ ᐅᕙᑦᑎᓐᓂᒃ ᑕᐃᒪᐃᑎᑦᑎᖏᒻᒪᑦ, ᑭᓱᒥᑭᐊᖅ ᐱᔾᔪᑎᖃᖅᑐᓂᒃ ᑕᒪᓐᓇ 
ᖃᐅᔨᔭᒃᓴᐅᓚᐅᕐᓯᒪᔾᔭᔪᒃᓴᐅᖏᑦᑐᖅ. ᐊᒃᓱᐊᓗᒃ ᖃᐅᔨᔪᒪᔭᕋᓗᐊᕋ. 
 
ᑖᓐᓇ ᐊᖏᓂᖅᐸᐅᒻᒪᑦ ᐊᑐᖅᑐᐊᕐᓂᐅᔪᖅ ᐊᖏᓂᖃᖅᑐᓂᓗ 30,000 ᑭᑉᐸᕆᑦᑐᑦ ᐃᓯᒐᖏᐃᑦ. ᑕᒪᓐᓇ 
ᐳᐃᒍᖅᑕᐅᔮᙱᑦᑐᖅ. ᑕᒪᓐᓇ ᑲᒪᒋᔭᕆᐊᖃᕐᓗᑎᒃᑰᔾᔭᓐᖏᑦᑐᖅ ᑭᖑᕙᓗᐊᓐᖏᓐᓂᖓᓂ. ᐃᓛᒃ 
ᑭᖑᕙᓗᐊᓕᖅᑐᖅ. 
 
ᑐᑭᓯᐊᓐᖏᑕᕋᓕ. ᓇᓗᓇᓐᖏᑦᑐᖅ ᐊᔾᔨᒌᓐᖏᑦᑐᖅᑕᖃᕐᒪᑦ ᐱᔪᒥᓃᑦ. ᐊᑐᖅᑐᐊᒐᐃᑦ ᓇᓗᓇᕐᓂᖏᑦ, 
ᐋᖅᑭᓇᓱᐊᕈᑎᑦ, ᐊᒻᒪᓗ ᑕᒪᒃᑯᐊ ᐊᔾᔨᒌᙱᑦᑐᑦ, ᑭᓯᐊᓂ ᑕᒪᓐᓇ ᓱᒃᑲᐃᓕᕙᓪᓕᑎᑦᑎᓚᐅᖅᑐᓴᐅᙱᑦᑐᖅ. 

ᑕᒪᓐᓇ ᖃᐅᔨᓴᖅᑕᐅᓂᖓ ᓯᕗᓂᓪᓗᐊᖓᒍᑦ ᐱᔭᕆᐊᖃᕐᓯᒪᔪᖅ, ᐅᑭᐅᑦ ᑕᓪᓕᒪ 7. ᑭᓯᐊᓂ ᑕᒪᓐᓇ 
ᐊᑐᖅᑕᐅᕙᓪᓕᐊᒋᐊᓕᑕᐃᓐᓇᓚᐅᕐᒪᑦ ᐊᕐᕌᒍᑦ ᑎᓴᒪᑦ ᐊᓂᒍᓕᖅᑐᑦ ᓱᒃᑲᐃᓕᒋᐊᕐᓯᒪᒋᓪᓗᓂ ᐅᑭᐅᓪᓗᐊᑲᓐᓂᕐᒥᒃ. 
ᑕᐃᒪᓕ ᑕᒪᓐᓇ ᕿᒥᕐᕈᑐᐃᓐᓇᓕᕐᒥᒐᑦᑎᒍᑦ ᐃᓱᒪᓕᐅᕈᑕᐅᓚᖅᑐᓂ ᑕᖅᑭ 6 ᐃᓱᓕᓚᐅᙱᓱᖓᖅᑎᓪᓗᒍ. ᑕᒪᒃᑯᐊ 
ᓇᓕᕌᕈᑎᒋᔪᓐᓇᖅᑕᕗᑦ, ᐊᒥᓲᓗᐊᙱᒻᒪᑕ. ᑐᑭᓯᙱᑦᑎᐊᕋᒪ ᖃᓄᖅ ᐅᕙᑦᑎᓐᓂᒃ ᑕᒪᐅᖓ 
ᐊᔪᓕᕈᑎᖃᕐᓂᕐᒪᖔᑦᑕ ᑕᕝᕙᓂ. 
 
ᖃᐅᔨᒍᒪᔪᖓ ᑭᐅᔭᐅᔪᓐᓇᕐᒪᖔᕐᒪᑦ ᐊᖓᔪᖅᑳᖑᔪᒧᑦ ᐃᖅᑲᓇᐃᔭᖅᑎᖏᓐᓄᓪᓘᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᑦᑎᐊᖅᑕᕋ ᒪᓕᒐᓕᐅᖅᑎᐅᖃᑎᒪ 
ᐃᓱᒫᓗᒍᑎᒋᔭᖓ ᐃᓕᖅᑯᓯᕆᔭᐅᓂᖓᓂᒃ ᐊᒻᒪᓗ ᑕᒪᓐᓇ ᐊᑐᖅᑕᐅᕙᒃᑐᑦ ᐊᑯᓂᐅᓂᖏᓪᓗ ᐅᖃᐅᓯᕆᓚᐅᖅᑕᕗᑦ 
ᐃᒃᐸᒃᓴᖅ. ᑕᓪᓕᒪᑦ ᐊᕐᕌᒍᑦ 7-ᒧᑦ ᐊᒻᒪ ᐃᓱᓕᕝᕕᒃᓴᖓ ᑎᑭᑉᐸᓪᓕᐊᒻᒪᑦ ᑕᐃᒃᓱᒧᖓ ᐊᑐᖅᑐᐊᖅᑕᐅᔪᒧᑦ. 
ᑕᓪᓕᒪᐅᔪᑦ ᐊᕐᕋᒍᐃᑦ 7 ᑕᐃᒪᓐᓇᑎᒋ ᐅᑯᐊ ᒐᕙᒪᐅᓕᕐᒪᑕ, ᐊᕐᕌᒍᑦ 6. ᐄ,ᑕᒪᒃᑯᐊ ᒪᓕᒃᑐᒋᑦ ᑕᐃᒃᓱᒪᓂᐅᔪᖅ 
ᐱᒋᐊᕐᕋᔭᕐᓯᒪᓚᐅᖅᑐᖅ. ᐅᒡᒍᐊᓇᖅᑑᒐᓗᐊᖅ, ᐅᓪᓗᒥᐅᔪᖅ ᓇᓗᓇᕈᓐᓂᕐᒪᑦ ᑕᐃᒪᐃᓯᒪᙱᒻᒪᑦ.  
 
ᑕᐃᒪᓕ ᐃᓱᒪᓗᒍᑕᐅᔪᖅ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ ᑕᒪᒃᓱᒧᖓ ᐱᔾᔪᑎᖃᖅᑐᑦ ᐱᕕᑭᓗᐊᕐᓂᖏᓐᓄᑦ 
ᐊᒻᒪᓗ ᓇᓕᕋᕈᓐᓇᓗᐊᙱᓐᓂᑦᑎᓐᓂᒃ ᑕᒪᒃᓱᒧᖓ ᐊᑐᖅᑐᐊᕐᓂᕐᒧᑦ. ᖃᓄᐃᑎᓐᓇᒍ 
ᑕᐃᒪᐃᒃᑐᒥᒃᑲᓐᓂᕈᒪᒐᔭᙱᑦᑐᒍᑦ, ᑭᓯᐊᓂᓕ ᑕᐃᒪᐃᑦᑐᒥᑦᑐᒍᑦ. ᓯᕗᒧᐊᒃᐸᓪᓕᐊᓗᑕ ᐱᔾᔪᑎᒻᒪᕆᖓᓄᑦ 
ᐃᓱᒪᓕᐅᓂᕐᒧᑦ ᒪᓕᓐᓂᐊᕐᒪᑕ ᑭᙳᒪᒋᔭᕗᑦ. 
 
ᓇᓕᕋᕈᓐᓇᕐᓂᐅᔪᑦ ᐅᖃᐅᓯᕆᕋᑖᖅᑕᕗᑦ ᐱᐅᓂᖅᐸᐅᔪᒃᓴᐅᔪᑦ ᐃᓱᒪᒋᔭᐅᔪᑦ ᒫᓐᓇᐅᔪᖅ 
ᐊᓪᓚᕝᕕᖃᕆᐊᖃᕐᓂᑎᓐᓂᒃ ᑕᐃᑲᓂ ᓄᓇᓕᐅᔪᒥ., ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᑐᑐ. ᐱᕕᒃᓴᐃᕈᒃᑲᕕᑦ ᐊᑎᓕᐅᕐᓯᒪᔪᖃᕈᓐᓃᖅᑐᓂᓗ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐱᖁᔨᕗᖔᖅᑐᖃᕐᒪᑦ ᓄᖅᑲᕆᐊᕈᒪᓕᖅᑐᓂ ᑕᐃᓐᓇᓗ ᐱᖁᔨᕗᖔᕈᑦ 
ᐊᐃᕙᔾᔪᑕᐅᔪᓐᓇᖏᑦᑐᖅ. ᓇᒻᒪᒃᓴᖅᑐᑦ ᐱᖁᔨᕗᖔᕈᒻᒥ.ᒃ ᓇᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᓂᑯᕕᓐᓂᐊᓕᖅᐳᖓ ᓄᖅᑲᕆᐊᕐᓂᐊᓕᕋᑦᑕ. 
 
ᖁᔭᓐᓇᒦᒃ, ᐊᖓᔪᖅᑳᖅ ᐃᖅᑲᓇᐃᔭᖅᑎᑎᓪᓗ. 
 
ᐅᖃᖅᑎᐅᑉ ᑐᖏᓕᖓ (ᑐᓵᔨᒃᑯᑦ): ᐃᖏᓪᓗᓯ. ᖁᔭᓐᓇᒦᒃ. ᐅᑎᕐᓗᑕ ᑲᑎᒪᔾᔪᑎᒃᓴᑎᓐᓄᑦ. ᓇᓴᐅᑎᓕᒃ 20. 
ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ. ᐃᒃᓯᕙᐅᑕᖓ ᑲᑎᒪᔨᕋᓛᖑᔪᑦ, ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐅᖃᖅᑎᐅ ᑐᖏᓕᖓ. ᑲᑎᒪᔨᕋᓛᖁᑎᑎᑦ ᐱᓕᕆᐊᖃᖅᑲᐅᔪᑦ ᓴᖅᑭᑕᐅᓯᒪᔪᒥ 
ᑎᑎᖅᑲᐅᔪᒥᒃ 102-2(2), ᐊᒻᒪ ᓄᖅᑲᕆᐊᕈᒪᓕᖅᑐᑕ. ᐅᖃᖅᑎ, ᐱᖁᔨᕗᖔ ᐅᓂᒃᑳᕆᔭᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎᐅᑉ ᑐᖏᓕᖓ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐱᖁᔨᕗᖔᖅᑐᖃᕐᒪᑦ. ᐊᐃᒃᐱᔪᖅ ᐱᖁᔨᕗᖔᕈᒻᒧᑦ. ᐲᑕᓴᓐ. 
ᓇᒻᒪᒃᓴᖅᑐᖅ ᐱᖁᔨᕗᖔᕈᒻᒧᑦ. ᓇᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᐅᑎᕐᓗᑕ ᑲᑎᒪᔾᔪᑎᒃᓴᑎᓐᓄᑦ, ᓈᓴᐅᑎᓕᒃ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 22. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
  
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎᐅᑉ ᑐᒡᓕᖓ. ᐃᖅᑲᐃᑎᑦᑎᒋᐊᕈᑏᑦ ᑲᑎᒪᓂᐅᔪᓄᑦ. 2:30-ᐸᑦ, ᑲᑎᒪᔨᕋᓛᑦ 
ᒪᓕᒐᕐᓄᑦ ᑐᒃᑐ ᑲᑎᒪᕕᖓᓂ. ᖃᐅᑉᐸᑦ, 1:30, ᐊᔭᐅᖅᑏᑦ ᑲᑎᒪᔨᕋᓛᖏᑦ. ᓇᒡᒐᔾᔭᐅᒥ ᐃᖅᑲᐃᑎᑦᑎᒋᐊᕈᑕᐅᔪᖅ 
ᒪᓕᒐᓕᐅᖅᑎᓕᒫᑦ ᑲᑎᒪᓂᖓᑦ 10:00, ᑭᖑᓕᐊᒍᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᖏᑦ 11:00 ᐅᓪᓛᒃᑯᑦ. 
 
ᑲᑎᒪᔾᔪᑎᒃᓴᐃᑦ ᓇᒡᒐᔾᔭᐅᒧᑦ, ᒪᐃ 2. 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ. 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 

10. ᐊᑎᓕᐅᓕᐅᕈᑕᐅᓯᒪᔪᑦ 

11. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ 

14. ᖃᐅᔨᒃᑲᐃᓂᖅ ᐱᖁᔨᕗᖔᕐᓂᕐᒧᑦ 

15. ᖃᐅᔨᒃᑲᐃᓂᖅ ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ 

16. ᐱᖁᔨᕗᖔᕈᑎᑦ 

17. ᓯᕗᓪᓕᖅᐹᒃᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

18. ᐊᐃᒃᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

• ᒪᓕᒐᒃᓴᖅ 15 

• ᒪᓕᒐᒃᓴᖅ 19 

19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ 

• ᓴᖅᑭᑕᐅᔪᖅ ᑎᑎᖅᑲᖅ 100-2(2) 

• ᓴᖅᑭᑕᐅᔪᖅ ᑎᑎᖅᑲᖅ 101-2(2) 

• ᓴᖅᑭᑕᐅᔪᖅ ᑎᑎᖅᑲᖅ 102-2(2) 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

20. ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ 

21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎᐅᑉ ᑐᒡᓕᖓ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅ ᓄᖅᑲᖅᑐᖅ ᓇᒡᒐᔾᔭᐅᕈᕋᓱᐊᕐᓂᖓᓂ ᒪᐃ 2, 2005, 
1:30-ᒥ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 14:05ᒥ



 

 

 


